
Maziwa ya Akili

Hatua ya Kwanza-Sehemu  ya Pili

“Neno lako ni taa ya miguu yangu, na mwanga wa njia  yangu”

Zaburi 119 mstari wa 105

1. NYAMA KWA ISRAELI

“Nani atakaye tupatia Nyama tule?”

Shabaha

Kuonyesha kuwa Mungu atatupatia mahitaji yetu. Ana uwezo wa kufanya lolote na atawatunza wale wampendao.

 

Muhtasari

 

Mungu aliwaleta wateule wake wana wa Israeli kutoka Misri na kuwapa Torati na kiongozi shupavu. Wakawa Taifa, Taifa la Israeli, na BWANA akawa mfalme wao. Watu walianza kufanya kazi kwa kujenga maskani kulingana na maelekezo aliyopewa Musa ili kwamba Mungu wa Baba zao aweze kuishi nao. Ilikuwa wanamwabudu yeye tu. Walitakiwa wawe watakatifu au “Waliojitenga” na ilikuwa waishi kwa mujibu wa sheria yake (Torati) kuwaonyesha mataifa yaliyowazunguka kwamba walikuwa watu wa BWANA wakiitwa kwa Jina lake (Kumb28:9-10) Mungu aliahidi : “ikiwa mtaisikia sauti yangu kwelikweli na kulishika Agano langu basi mtakuwa hazina ya pekee kwangu mimi juu ya watu wote kwa kuwa nchi yote ni mali yangu” (Kutoka 19:5-8).

Hesabu 9:15-23, 10, 11, na 12.

 

KUSIMAMISHWA KWA MASKANI: Hes: 9:15-23.

 

Baada ya miezi sita waliyotumika kutekeleza maagizo ya Mungu ya kutengeneza maskani na samani zake, kila kitu kilikuwa tayari.

 

Katika siku ya kwanza mwezi wa kwanza katika mwaka wa pili baada ya kuondoka Misri, Maskani ilisimamishwa katika mlima wa Sinai (Kutoka 40:17-19).

Mungu alijionyesha uwepo wake miongoni mwa watu wake katika wingu juu ya Maskani wakati wa mchana, na usiku ilionekana nguzo ya moto juu yake(Kut 13:21-27). Baada ya wingu kuondolewa juu ya Maskani, Wana wa Israeli waliendelea na safari yao,lakini kama wingu lisingeondolewa isingewezekana kuondoka mpaka siku ile mawingu yalipochukuliwa (Kut. 40:33-37)

 

ISRAELI ANAONDOKA KUTOKA SINAI: Hes:10:1-13, 33-36.

 

Musa aliambiwa na Mungu kutengeneza tarumbeta mbili za fedha ambazo viongozi wangezitumia kuwakusanya watu pamoja kwa sababu mbalimbali. Kwa mfano zilipulizwa kama ishara ya kuanza safari.

 

Katika siku ya ishirini ya mwezi wa pili, katika mwaka wa pili baada ya kuondoka Misri; wingu lilitolewa kutoka juu ya Maskani. Hii ilikuwa ni ishara ya Waisraeli kwamba waondoke Sinai ambako walikuwa wamekaa kwa miezi kumi na moja (Kut. 19:1, Hes. 10:11) Sanduku kubwa na samani vilifunikwa kwa uangalifu na Haruni na wanawe. Hakuna mtu mwingine yeyote ambaye angevigusa au kuviangalia. Maskani iliteremshwa chini ya vipande vipande na vyote vilichukuliwa na Walawi (Hes.4:15,20)

 

Watu waliposikia sauti ya tarumbeta ya fedha wangekuwa tayari kuondoka kuendelea na safari yao. Wingu lingewaongoza kuwaonyesha njia mara kwa mara Israeli alienenda kwa namna ya kipekee kama alivyoamuru Mungu, kila kundi la makabila chini ya bendera ya kiongozi wao. “Daima Yuda aliongoza njia na sanduku lililobebwa juu juu, na watu kila walipotembea walianza na kumaliza siku kwa sala aliyopewa Musa na Mungu” (Hes. 10:35-36).

 

ISRAEL ANALALAMIKA KUHUSU CHAKULA (MANA) NA AKATAMANI VITU VYA MISRI (Hes: 11-5,31-33).

 

Ilikuwa ni safari ya siku kumi na moja tu kwa kupita mlima Sinai hadi mpakani mwa Kanaani (Kumb.1:2), lakini ilimchukuwa Israeli karibu miezi kumi kusafiri kutoka Sinai hadi Kadeshi upande wa kusini wa mpaka (linganisha Hes.10:11 na Kumb. 2:14).

 

Njia ilikuwa kupita katika nchi kame, jangwa la kutisha hata kuwafanya watu kukata tamaa na kukinaishwa. Walisahau kuwa Mungu alikwisha kuwapa uhuru kutoka utumwani na kwamba alikwisha waondoa kutoka Misri; na kuacha kufikiria kuhusu Nchi ya Ahadi mbele yao; “nchi nzuri na nchi kubwa yenye kutiririka maziwa na asali”(Kumb. 3:8). Walianza kulalamika. Walilalamika kuhusu mana na kutamani aina mbalimbali za vyakula walivyokuwa wanapata wakiwa Misri. "Isipokuwa hiyo mana, hakuna chochote kilicho mbele yetu” walilalamika. “Nani atakayetupatia nyama tule?. (Hes. 11:4-6) Walikumbuka mambo ya nyuma walipokuwa Misri badala ya kuangalia mbele kuhusu Nchi ya Ahadi. Musa aliwakasirikilia kwa kumtaabisha aliposikia watu wakilia katika mahema yao. Mungu alichukizwa na malalamiko yao. Mungu angewapatia nyama wale iwapo shida yao ilikuwa ndiyo hiyo. “Hamtakula siku moja, wala siku mbili, wala siku tano, wala siku kumi,wala siku ishirini; lakini mtakula kwa mwezi mzima hata hapo nyama hiyo itakapokutoka katika mianzi ya pua zako, nanyi mtaikinai”. (mstari wa 19-20). Ndipo alipotuma upepo mkali ulio leta kware katika kambi lao. Kwa tamaa waliwakusanya na kuanza kula, lakini walikula kwa uchoyo, wakisahau kwamba Mungu ambaye aliwapa chakula alipaswa kushukuriwa kwa chakula alichowapa. Chakula kikiwa kikingali midomoni mwao, Mungu alionyesha hasira yake kwa kuwapelekea tauni miongoni mwao na wengi wao walifariki. Jina la mahali hapo likaitwa Kibroth – Hattaaval, ikiwa na maana ya “Kaburi la wenye tamaa”.

 

WIVU WA MIRIAM NA HARUNI: Hes. 12.

 

Manung’uniko na malalamiko ya watu hata yalipelekea kuwaathiri viongozi wao. Hata Miriamu na Haruni walimpinga Musa. Walisema ,“Je! ni kweli BWANA amenena na Musa tu?. Hakunena na sisi pia?”.(mst.2). Ilimbidi Mungu kuwaonyesha kuwa ilikuwa siyo sahihi kumwonea wivu Musa. Aliwaita Musa, Haruni na Miriamu kwenda hema ya kukutania kule alizungumza nao akiwa katika nguzo ya wingu. “Akiwapo nabii kati yenu, mimi BWANA, nitajifunua kwake katika maono na nitasema naye katika ndoto. Sivyo ilivyo kwa mtumishi wangu Musa, yeye ni mwaminifu katika nyumba yangu yote kwake nitanenanaye mdomo kwa mdomo, maana waziwazi wala si kwa mafumbo; na umbo la BWANA ataliona: Mbona basi hamkuongopa kumnenea mtumishi wangu ,huyo Musa?”. (Mist.5-6) Kama ishara ya hasira ya Mungu, Miriamu alipigwa na ukoma. Haruni aliomba msamaha wa dhambi zao na Musa aliomba kwa Mungu akamsihi Mungu apate kumponya Miriamu. Mungu alikubali sala yake, lakini aliamuru Miriamu afungiwe njia ya kambi kwa muda wa siku saba, baada ya hapo arejeshwe tena katika kambi.

 

Musa alionyesha upole wa kweli – alijua kwamba Mungu alimchagua yeye kuwa kiongozi wa Waisraeli, hata hivyo hakujivuna wala kujisifu hata kidogo.Alifanya tu yale aliyo agizwa na Mungu hakuwachukia au kuwakasirikia ndugu zake wakiume na wakike walipomuonea wivu bali alimtegemea Mungu kuyaweka mambo yote sawa. Haruni na Miriamu walipata funzo kwani hawakurudia tena kuhoji mamlaka ya Musa.

 

 

FUNDISHO KWETU.

Mungu anahitaji imani (Ikiwa na maana ya sisi tunaamini Mungu anayoyasema) na utiifu katika amri zake. Na tusiwe wasioamini na kulalamika kama vile Waisraeli walivyokuwa katika jangwa. Na tuwe kama Musa, mtumishi wa Mungu ambaye hakuwa na mashaka jinsi Mungu atavyowalinda Israeli.

 

MASWALI

Majibu Mafupi:

1. Ni nani aliyeteuliwa na Mungu kuwa kiongozi wa Israeli?

2. Je,watu walijuaje lini waanze safari yao ya jangwani?

3. Ni kabila lipi daima lililotangulia walipoanza safari?.

4. Ni nani aliyebeba sehemu zotu za madhabahu na samani zake?.

5. Ni namna gani Mungu alivyowaonyesha watu njia?.

6. Mungu aliwatumia nini watu kula baada ya wao kulalamikia mana?.

7. Kwa nini Mungu alituma tauni kwa watu ili hali walikuwa wanakusanya na kula kwale?.

8. Miriamu na Haruni walisema nini kumpinga Musa?.

9. Musa alikuwa ni mtu wa wasifu (tabia) gani?.

 

MAJIBU YA KINA 

 

Watu wa Israeli walisafiri kutoka mlima Sinai kuelekea Nchi ya Ahadi.

1.

(a) Je,watu walijuaje lini waanze kusafiri na lini wasimame ili kujenga kambi?.

(b) Mungu aliwaonyeshaje njia?

(c) Ni nani aliyebeba sehemu yote ya maskani na samani zake waliposafiri?.

 

2. Eleza unavyoelewa jinsi Waisraeli walivyonung’unika na kulalamika baada ya kuondoka Sinai.

MAJIBU YA ZIADA:

3. Mariamu na Haruni walimwonea wivu Musa. Eleza nini kilitokea na Mungu alisema nini kuhusu Musa.

2. WAPELELEZI KUMI NA MBILI KATIKA NCHI.

“Waliwasilisha taarifa ya maovu ya Nchi.”

 Shabaha

 Kuonyesha kwamba hatuna budi kuamini ahadi ya Mungu kwa sababu atatusaidia ikiwa tutamwamini na kumtumainia yeye.

Muhtasari

Israeli alisafiri kuelekea Kaskazini katika nyika za Pwani, na baada ya kutua katika sehemu kadhaa walifika Kadesh- Barnea, mpakani mwa Nchi ya Ahadi. Musa alimwambia kuigia na kuimiliki nchi ambayo Mungu aliwaahidi kuwapatia, akisema, “usiogope wala usifadhaike”. (Kumb. 1:20-21) Lakini walikosa imani. Walisahau ahadi ya Mungu ya Sinai. 

 

“Tazama namtuma malaika aende mbele yako” na “nitawafanya adui zako wote wakuonyeshe maungo yao”. (Kut. 23:20-27). Yaelekea hawakuamini kuwa Mungu angeweza kuwafanyia yote haya. Watu walienda kwa Musa kumuomba apeleke watu watakao ipeleleza nchi na Mungu aliruhusu ingawa ilionyesha kuwa walikosa Imani katika Neno lake. (Hes. 13 na 14).

 

NCHI WALIYOIPELELEZA: Hesabu 13:17-25.

Musa alituma watu kumi na wawili – mtawala (au mkuu) kutoka katika kila kabila – kuipeleleza nchi. Kwa siku arobaini walisafari katika nchi ya Kanaani na baadaye walirejea na taarifa ya safari yao. Walileta baadhi ya matunda – tini, makomamanga na kishada kikubwa cha zabibu kutoka Eshikoli (maana ya jina “ni kishada hicho cha zabibu”).

 

TAARIFA YA WAPELELEZI: Hesabu 13:26-33

 Taarifa ya wale watu, walisema kwamba ile nchi ilikuwa ni nchi nzuri ama Mungu alivyo kuwa amewaambia “hakika ni nchi imiminikaayo maziwa na asali”. Wote walikubali lakini wapelelezi kumi kati yao walivunja mioyo ya watu. Walisema kwamba miji ni mikubwa yenye maboma marefu na watu hodari waliishi pale. Isipokuwa watu wawili kati ya wale wapelelezi , Kalebu na Yoshua, walikuwa na Imani ya kutosha kuamini ya kwamba Mungu ataitunza ahadi yake kuiangusha miji hii na watu wale hodari hata kuwapatia Waisraeli nchi, Kalebu alisema “na tupande mara tukaitamalaki maana twaweza kushinda bila shaka. Lakini wale wapelelezi kumi walisema, “ hatuwezi kupanda kupigana na watu hawa, kwa kuwa wana nguvu kuliko sisi”. “Huko tuliwaona wamefili wana wa Anaki… tukajiona nafsi zetu kuwa kama mapanzi; nao ndivyo walivyotuona”. Wao walifikiria jinsi ya kuyashinda matatizo – ya miji mikubwa na watu hodari waliowaona . Wasahau kwamba Mungu ndiye angewapigania.

 

MUNGU ANAWAZUNGUSHA WAISRAELI JANGWA Hesabu: 14

Mioyo ya watu ilijaa hofu waliposikia taarifa ya wale wapelelezi kumi. Hawakuamini ahadi ya Mungu ya kuwa nchi ile yote itakuwa yao. Wakamnung’unukia Musa na Haruni na walitaka kumchukua mtu mmoja awe akida kuwaongoza Misri. Kalebu na Joshua walijaribu kuyabadilisha mawazo yao kwa kusema , “Ikawa BWANA anatufurahia, atatuingiza katika nchi hii, atupe iwe yetu… lakini msimwasi BWANA (mist. 7-9). Lakini watu wote wakawageukia na wakataka kuwapiga mawe, ghafla Utukufu wa BWANA ukaonekana. Waisraeli wote waliisikia sauti yake kuu, akiongea kupitia malaika. “Je watu hawa watanidharau hata lini?.” “Nitawapiga kwa tauni nami nitakufanya wewe (Musa) kuwa Taifa kubwa, lenye nguvu.” Musa akamsihi MUNGU awasamehe watu wake kwa ajili ya Jina lake kuu. Musa alikuwa mpole sana hakutaka kitu chochote kwa nafsi yake. Yeye alifikiria ahadi ya Mungu kwa Israeli tu, na yale ambayo mataifa wasiomwamini Mungu wangeyanena kama ahadi zisingetimizwa.

 

Mungu alimsikiliza Musa, akasema; “Mimi nimewasamehe kama neno lako lilivyokuwa; LAKINI HAKIKA YANGU KAMA NIISHIVYO,NAKAM DUNIA YOTE ITAKAVYOJAWA NA UTUKUFU WA BWANA.” Mungu hakuangamiza taifa lote mara moja, lakini alimwambia jinsi atakavyowaadhibu wasiotii na wasioamini. Wasioamini kuanzia wale wa miaka ishirini au kuzidi wangekufa jangwani. “Hawataingia katika Nchi ya Ahadi. Kwa hesabu ya hizo siku mlizoipeleleza ile nchi, yaani, siku arobaini kila siku itahesabiwa mwaka, mtayachukua maovu yenu ndiyo miaka arobaini”. Tayari walikuwa wametimiza miaka miwili walikizungukazunguka jangwani, tangu watoke Misri. Na hivyo wangeendelea kuzunguka miaka thelathini na nane zaidi (kumb. 12:14), hadi hapo watu wote waliokataa ahadi ya Mungu watakapokuwa wamekufa. Wapelelezi kumi waliowashusha mioyo watu walikufa kwa tauni iliyotoka kwa BWANA, MUNGU (Hes. 14:37). Watu Waisraeli waliposikia maneno haya yakutisha, walibadilisha nia zao, badala ya kukubali maneno ya MUNGU, waliamua kwenda ili kuimiliki nchi. Musa aliwaonya wasiende kwa kuwa BWANA hakuwa pamoja nao, lakini wengi kati yao wakakwea kuingia Kanaani na wakashambuliwa na kurudi nyuma jangwani. Kwa hiyo wakawa wamelazimishwa kuzunguka jangwani kama BWANA alivyokuwa amesema kuwa watafanya.

 

Wapelelezi wawili waaminifu peke yao, Joshua na Kalebu, walipewa ahadi ya kuwa wangeishi hata watakapoingia nchi ya Ahadi, pamoja na watoto wa wale walioasi na kufariki.

 

FUNDISHO KWETU.

Ingawaje Waisraeli wote walikosa Imani katika ahadi ya MUNGU, Kalebu na Joshua walisimama imara katika imani yao ya kuwa MUNGU atafanya yale anayo yaahidi. Huu ni mfano kwetu wa kufuata katika siku hizi ambazo watu wengi sana wanakataa neno la BWANA. Inatia moyo mtu mmoja anapoitetea imani yake huku akiwa amezungukwa na watu wasioamini, lakini MUNGU anafurahia sana tunapoweza kuilinda Imani.

 

MAELEZO YA ZIADA: KUSUDI LA MUNGU KUHUSU DUNIA 

Tumeona jinsi MUNGU alivyochagua Israeli ,alivyowaongoza na kuwaleta Sinai. Pale, aliwaambia kwamba lilikuwa kusudi lake kuwafanya Waisraeli “Taifa Takatifu”,mliotengwa kwa ajili ya BWANA. Wangeitwa kwa Jina la BWANA na wangetunza amri zake, wakionyesha Utukufu wa Mungu kwa yale Mataifa yaliyowazunguka. Hata hivyo ingawaje maajabu yalitendeka katikati yao (Mfano mana kutoka Mbinguni, kwale, na maji kutoka katika mwamba) hawakuamini neno la Mungu. Na kwa sababu ya Waisraeli kukosa imani, Mungu naye akawakataa na hawakuingia katika nchi ya Ahadi. Lakini bado Mungu alimueleza Musa:Kama niishivyo, tena kama dunia hii nzima itakavyojawa na Utukufu wa BWANA” 

(Hes. 14:2) . Hili bado ni kusudi la Mungu kwa dunia, miaka elfu nyingi imepita tangu Mungu alpoimwambia Musa maneno haya muhimu na bado hatujaona dunia kujawa na Utukufu wa BWANA. Kwa sababu Waisraeli wachache walidumu katika uaminifu toka nyakati za nyuma, Yeye kwa neema yake anawaita wanaume na wanawake kutoka mataifa mengine iliwamwamini na“ kumtii BWANA, ili waweze kushiriki utukufu wa Mungu ujao na wa “Mbegu ya Abrahamu”. Leo anaendelea kuita watu kutoka katika mataifa kwa Injili ya Jina lake (Math:15:14) Wale waaminio neno lake na kuzitii amri zake wanaweza kwa njia ya ubatizo katika Yesu Kristo Bwana , “kufanyika kuwa uzao wa Abrahamu na warithi sawasawa na ahadi” (Wagalatia 3:26-29). Wakati Bwana Yesu Kristo atakaporudi (Mdo. 1:11) ,kuuweka ufalme wake (Dan:2:44) tumaini la muhimu la MUNGU BABA WA MBINGUNI alilowaahidia Waisraeli litatimizwa.

 

MASWALI:

Majibu Mafupi:

(1) Ni Waisraeli wangapi walitumwa kuona jinsi ilivyo?

(2) Kumi kati ya waliotumwa walisema nini waliporudi?

(3) Majina ya wapelelezi wawili waaminifu ni?

(4) Je, Kalebu na Joshua walisema Waisraeli wanapaswa kufanya nini?

(5) Je, ni kwa nini Mungu aliwakasirikia watu wakati wale wapelelezi 12 waliporudi.

(6) Je, ni jinsi gani watu walivyoadhibiwa walipokataa kwenda katika nchi ya Kaanani?.

 

Majibu ya Kina:

 

2. Eleza habari ya Wapelelezi walioingia katika nchi ya Kaanani na matokeo ya safari yao.

3. Ni jinsi gani BWANA alivyowaadhibu Taifa la Israeli kutokana na uovu wao walipokuwa penye mpaka wa Kaanani?

4. Ni kwa namna gani tunaweza kufuata mfano wa Kalebu na Joshua?.

Majibu ya nyongeza:

 

5. “Lakini kama niishivyo mimi, dunia yote itajawa na utukufu wangu.” Kwa msingi wa maneno haya, unaweza kufafanua?.

(a) Nini lilikuwa kusudi la Mungu na watu wake Israeli waliokusanyika mbele ya Mungu pale sinai?.

(b) Ni jinsi gani walishindwa?

(c) Ni kusudi lipi leo alilonalo Mungu na watu toka mataifa wanaoamini na kutii Neno lake?.

3 . UASI KATIKA ISRAELI

“Nchi ikafunua kichwa chake na kuwaweza”

Shabaha: Kuonyesha kwamba Mungu atawaadhibu wale wasiofuata njia yake.

Muhtasari:

Kwa sababu walitenda uovu, na kutokuwa na Imani katika Mungu, Waisraeli hawa kuhuruhusiwa kuingia katika Nchi ya Ahadi. Wakawa wamerudishwa nyuma jangwani wakahukumiwa kuzungukazunguka zaidi ya miaka 38 hadi hapo wale waliotenda dhambi juu ya BWANA watakapokuwa wamekufa (kumb. 1:35-37).

Hesabu: 16 na 17

KORA ANAPANGA UASI: Hesabu 16:1-14

Kora alikuwa ndugu yake mdogo wa kwanza wa Musa na Haruni, Ishari, Baba yake, na Amramu, Baba yake Musa na Haruni, hawa wote walikuwa wana wa Kohathi (Hes. 3: 19) (1Mambo ya Nyakati 6:3,18). Kwa sababu hii Kora alijiona kuwa na haki sawa ya kuwa Kiongozi au kuhani Mkuu wa Israeli. Alikuwa na marafiki kati ya Walawi, hasa aliwahitaji wengine waweze kumsaidia katika njama zake. Miongoni mwao ni katika kabila la Rubeni alipata wafuasi pia, akiwemo Dathan na Abrahamu, ambao waliungana na watu 250 waliokuwa wakuu wa mkutano (Hesa:16:2).

Kora alisema kuwa mkutano wote wa BWANA ni "Mtakatifu" au (Waliotengwa) na aliona hakuna sababu ya Musa na Haruni kuwekwa mbele kuliko wengine, lakini ukweli ni kuwa alikuwa na wivu kwa ajili ya nafasi zao na alikuwa anataka yeye kuwa kiongozi.

 

 

JINSI UASI ULIVYOANGAMIZWA: (Hesa: 16:15-40).

Musa alikasirika sana aliposikia maneno ya Uasi ya Kora. Aliwaita wana wa Israeli, kukusanyika mbele ya Hema ya kukutania siku iliyofuata. Alimwagiza Kora na wale wakuu 250 pia na Haruni, walete vyetezo. Vyetezo zilikuwa sahani za shaba ambazo zingewekewa moto juu ya ubani uliota harufu inayopendeza.

Kwa hiyo siku iliyofuata wakuu walifika pamoja na vyetezo wakasimama karibu na mlango wa Hema ya kukutania. Kora pia alifika akiwa amekutanisha watu kinyume cha Musa na Haruni.

Dathani na Abiramu na familia zao walikataa kufika kwenye Hema ya kukutania ambapo musa aliwaambia wafike.

Walibakia katika masikani zao. Watu walingojea mbele ya Hema ya kukutania ili kuona jibu la BWANA litakuwaje.

Ghafla utukufu wa BWANA ukawatokea mbele ya kusanyiko lote na sauti ikamwamuru Musa na Haruni waondoke kati ya mkutano ili wasiangamizwe. Musa naHaruni wakapomoka kifudifudi mbele za Bwana na kumsihi ili asiangamize mkutano wote kwa ajili ya waovu wachache. Mungu akasikia maombi yao akamwambia Musa awaambie mkutano waondoke penye hema za watu hao waovu; vinginevyo wataangamizwa pamoja nao. Wengi walimtii Musa na hivyo walijitenga ,hata na watoto wa Kora pia waliondoka, kuonyesha kuwa hawakubaliana na uasi wa maneno ya baba yao. Tunaambiwa hayo katika Hes 26:11 ya kwamba hawakuangamizwa pamoja na baba yao. 

Kisha Musa akawaambia mkutano (mst 28). Kama hawa waovu wakifa kifo cha kawaida ndipo mkutano wangejua kuwa Musa hakutumwa na BWANA, lakini kama "ardhi itafunua kinywa chake na kuwameza watu wote",ndipo mkutano wangejua ulikuwa ni mkono wa MUNGU na Musa alikuwa ametumwa na BWANA.

Basi ilikuwa hapo Musa alipomaliza kusema, naye BWANA akatenda. Ardhi ikafunua kinywa chake na ikawameza waasi na vyombo vyote walivyokuwa navyo.

Wakuu 250 walikuwa viongozi katika wale waasi hawakujiepusha na hasira ya BWANA. Moto kutoka kwa BWANA uliwaangamiza wala hakuna kilichobakia isipokuwa vile vyetezo vya shaba. Na Mungu akaagiza vyetezo hivyo vifuliwe ili viwe kifuniko cha madhabahu ya kuteketezea. Huu ulikuwa "ukumbusho kwa wana wa Israeli ya kuwa Haruni na wanae ndio wanaopaswa"kumkaribia BWANA na kufukiza uvumba mbele yaBWANA (mst 40).

UASI ZAIDI : Hesabu 16: 41-60

Hata hivyo, wana wa Israeri hawa kupata fundisho. Mkutano wote waliendelea kukasirika na kuasi. Siku iliyofuata walimnung’unikia Musa Haruni, utukufu wa BWANA ukaonekana ukiwa umefunika Hema na Bwana akasema na Musa na Haruni, akasema alitaka awaangamize mkutano wote mara moja.

Ghafla Mungu akatuma tauni ya watu 14,700 wakauawa kutokana na dhambi zao. Hadi hapo Musa na Haruni walipoanza maombezi kwa niaba ya mkutano naye BWANA akazuia tauni.

FIMBO YA HARUNI ILIYOCHIPUA

ISHARA INAONYESHA CHAGUO LA MUNGU KUHUSU KUHANI MKUU. Hesabu 17

Bwana alitoa ishara nyingine nyingi zaidi kuonyesha kuwa ndiye aliyemchagua Haruni kuwa KUHANI MKUU, kuwa juu ya kiongozi wa nyumba ya Waisraeli; mkuu wa kila kabila wote walitakiwa kila mmoja kuleta fimbo kwa Musa na Musa alipaswa "kuandika jina la kila mmoja katika fimbo yake; na katika fimbo ya kabila lawi aandike jina la Haruni …nawe utaziweka katika Hema ya kukutania mbele ya huo ushahidi…na itakuwa ya mtu yule nitakaye mchagua fimbo yake itachipuka" (mst 2-5). Mtu yule ambaye ni chaguo la BWANA aliweza kutambulika kwa njia muujiza -fimbo yake kwa ghafla "ingekuwa hai (kuwambichi)",kwa hiyo fimbo zote ziliwekwa katika Hema ya kukutania kama BWANA alivyo kuwa ameagiza. Sikuya pili Asubuhi Musa aliingia katika Hema ya kukutania na tazama ile fimbo ya Haruni ilikuwa imechipuka,na kutoa maua na kuzaa malozi mabivu,naye akazileta hizo fimbo zote mbele ya wana wa Israeli wote!Lakini fimbo zingine zote zilibakia vile vile zikiwa zimekufa (kavu kama mwanzo). Kwa muujiza huu BWANA aliwaonyesha wana wa Israeli kwamba Haruni ndiye kuhani wake mkuu.

Haruni alichaguliwa ili kufanya "kazi ya kuweka ulinzi wa patakatifu na kazi ya madhabahu".Na fimbo ile iliyochipua ilitunzwa ili "iwe ishara juu ya hawa wana wa maasi"na kisha iliwekwa ndani ya sanduku la Agano(waeb 9:4).

FUNDISHO KWETU

Mungu anawapenda wote wanaojitahidi kufanya vyema huduma ya Bwana,haijalishi ni kazi ndogo kiasi gani. Hawa ni wanaomfurahisha ,lakini hakuna nafasi ya roho ya wivu ya akina Kora , Dathani na Abiramu. Wale wanampenda na kumtii Mungu sasa watakuwa wafalme na makuhani katika Ufalme wake, wakati mwana wake, Yesu Kristo, atakaporudi kuitawala dunia yote.

MAELEZO YA NYONGEZA

Fimbo ile kuchipuka linatufundisha sisi ukweli kuhusu ufufuo wa wafu . Ilikuwa ni fimbo iliyokufa (iliyokauka) vile vile kama fimbo zingine,lakini Mungu aliiwezesha ghafla kupata uzima. Hili lina tuelekeza wakati wa kurudi kwa Bwana wetu Yesu Kristo hapa duniani ,wakati "tarumbeta itakapolia,nao wafu watafufuka" wakati huo, wale watakao kuwa wamefufuka kutoka wafu na wale watakaokuwa hai, wanaofahamu Injili,watahukumiwa na Bwana Yesu Kristo. Wale watakaokuwa waaminifu miongoni mwao watabadilika (1 wakor 15:52). Maana miili yao ya kufa itabadilika kuwa miiliya kutokufa, haitakufa kamwe,kama vile Yesu na malaika (Luka 20:35-36). Nitumaini la utukufu namna gani kwetu ikiwa tunakuwa waaminifu! Kwa hiyo,kilatunapouna mti wa mlozi ukiwa umetoa maua wakati wa mwisho wa majira ya baridi. Inatukumbusha kuja kwa Bwana Yesu Kristo na Ufufuo.

MASWALI (Majibu mafupi)

1. Kora alikuwa nani?

2. Kora alisema nini kuhusu Musa na Haruni?

3. Ni akina nani walioungana na Kora aliposema kinyume na viongozi waliochagliwa na Mungu?

4. Mungu aliwaambia Musa na Haruni wafanye nini wakati Kora,Dathani na Abiramu walipofanya uovu kinyume chao?

5. Ni jambo gani liliwatokea Kora,Dathani na Abiramu?

6. Ni jambo gani liliwatokea wale wakuu 250 waliokuwa wamefuata Kora,Dathani na Abiramu?

7. Mungu alimweleza Musa avifue vyetezo vya shaba viwe nini?

8. Kwa nini siku iliyofuata wana wa Israeli walikusanyika?

9. Ni ishara ipi Mungu aliyotoa kumwonyesha Haruni kuwa alimchagua kuwa Kuhani Mkuu?

Majibu ya Kina

1.(a) Eleza ni kwa jinsi gani Kora,Dathani na Abiramu walivyoleta taabu katika kambi ya wana wa Israeli?

(b) Je,Mungu aliwaadhibuje?

2.Ni namna gani Mungu alivyoonyesha jinsi ya kumchagua Kuhani Mkuu wa Israeli walipokuwa jangwani?

3.Ni adhabu gani waliyopata waasi?

(a) Kora,Dathani na Abiramu

(b) Wakuu 250

        
(c) Wana wa Israeli wasiotii miongoni mwa Waisraeli?

Majibu ya Nyongeza.

4.Eleza maana ya fimbo ya Haruni kuchipuka

4. WALIPOKARIBIA KUMALIZA SAFARI - NYOKA ZA MOTO.

"Alipoitazama ile nyoka ya shaba, akaishi".

Shabaha:

Kuonyesha jinsi tunavyopaswa kumfuata Mungu sawa sawa na amri zake na daima tumpe Utukufu Mungu kwa wema wake kwetu.

Muhtasari:

Mkutano wa wana wa Israeli walizunguka zunguka miaka thelathini na nane katika hali ya taabu, wakawa katika nchi mbaya kwa sababu hawakuwa na Imani na hawakumtumaini Mungu wao. Safari yao ya kuhuzunisha ilipokaribia kuisha karibu wazee tayari walikuwawamefariki, wakiacha wale ambao wangeingia Nchi ya Ahadi hatua ya mwisho ya safari yao jangwani yalikuwpo bado majaribu ambayo lazima wangeyapata ,kizazi kipya walisafiri kuelekea Kaskazini na kusimama kwenye mipaka ya Kanaani. (Hesebu: 20:21:4-9: Kumb.8:15-16).

MUSA ANAPIGA MWAMBA : Hesabu 20:1-13

Wana wa Israeli walipofika Kadeshi tena na ilikuwa ni hapo Miriamu alipofia. Kwa hiyo Musa na Haruni walimzika dada yao penye ukingo wa Nchi ya Ahadi. Miriamu alikuwa ni msaada mkubwa sana kwa Musa katika miaka yote ya taabu na akalala mauti kusubiri mapambazuko ya ufufuo wenye Utukufu.

Kwa wale waliokufa wakiwa na imani watafufuka kwa uzima wakati Yesu Kristo atarudi kuwekaUfalme wake. (1Wathe. 4:16)

Karibu miaka yote ya kuzunguka zunguka jangani, wana wa Israeli walikuwa hawana maji na wakawa na kiu sana.

Hawakuwa wavumilivu, wakakata tamaa na wakahofu sana kuwa wangekufa jangwani. Imani yao ikatindika wakawa wakifikiria Misri. Musa na Haruni wakawakasirikia sana, walikumbuka jinsi baba zao walivyo watendea miaka thelathini iliyopita.

Hata hivyo, Mungu hakuwaacha. Mungu alijua kuwa watahitaji maji na yeye BWANA ndiye angewapatia mahitaji yao. Kwa hiyo Mungu akamwagiza Musa achukue fimbo ya Haruni na kumwambia. "Ukauambie mwamba mbele ya macho yao utoe maji yake, nawe utawatokezea maji katika mwamba". (Mst.8).

Lakini Musa akiwa na hasira zake aliichukua fimbo, badala ya kuwambia mwamba kama BWANA alivyomuamuru aliupiga mwamba marambili na kuwaambia "Sikia sasa,enyi waasi; je tuwatokezee maji katika mwamba huu?" (mst10). Akiwa ni mwenye hasira, Musa alisahau kutomtii Mungu sawasawa kama BWANA alivyokuwa amemwamuru.Musa alikosea kuupiga mwamba alipaswa kuuambia kama alivyokuwa ameagizwa.Hakuweza kumpa pia BWANA utukufu , alikuwa ni Mungu aliye sababisha maji yatiririke, Musa alitakiwa kuhakikisha wana wa Israeli wanajua kuwa Mungu ndiye awapaye ili waweze kumshukuru kwa msaada wake. Na kwa sababu ya kosa hili Musa hakuruhusiwa kuingia Nchi ya Ahadi BWANA akamwambia Musa na Haruni, " Ninyi hamtawaingiza kusanyiko hili katika ile nchi ." (mst 12).

Baada ya miaka hiyo yote ya uongozi wa uvumilivu kwa watu wenye shingo ngumu na waasi kwa Mungu, mtu huyu mkuu na nabii hakuruhusiwa kuwaingiza katika Nchi. Musa alitenda dhambi, ni lazima asubiri hadi Kristo atakaporudi na kisha ndipo ataweza kuingia nchi hiyo akiwa mwenye furaha na utukufu.

KIFO CHA HARUNI: (Hesabu 20:12-29).

Muda ukafika wa Haruni, kaka yake Musa, kufariki. Mungu akamwambia Musa awachukue Haruni na Eliazari mtoto wa Haruni ukawalete juu ya mlima Hori. Walipofika kule, Musa akamvua Haruni mavazi yake akamvika Eliazari mavazi, ambaye akawa Kuhani Mkuu baada ya kifo cha baba yake. Haruni akafa kule katika kilele cha mlima, ilikuwa siku ya kwanza ya mwezi wa tano katika mwaka wa arobaini baada ya wanawa Israeli kutoka katika Nchi ya Misri, akiwa mwenye miaka 123 (Hes. 33:38-39). Wana wa Israeli wakamwomboleza kifo chake muda wa siku thelathini. Haruni angali amelala kaburini akisubiri ufufuo na Ufalme wa Mungu utakaposimamishwa.

NYOKA ZA SUMU PIGO KWA WANA WA ISRAELI (Hes 21:4-9; kumb.8:15-16)

Musa alituma wajumbe kutoka Kadeshi kwenda ufalme wa Edomu awape ruhusa kupita katika nchi yake ili kwenda nchi ya Kaanani. Mfalme wa Edomu aliwakatalia, hivyo Waisraeli wakawa na safari ndefu sana na yenye kuchosha inayopita katika jangwa ili kuepuka wasipite Edomu. Maji yalikuwa ya shida na walikuwa wameishaikinai mana. Hivyo walifadhaika na kukosa imani.

Wakamnung’unukia Mungu na Musa, wakasema. "Mbona mmetupandisha huku kutoka nchi ya Misri, ili tufe Jangwani?." (mst 4,5). Zilitokea siku nyingi kama hii, wakati walipopata shida walilalamika na kumlaumu Mungu kwa ajili ya taabu zao.

Waisraeli waliadhibiwa mapigo ya "nyoka za moto", ambazo zilikuwa na sumu zilipouma, iliyo sababisha homa ya …. na kifo. Wana wa Israeli walipoona wengi kati yao wamekufa walimwendea Musa wakasema "Tumetenda dhambi…. Utuombee kwa BWANA, atuondolee nyoka hawa". Musa akawaombea watu naye BWANA akamwambia Musa, Jifanyie nyoka wa shaba ukaiweke juu ya mti, hata "ikiwa nyoka amemuuma mtu, alipoitazama nyoka ya shaba, akaishi."

Mungu alikuwa mwenye rehema tena kwa watu wake. Wote walioitazama nyoka ya shaba katika Imani, waliamini neno la Mungu, waliponywa(mst8,9).

FUNDISHO KWETU.

Hata wakuu kama Musa na Haruni mara nyingi walimtenda BWANA dhambi. Katika Zaburi ya 106:22-33 tunasoma kwamba wana wa Israeli wakamgadhibikia Musa wakamkasirisha. Na matokeo yake, akasema yasiyofaa kwa midomo yake na hakumpa BWANA utukufu. Ni lazima tuwe waangalifu kwa yale tuyasemayo na hasira tusiipe nafasi. Ni vyema kufikiri kabla ya kusema na vilevile tunapokumbushwa hili na mtume Yakobo tunaposoma, "Basi kila mmoja na awe mwepesi wa kusikia, si mwepesi wa kusena wala kukasirika" (Yakobo 1:19)

MAELEZO YA NYONGEZA:

SOMO LA KIROHO KUHUSU NYOKA WA SHABA. (Yohana:3:14-15)

Kulikuwapo tofauti kati ya nyoka halisi na nyoka yule aliyewekwa juu ya mti. Nyoka wa moto walikuwa wenye sumu na mtu waliyemuuma alikufa. Lakini nyoka ya shaba iliyowekwa juu ya mti haikuwa na sumu na watu walipoitazama kwa imani nyoka ya shaba waliokoka na mauti. Kwa imani waliokoka na sumu walipokuwa wameumwa na nyoka wa moto. Katika Yohana 3:14-15 tunasoma, "na kama vile Musa alivyomuinua yule nyoka jangwani vile vile Mwana wa Adamu hana budi kuinuliwa ili kila mtu amwaminiye asipotee bali awe na uzima wa milele".

Bwana Yesu Kristo alitumia tukio hili kuonyesha kuwa imani ndiyo iliyowaokoa wana wa israeli jangwani wasife walipoumwa na nyoka. Yesu kristo akifahamu kuwa mwisho angesulubishwa,Yesu alifundisha kuwa,kama vilenyoka alivyowekwa juu ya mti,naye vilevile angeinuliwa juu. Na wale wote wanaomtazama kwa imani wataona katika maisha yake,kifo, ufufuo na njia ya wokovu kupitia ubatizo katika jina lake Yesu Kristo (Rum 4:25; 6:3,4).

Rejea kitabu cha mwalimu wa shule ya Jumapili swali Na 54.

MASWALI 

Majibu Mafupi. 

1. Mungu alimwambia Musa afanye nini kuleta maji kutoka mwamba kule Kadeshi?

2. Musa alisema nini kabla maji hayajatoka katika mwamba?

3. Musa aliitumiaje fimbo yake?

4. Mungu aliwaambiaje Musa na Haruni baada ya maji kutoka?

5. Ilitokea nini Musa,Haruni na Eliazari walipokwea juu ya mlima Hori?

6. Ni kwa nini Mungu aliwatuma nyoka za moto kwa waisraeli?

7. Mungu alimwambia Musa afanyeje ili kuwaokoa wana wa israeli?

8. Waisraeli walipaswa wafanyeje ili kuokoka kutokana na kuumwa na nyoka?

Majibu ya Kina

(1) Musa hakutii kwa uangalifu maagizi yote mungu alipotoa maji kutoka katika mwamba kule kadeshi.

(a) Ni kwa nini Mungu aliwakasirikia Musa na Haruni?

(b) Mungu alimwambiaje kutokana kosa walilolifanya?

(2) Eleza jinsi Musa alivyoleta maji kutoka katika mwamba kule Kadeshi kabla wana wa israeli kuingia Nchi ya Ahadi?

(3)(a) kwa nini Mungu alituma nyoka za moto kwa wana wa israeli?

(b) Nikwa namna gani waisraeli wangeokolewa kutoka mauti walipokuwa wameumwa na nyoka?

Majibu ya nyongeza

4.Yesu Kristo alisema "Na kama vile Musa alivyomwinua nyoka jangwani,vivyo hivyo mwana wa adamu hana budi kuinuliwa". Alikuwa ana maana gani kusema hivi?

5. MUSA

"Jicho lake halikupofuka,wala nguvu zake mwilini hazikupunguka"

Shabaha

Kuonyesha kuwa hatupaswi kuhuzunika wala kulalamika bali tuwe na shukrani kwa baraka tunazopewa na Mungu.

Mungu anataka tumtii na tuwe na imani na tumtumaini.

Muhtasari

Musa alizaliwa ili awakomboe watu wake utumwani katika Misri na kuwaleta katika Nchi ya Ahadi. Hata hivyo,tumeona katika somo lililopita kwamba Mungu hakumruhusu Musa kuwaongoza wana wa israeli kuingia katika nchi hiyo kwa sababu hakumpatia Mungu utukufu wakati maji yalipotoka katika Mwamba kule Kadeshi.

Ukiacha hili;Musa alikuwa mtumishi wa Mungu,mkweli na mwaminifu. "Wala hawajainuka tena katika israeli nabii aliyekuwa kama Musa"(Kumb 34:10).kwa nafsi yakehakuomba lolote,isipokuwa tu alitaka kuona ahadi za Mungu alizowaahidi Waisraeli zikitimia. Kumbukumbu la Torati 30 na 34

UJUMBE WA MWISHO WA MUSA KWA WANA WA ISRAELI. Kumb.29,30 na 31 

Musa alikuwa na miaka 120 na Mungu akamwambia kuwa mwisho wa maisha yake umekaribia. Alimsihi BWANA ili amruhusu kuingia katika Nchi ya Ahadi,lakini aliruhusiwa tu kuiona nchi Ahadi akiwa juu ya kilele cha mlima Nebo,kilicho katika nchi ya Moabu Hes 27;12-14); kumb 32:49). Kati ya watu wote waliotoka misri(yaani, "watu wote wa vita" Hes14:29; kumb 2:16) Isipokuwa Yoshua na Kalebu wataingia katika Nchi ya Ahadi. Wengine wote walikufa jangwani. Yoshua akawaongoza watoto wao ,wakawa wamekua nao wakaimiliki (Kumb 1:34-39: 3:23-28).

Waisraeli wakafika mpaka wa Kanaani na Mungu akamwambia Musa afanye agano na hiki kizazi kipya kule. "Leo mmesimama nyote mbele za BWANA, Mungu wenu," Musa akasema, "ili uingie katika agano la BWANA, Mungu wako... apate kukuweka leo uwe taifa kwake naye apate kuwa Mungu kwako, kama alivyokuambia na kama alivyowaapia baba zako, Ibrahimu na Isaka, na Yakobo".(Kumb. 29:10-13).Kama wangeishi kwa kutii amri za Mungu .Mungu angewabariki, lakini kama wangemwasi laana nyingi zingewajilia."Nimekuwekea mbele yako uzima na mauti,baraka na laana". Musa akawaambia,"Basi chagua uzima ili uwe hai wewe na uzao wako kumpenda BWANA Mungu wako, kuitii sauti yake" (Kumb. 30:19-20)

Wakiwa mkutano wote Waisraeli wamesimama pale, Musa akawaambia kwamba yeye hatavuka mto Yordani pamoja nao hata sasa Mungu hatawaacha. BWANA, Mungu angevuka mbele yao na kuwaangamiza mataifa ya Kanaani.Yoshua ndiye alikuwa kiongozi mpyaaliyechaguliwa na Mungu.Mbele ya kusanyiko lawana wa Israeli Musa alimthibitishaYoshua. "Uwe hodari na moyo wa ushujaa, maana utakwenda na watu hawa hata nchi BWANA aliyowaapia baba zao, ya kwamba atawapa nawe utawarithisha. Naye BWANA, yeye ndiye atakaye kutangulia. Hatakupungukia wala kukuacha…" (Kumb.31:1-8)

Musa akaandika katika kitabu cha torati aliyopewa na BWANA. Na hii ilitunzwa na Makuhani, na Makuhani waliisoma kila mwaka wa saba, wakati wa sikukukuu ya vibanda (Kumb. 31:9-13, 26). Hili liliwakumbusha agano kati yao na Mungu. Mungu akamwambia Musa kuandika wimbo na awafundishe wana wa Israeli; ili iwe rahisi kukumbuka matendo ya ajabu BWANA aliyoyatenda kwa ajili ya Taifa lao. (Kumb 31:19;32:46-47). Wana wa Israeli hawakutakiwa kusikiliza kwa bidii tu sheria ya Mungu na kutii bali pia walitakiwa kuwafundisha watoto wao kwa bidii siku zote za maisha yao, ili waweze kujifunza kumcha na kumtukuza BWANA (kumb. 6:6-7).

KIFO CHA MUSA - KIONGOZI MPYA ANACHAGULIWA: Kumb. 34

Kiongozi mkuu mwingine wa Israeli - Haruni Kuhani Mkuu, na Miriam, nabii mke walikuwa wamefariki katika miaka 40 ya Waisraeli katika kutanga tanga (kuzungukazunguka). Sasa, mwishoni mwa mwaka huo, muda ukawaumefika Musa kufariki pia. Wote wamelala katika makaburi yao wakisubiri kurudi kwa Bwana Yesu Kristo atakaye wafufua kutoka wafu. (Rejea kitabu cha Mwalimu wa shule ya Jumapili swali Na. 132).

Ingawaje Musa alikuwa na miaka 120 mwili wake haukupungua nguvu wala jicho lake halikupofoka ingawaje kazi yake ilikuwa imekwisha. Mungu akamwambia Musa apande mlima Nebo na akiwa juu ya mlima mrefu angeweza kuiona mbele yake nchi ya ahadi jinsi ilivyo.

Mungu akasema, "Basi nimekuonyesha kwa macho yako lakini hutovuka huko" (mist 1-4). Kwa hiyo Musa mtumishi wa BWANA, akafa huko katika nchi ya Moabu"na malaika wakamzika katika bonde lakini "hapana mtu ajuaye kaburi lake hata leo" (mist 5-6). Wana wa Isareli walipofahamu kuwa Musa amefariki walilia na kumwombolezea siku thelathini.

Musa kama wengine wengi, alikufa katika imani, wasijaipokea ahadi, bali wakaziona tokea mbali (Waeb:11:13). Ukweli ni kwamba hakukanyaga ardhi ya nchi ile, katika maisha yake halikuwa jambo la muhimu. Alikufa katika matumaini yake ya urithi ujao na wenye utukufu.

Mungu alimchagua Eliazeri, mtoto wa Haruni kuwa Kuhani Mkuu mpya na sasa Israeli walikuwa wakiwaangalia viongozi wao wapya, Yoshua (mst 9), awaelekeze yale wanayopaswa kuyafanya.

FUNDISHO KWETU:

Musa alikuwa ni mtu mpole sana na mnyenyekevu. Katika maisha yake yote alidumu katika kuyavumilia majaribu na mateso yote yaliyompata (Hes: 12:3). Maisha ya nabii mkuu yanaweza kutusaidia katika maonyo mengi.

Wakati wana wa Israeli, na vilele hata wale wa familia yake, wanapomuonea na kumnenea kinyume, aliyastahimili yote kwa kujizuia (isipokuwa mara moja angalia somo la 4), lakinisehemu zingine zote alisema polepole na kwa busara matatizo yake yote alimwachia Mungu. Mungu hafurahii sisi kuwa na ugomvi. Mungu anataka tuwe wenye busara na wapole, na siyo kushiriki mazungumzo na kusema maneno ambayo hatimaye tutayasikitikia. Tunapaswa kujifunza onyo la Mtume Yakobo 1:9-20.

KWA UKUMBUSHO ZAIDI

MUSA ALIFANANA NA YESU KRISTO KWA NAMNA NYINGI. (Kumbukumbu la Torati 34:10) 

"Wala hajainuka tena katika Israeli nabii kama Musa" lakini Mungu alikuwa ameshasema, "Mimi nitawaondoshea nabii miongoni mwa ndugu zao mfano wako wewe, nami nitatia maneno yangu kinywani mwake (Kumb. 18:18). Bwana Yesu Kristo ndiye pekee aliyenenwa hapa. Mtume Petro alithibitisha hili katika (Matendo 3:20-22) Yesu alikuwa Mkuu kuliko Musa na manabii wote.

· Musa aliwaongoza watu wa Mungu kama Mchungaji mwema, akiwatimizia  mahitaji yao yote.

· Yesu alikuwa ndiye mchungaji mwema ambaye pia alitoa uhai wake kwa ajili ya kondoo zake (Yohana 10:11)

· Musa alikuwa mtu mpole (Hes:12:3). Alifahamu kuwa hakuna mtu awezaye kuongoza watu wengi bila msaada wa Mungu. 

· Yesu alikuwa ni mpole kuliko wanadamu wote (Mat 11:29)

· Musa alimsihi Mungu mara nyingi ili awasamehe Waisraeli (Hes 14:19).

· Yesu alitoa uzima wake ili tupate msamaha wa dhambi milele (matendo 5:31)

· Mungu alisema na Waisraeli kupitia Musa aliyekuwa mwalimu wao (Kutoka 24:12)

· Mungu alisema na watu katika mwanawake (Waeb.1:2, Yohana 3:34, 14:10).

MASWALI:

MAJIBU MAFUPI:

1. Je, Musa alikuwa na miaka mingapi alipowaambia watu wa Israeli maneno yake ya mwisho?.

2. Ni kwa nini Mungu alimwambia Musa aandike wimbo na awafundishe Waisraeli?.

3. Musa aliandika nini katika Chuo?

4. Mara ngapi watu walisikiliza maneno yaliyoandikwa na Musa katika Chuo kabla ya kufa?.

5. Je, Musa aliona nini alipokuwa juu ya mlima Nebo?

6. Je, Musa alizikwa wapi?

7. Je, lini Musa ataamka kutoka katika kaburi?.

8. Ni nani aliyechaguliwa kuwaongoza wana wa Israeli baada ya Musa kufa?

MAJIBU YA KINA:

1) Musa aliandika chuo

a) Ni maneno gani yaliyoandikwa katika Chuo?

b) Ni mara ngapi watu walisikia maneno ya chuo?

c) Kwa nini ilikuwa ni muhimu wao kuwafundisha watoto wao maneno yote?

2) Musa hakuruhusiwa kuingia Nchi ya Ahadi

a) Ni nani alikuwa kiongozi mpya na ni jinsi gani Musa alivyomtia moyo mbele ya  watu wote?

b) Kwa jinsi gani kifo cha Musa hakikuwa cha kawaida?

3) Fikiria fundisho ulilojifunza kutoka maisha ya Musa. Eleza jinsi tunavyoweza kuwa sawa na mtu huyu mashuhuri?

Majibu ya nyongeza:

4)  Musa alikuwa nabii mkuu kama Yesu Kristo.

 a) Linganisha kazi za Musa na tabia yake na yale ya Yesu Kristo.

 b) Ni kwa sababu gani imani ya Musa na utii wake itapewa thawabu na Mungu na ni lini hili litakapotokea.?

6. KIONGOZI MPYA

"Uwe hodari na moyo wa ushujaa kama nilivyokuwa pamoja na Musa ndivyo nitakavyokuwa pamoja nawe"

Shabaha:

Ni kuonyesha jinsi kazi ya Musa ilivyokwisha; na mwingine mwenye busara na mwaminifu,Yoshua alivyochaguliwa kuendeleza na kuongoza wana wa Israeli kuingia Nchi ya Ahadi.

Muhtasari:

Kule kuzungukazunguka Jangwani kwa wana wa Israeli kuliisha na walikuwa waingie katika nchi ya Kanaani mapema. Walifahamu kuwa nchi hiyo ilitunzwa kwa ajili yao, Mungu aliwapatia kiongozi mwenye sifa nzuri ili kuchukua nafasi ya Musa. Hes: 27:15-23, Joshua 1:1 - 11

KIONGOZI MPYA Hesabu: 27:15-23

Ilikuwa kabla hajafa Musa aliambiwa na Mungu kuwa Yoshua ndiye aliyekuwa ameteuliwa kuwaongoza wana wa Israeli kwenda Nchi ya Ahadi. Musa alimpeleka Yoshua mbele ya Eliazari, Kuhani Mkuu na kwa Waisraeli na akawaambia kuwa yeye ndiye atawaongoza wana wa Israeli kama Mungu alivyoagiza. Alikuwa ni Yoshua mwenyewe wa kuwafikisha katika Nchi ya Ahadi (Hes: 27:18-19; Kumb. 1:23) Yoshua alikuwa mtumishi wa Musa kwa miaka mingi (Kutoka 33:11). Alikuwa na sifa nzuri za kuwa kiongozi wa watu wa Mungu. Alikuwa mtu mwenye sifa bora.

 

• Shujaa: alikuwa amewaongoza Waisraeli katika Vita walipopigana na Waamaleki  kutoka 17:10-13

• Imani: alikuwa ni kati ya wapelelezi wawili waaminifu walioleta taarifa nzuri kuhusu Nchi ya Ahadi (Hes: 14:6-9) (angalia somo la 2)

• Hekima: alipata hekima hii kutoka kwa Mungu (kumb 34:9) Mungu alimwambia kusoma kitabu cha Torati klia siku na ayatafakari maneno yake (Josh 1:8).

• Uzoefu: alijifunza kutoka kwa Musa namna ya kuongoza watu, alikwisha kuwa 

msaidizi wa Musa kule Sinai na wakati wote wa safari ya kuzunguka 

zunguka katika jangwa.

YOSHUA ANATIWA NGUVU NA MUNGU : Joshua 1:1-9

Kazi ya Joshua ilikuwa ngumu lakini Mungu alimuimarisha kwa ajili ya kazi hiyo: "Uwe hodari na moyo wa ushujaa, usiogope". (mist 6,9)

Waisraeli walikuwa wana wa Mungu. Ilikuwa kiongozi wao, Yoshua alipaswa kuwafundisha kumtii na kumpenda Mungu. Walipovuka mto Yordani walikuwa ni Jeshi la Mungu, walivamia nchi na kuwafukuza wenyeji wake. Kwa hiyo Yoshua alikuwa ni Jenerali mwenye akili pia. Kama vile Musa, nayeye alikuwa mpole. Alifahamu kuwa majukumu yake yalikuwa ni makubwa kwake "isipokuwa tu awe amepata msaada wa Mungu". Mungu aliahidi kumsaidia na kumthibitisha ikiwa tu Yoshua angedumu katika kumtegemea Mungu. Yoshua akiwa mwaminifu alikumbushwa kufikiria kitabu cha Torati mchana na usiku na kuyafanya yote yaliyoandikwa humo. Kama angeyafanya asingeshindwa.

"Hapatakuwa mtu yeyote atakayeweza kusimama mbele yako siku zote za maisha yako, kama nilivyokuwa pamoja na Musa ndivyo nitakavyokuwa na wewe;sitakupungukia walakukuacha.Uwehodari na moyo wa ushujaa maana ni wewe utakayewarithisha watu hawa nchi hii niliwapia baba zao ya kwamba nitawapa".(mist 5,6)

 

WAISRAELI WALIJANDAA: Yoshua1:10-11

Mkutano wote wa Isaraeli walikuwa wameweka kambi yao huko Shitimu,Mashariki ya Mto Yordani.Yoshua aliwaambia waandae chakula,kwa maana baada ya siku tatu wangevuka mto Yordani"ili kuingia na kumiliki nchi".

 

FUNDISHO KWETU.

Yoshua aliagizwa na Mungu-"Kitabu hiki cha Torati kisiondoke kinywani mwako,bali yatafakari maneno yake mchana na usiku,upate kuangalia na kutenda sawasawa na maneno yote yaliyoandikwa humo;maana ndipoutakapoifanikisha njia yako,kisha ndipo utakapostawi sana"(Yosh.1:8).Lazimahuu uwe ndiyo utaratibu wa maisha yetu.Na kamwe tusiache siku kupita bila kusoma Biblia zetu ya kuyafikiria kwa uangalifu maneno ya Mungu jinsi gani hasa yanavyotuhusu.

 

KWAUKUMBUSHO ZAIDI.

Daudialifahamu na alipenda sheria ya Mungu;aliitafakari na akapata mwongozo wa maisha yake."Heri waliokamilika njia zao,waendao katika njia za BWANA.Kwamausia yako najipatia ufahamu ndiyo maana naichuakia njia ya uongo.Neno lako ni taa ya miguu yangu na mwanga wa njia yangu"(Zab119:1,104,105).Kwa siku hizi ambazo ni rahisi kuongozwa na vibaya na ulimwengu unaotuzunguka,tunawezakupata msaada na kutiwa moyo na neno la Mungu,kma tuaruhusu neno lake lituongoze.Zaidi ya haya pia,Neno la Mungu,"linawezakutuhekimisha hata kupata wokovu kwa njia ya imani iliyo katika Kristo Yesu",kama mtume Paulo alivyomwambia Timotheo(2Tim3:15).Imani maana yake ni"kusadiki".Yoshua aliamini kuwa Mungu atawapeleka katika Nchi ta Ahadi.Alisadiki kuwa Mungu tawasaidia kuwafukuza wale wenyeji waovu wa nchi.Na ndiyo maana alikuwa mtu anayefaa.

MASWALI.

Majibu mafupi

1.Kiongozi mpya alichaguliwa baada ya Mungu kumwambia Musa kuwa hataingia pamoja nao. Ninani aliyekuwa kiongozi mpya?

2.Yoshua aliagizwa kuwa afanye nini kila siku? 

3.Ni wapi kambi ya Waisraeli ilipokuwa kabla ya kuvuka kuingia Nchi ya Ahadi?

4.Ni siko ngapi Waisraeli waliagizwa kujiandaa kabla ya kuvuka na kuingia Nchi ya Ahadi? 

Majibu ya Kina

1.Ni sifa zipi zilizomwezesha Yoshua kuwa mtu anayefaa kuwaongoza Israeli?(Zimetajwa nne katika somo hili)

2.Mungu alimtia nguvu Yoshua kwa ajili ya kazi.

a)Je,Mungu alimwambia nini katika kumtia nguvu?

b)Je,Mungu alimwambia afanye nini kila siku?

c)Je,Yoshua ni kwa jinsi gani alivyo kielelezo kwetu katika hili?

Majibu ya Nyongeza.

3.Ni kwa vipi kusoma Biblia kila kunaweza kutusaidia katika maisha yetu?

7. WATU WAWILI YERIKO

Shabaha:

Ni kuonyesha jinsi Mungu anavyowalinda wale wanaomtii na kumwamini.

Muhtasari:

Yeriko ulikuwa Mji wa kwanza ambao ungechukuliwa na wana wa Waisraeli walipovamia Kaanani. Haukuwa mkubwa, lakini ulikuwa umejengwa boma imara ,ukiwa na kuta mbili, mmoja ukiwa 1/6 unene na wa ndani ukiwa futi 1/12 unene. Wataalam wa mambo ya Kale waliogundua mabaki ya mji huo wanasema kuta hizo yamkini zilikuwa futi 30 urefu wake. Watu wengi walifanya shughuli zao mashambani na waliishi nje ya mjii, lakini walikusanyikia ndani wakati wa hatari, kwa ajili ya usalama walitegemea kuta hizo ndefu na nene. Yoshua 2.

Wapelelezi walitumwa kwenda Yeriko. Joshua 2:1-3

Kutoka Shitimu, Yoshua alituma watu wawili kuipeleleza Yeriko. Huu ulikuwa Mji muhimu sana kwa upande / sehemu nyingine ya Yordani. Waisraeli ilikuwa ni lazima kuuteka Yeriko kabla ya kuingia Nchi ya Ahadi kwa usalama. Kwa hiyo Yoshua aliwatuma watu kuangalia namna ya kuutwaa na kuwashinda wakazi wake. Yeriko ulizungukwa na kuta mbili nene sana zenye nafasi katikati na nyumba zilijengwa kutoka upande mmoja hadi upande wa pili juu ya kuta. Katikati ya ukuta wa nje kulikuwa na mlango mkuu uliofunguliwa wakati wa mchana kutwa na usiku ulifungwa, kiasi kwamba adui asingeweza kufanya shambulio linaloweza kufanikiwa. Wapelelezi waliungia Miji ,kwa siri kupeleleza na walipewa hifadhi na Mwanamke aliyeitwa Rahabu, ambaye nyumba yake ni kati ya zile zilizokuwazimejengwa juu ya kuta. Mtu mmoja aliwaona wale watu na akafikiria kuwa watakuwa wapelelezi wa kutoka Israeli, ambao walikuwa na kambi yao ng’ambo ya Yordani. Mfalme wa Yeriko aliambiwa kuwa walikuwa ndani ya nyumba ya Rahabu na mara hiyo akatuma watu ili wawakamate.

 

RAHABU ANAWASAIDIA WAPELELEZI: Joshua 2:4-7

Rahabu alikuwa ameshasikia maajabu mengi sana yaliyokuwa yametendwa na Mungu wa Israeli - jinsi Mungu alivyowaokoa Waisraeli kutoka Misri kwa kuifuma Bahari ya Shamu na kuwashinda maadui wa Waisraeli katika njia yao. Sasa Waisraeli walikuwa wamepiga kambi kuikabili Yeriko upande  mwingine wa Yordani na Rahabu alijua hakika kuwa Yeriko itatwaliwa na Waisraeli pia. Haraka sana Rahabu akijua kuwa watu waliotumwa na Mfalme walikuwa wanatafuta wageni wawili waliokuwa ndani ya nyumba yake; aliwapandisha juu ya dari ,aliwaficha kule kwa mabua ya kitani.

Wakati wajumbe waliotumwa na mfalme walipomwendea aliwaambia kuwa hao watu walikuja kwake lakini yeye hakujua walikotoka. Kulipokuwa giza waliondoka wakati wa kufunga lango kuu. Kama watu wa Mfalme wakiwafuatia haraka watawapata. Wale watumishi wa Mfalme wakafanya haraka kuwafuatia wapelelezi kwa njia iendayo Yordani kuelekea vivukoni (sehemu  za kuvukia kwa kuwa na majiyalikuwa machache) Mto ulikuwa umefurika hivyo walitegemea kuwa wale wapelelezi wangerudi Kambini kwa kupitia sehemu hii ya vivuko vya mto. Lakini bila shaka hawakuona dalili zozote za kuwaona.

 

WAPELELEZI WANAOKOKA: Yoshua 2:8-24

Wakati huo huo, Rahabu aliwafuata darini wapelelezi; "Mimi ninajua yakuwa BWANA amewapa ninyi nchi hii", na akasema ya kuwa hofu imetuangukia mbele yenu, na ya kuwa wenyeji wote wa nchi wanayeyuka mbele yenu; (mst 10) Maana tumesikia jinsi BWANA alivyoyakausha maji ya bahari ya Shamu mbele yenu na ushindi mlioupata kwa wale wafalme wa Waamuzi yalisababisha watu wa Yeriko kuhofia yatakayowapata na mioyo yao imeyeyuka (mst 11).

Rahabu aliamini ukuu wa Mungu wa Israeli kuwa ndiye Mkuu kuliko wote.

"Kwa kuwa BWANA, Mungu wenu,yeye ndiye Mungu katika mbingu juu na katika nchi chini" (mst 11)

Rahabu akishawatendea wema mkuu wale wapelelezi hatimaye aliwaomba wamwokoe yeye na familia yake wakati watakapoutwaa, maana aliamini kabisa kuwa Mungu wa Israeli kuwa "amewapa ninyi nchi hii" (mst 9). Wale wapelelezi walimwahidi kuwa watamwokoa ikiwa mtu yeyote asipoelewa kuwa walikuwapo pale. Aliwasaidia kuokoka kwa kuwashusha kwa kamba nyembamba (kamba) kupitia dirishani. Aliwaonya wasifuate moja kwa moja njia inayoenda kwenye kambi ya Waisraeli, kwa sababu kama wangevukia njia ya tambarare inayoenda mto Yordani watu wa Yeriko wangeweza kuwaona wazi wazi. Rahabu aliwashauri waende mlimani upande wa Magharibi wa Mji wa Yeriko wajifiche huko kwa muda siku tatu mpaka wale watu wa mfalme watakapokuwa wamerudi. Na hivyo wangerudi salama katika kambi ya Waisraeli.

Wale wapelelezi walimshukuru sana Rahabu kwa msaada wake na wakamwahidi zawadi kwa ajili ya wema wake. Walimweleza afunge kamba nyekundu katika dirisha lile alilowatelemshia, na Waisraeli watakapoipiga Yeriko awe tayari ameshakusanya familia yake yote katika nyumba yake na wawe ndani. Kama atafanya hivi basi wote walio ndani watapona.

Baada ya siku tatu za kujificha, wapelelezi walirudi kwa Joshua wakamwambia habari za mambo yote yaliyowapata "Hakika BWANA ameitia nchi yote katika mikono yetu, tena zaidi ya hayo wenyeji wa nchi wameyayuka mbele yetu". (mst 24)

 

Fundisho Kwetu:

Rahabu alikuwa amesikia kwa masikio yake habari za kweli kuhusu BWANA mwenye uwezo mkuu alioudhihirisha kwa watu wa Israeli. Aliamini na akaweka tumaini kwa BWANA. Yeye aliamini na atapewa zawadi ya uzima wa milele katika ufalme wa Mungu; kwa maana jina lake limeorodheshwa pamoja na watakatifu wengine wanaume na wanawake wa zamani. Waebrania 11.

Tazama jinsi Rahabu alivyo mfano wa muhimu kwetu. Hata sisi pia, lazima tuamini mambo yale tunayosikia ,Neno la Mungu. Kama tukiliamini neno lake, sisi pia tutapewa thawabu sawa sawa na Rahabu mwaminifu.

Bado kitambo kidogo, Mungu atadhihirisha uwezo wake Mkuu tena duniani na watu wake Israeli wataishi katika Nchi milele.

 

KWA UKUMBUSHO ZAIDI:

Kama Musa na Joshua, hata Rahabu aliyekuwa wa Mataifa (si Myahudi) alionyesha imani kubwa. Imani ya Rahabu ilimpatia heshima kubwa ya kuwa mzazi wa Bwana Yesu Kristo. Baada ya Waisraeli kuuteka kuimiliki Yeriko Rahabu alipokelewa katika Kambi ya Waisraeli na baadaye aliolewa na Salmoni wa kabila ya Juda, kabila alilotokea Daudi; mamia ya miaka baadaye, alizaliwa Bwana Yesu Kristo (Math 1:5; Ruth 4:4-22) .Sisi pia tunaweza kuunganika na Yesu Kristo kwa imani; Yaani, kwa kuiamini Injili na kubatizwa katika Jina lake. Tunafanyika wana wa Mungu na warithi wa ahadi za Mungu alizoomwahidi Abrahamu (Galatia 3:26-29; angalia Mwanzo 12:1-3).

MASWALI:

MAJIBU MAFUPI.

1) Jina la Mji wa kwanza wa Kaanani kutekwa na kumilikiwa na Waisraeli ni?.

2) Ni watu wangapi wlitumwa Yeriko na Musa?.

3) Ni nani aliyewaficha wapelelezi kule Yeriko?.

4) Nyumba ya Rahabu ilijengwa sehemu ipi ya Mji?

5) Ni jinsi gani Rahabu aliwaficha wapelelezi?.

6) Ni kwa nini Rahabu aliwaficha wapelelezi?.

7) Rahabu aliwasaidiaje wapelelezi kuokoka?.

8) Ni kwa jinsi gani Rahabu angepewa thawabu?.

MAJIBU YA UFAHAMU:

9) a) Eleza ni jinsi gani Rahabu aliwaficha wapelelezi wale wawili waliokuwa wameingia Yeriko. 

b) Ni kwa jinsi gani Rahabu angepewa thawabu kwa ajili ya kuwa msaada aliowapa wapelelezi?.

8. ISRAELI WANAVUKA YORDANI:

"Nini maana ya Mawe hayo"?

Shabaha:

Ni kuonyesha kwamba Wana wa Israeli kwa kutii amri za Mungu walivuka mto 

Yordani salama.

Muhtasari:

 

Ili kuingia katika Nchi ya Kanaani wana wa Israeli walikuwa hawana budi kuvuka mto Yordani ambao kwa wakti huo wa mwaka ulikuwa umefurika. Watu waliondoka Shitimu hadi kwenye kingo za mto na Joshua alikuwa amewaeleza kuwa baada ya siku tatu watavuka kuingia upande wa pili.

ISRAELI WANAJIANDAA - YORDANI UNAVUKIKA: Joshua: 3

Joshua anawaambia watu "jitakaseni maana kesho BWANA atatenda mambo ya ajabu kati yenu" (mst 5). Walipaswa kutupilia mbali mawazo yote ya kibinafsi na kumkabidhi mioyo yao yote na akili ili kutenda sawa na maagizo ya Mungu. Sanduku lilibebwa na Walawi ambao waliwatangulia wote nao wangewafuata baada ya umbali dhiraa 2000 (yapata Meta 800). Mungu alimwambia Yoshua; Hivi leo nitaanza kukutukuza mbele ya Israeli wote, wapate kukujua ya kuwa mimi nitakuwa pamoja na wewe, kama nilivyo kuwa pamoja na Musa. (mst 7).

Yoshua aliwaamuru Walawi, walichukue sanduku la agano lililofunikwa na kitambaa cha bluu watangulie mbele. Wakilitazama, wakisubiri kuona muujiza wa kushangaza ambao Mungu alikuwa ameahidi (mist 9-13) Yordani ulikuwa umefunika kingo zote zilikuwa zimefurika. Lakini Makuhani walitembea hadi kwenye ukingo wa mto. Hata ikawa nyayo zao zilitiwa majini, "mafuriko ya mto yakarudishwa nyuma" kwa nguvu za Mungu (Zaburi 114:3-5). Hayo maji yashukayo kutoka juu yakasimama, na maji yaliyo upande wa chini yatatindika, na kuacha mahali pakavu kuwa njia ya kuvukia. Huu ulikuwa ni muujiza ulioshangaza namna gani! Ni kwa jinsi gani wana wa Israeli walivyotiwa nguvu na kusimuliwa ikiwa ni pamoja na kuwa na furaha kuu, kuona kuwa yale waliyokuwa wameambiwa na Yoshua ni kweli - "Mungu aliye hai yu kati yenu" (mst10). Makuhani waliendelea mbele wakasimama wakiwa wamelibeba sanduku la Agano katikati ya mto Israeli wote walivuka katika nchi kavu.

 

UKUMBUSHO WA AINA MBILI: Joshua 4

Kama kumbukumbu ya tukio hili la ajabu, Mungu alimwambia Yoshua achague watu kumi na mbili, mmoja kila kabila ili wachukue mawe kumi na mbili kutoka pale makuhani walipokuwa wamesimama wayachukue hadi upande wa magharibi wa ukingo wa mto. Mawe haya yalisimamishwa Giligali, Siyo mbali kutoka Yeriko, Waisraeli walipoweka kambi yao. Joshua aliweka ukumbusho wa pili wa mawe kumi na mbili katikati ya Yordani, " mahali hapo hiyo miguu ya Makuhani walichukuao sanduku la Agano iliposimama". (mst 9)

Kumbukumbu hizi ziliwakumbusha watu jinsi Mungu wao alivyofanya miujiza ya kushangaza. Na hapo watoto wao watakapowauliza, "Ni nini maana ya mawe haya?" Walipaswa kuwaambia jinsi maji ya Yordani yalivyotindika mbele ya Sanduku la Agano la BWANA" (mst 7) na "Israeli walivuka mto huu wa Yordani kwa njia ya nchi kavu" (mst 22)

 

Kwa tendo hili, Mungu alionyesha nguvu yake ya uweza kwa Israeli na "watu wote wa duniani" (mst 24).

FUNDISHO KWETU

Tunaweza kujifunza kutokana na tukio la Israeli kuvuka mto Yordani. Ikiwa tutaweka tumaini kwa Mungu atatusaidia kuweza kufanya mambo mengi ambayo yasingewezekana kwetu kabisa.

 

Wakati mtoto wa Israeli alipotazama mawe yaliyosimamishwa kama ukumbusho na kuuliza "Ni nini maana ya mawe haya?" lilikuwa jukumu la wazazi na walimu kuwaambia muujiza wa ajabu wa kuvuka mto Yoradni. Mungu anafurahishwa ,watu wanapokuwa na ufahamu wa yale yanayopaswa kufanyika katika kumbukumbu Mungu na kuweza kujiuliza ili hata wao wenyewe wakue ili wamtumikie.

KWA UKUMBUSHO ZAIDI:

KAZI YA JOSHUA KILIKUWA KIVULI CHA KAZI ZA YESU KRISTO.

Joshua ni jina la Kiebrania lenye maana ya "BWANA MWOKOZI" na YESU ni la Kigiriki lenye maana sawa na Yoshua (matendo 7:45, Waeb4:8) Majina yote yana maana sawa ,maana watu wote hao wawili walikuwa waokozi wa watu wao. Yoshua aliwaongoza watu wake kuchukua urithi wao. Naye Yesu Kristo atafanya shughuli ya namna hii lakini kazi kubwa atakaporudi na kuimiliki dunia yote akiwa mfalme wa wafalme wa na Bwana wa mabwana (Uf 17:14) Yeye atawatumikia watu wake na kuwapa nchi aliyoahidiwa Abrahamu kuwa urithi wa milele.

 

MASWALI Majibu Mafupi:

1) Watu walipaswa wafanye nini kabla ya kuvuka mto Yordani?

2) Kulitokea nini nyayo za Makuhani zilipoingia majini?

3) Ni nani waliobeba sanduku la Agano?

4) Joshua alisema wajenge nini ndani ya mto na ya upande wa pili wa mto?

5) Ni nini watu wangewaambia watoto wao ikiwa wangeulizwa "Nini maana ya mawe haya?".

Majibu ya Kina:

1) Eleza habari jinsi Waisraeli walivyovuka mto Yordani mpaka nchi ya Kaanani

2) Eleza jinsi unavyofahamu ukumbusho uliojengwa na wana wa Israeli baada ya kuvuka mto Yordani.

Maswali ya Nyongeza

3). Je, Yoshua aliwaambia watu nini kuhusu kumbukumbu mbili?

4). Eleza ni jinsi gani kazi za Yoshua zilivyofanana na zile za BWANA Yesu Kristo?

9. YERIKO

"Ukuta ukaanguka chini kabisa"

Shabaha: 

Kuonyesha kwamba Israeli walikuwa na sababu za kuuteka Yeriko kwa sababu waliyaamini yale Mungu aliyosema na walitii amri zake. 

Muhtasari: 

Watu wa Kaanani walisikia jinsi Mungu wa Israeli alivyotengeneza njia kavu kwa ajili yao kuvuka mto Yordani na "mioyo yao ikayeyuka wala haikuwamo roho ya nguvu ndani yao tena, kwa sababu ya wana wa Israeli". (Yoshua 5).

Ndivyo hata Rahabu alivyowaeleza wale wapelelezi "Wenyeji wote wa nchi wameyeyuka mbele yenu" - hivyo Waisraeli walisubiri tu maelezo ya Bwana; nao walitii kwa uaminifu amri zake kwa utaratibu ili kupata ushindi. Yoshua 5:12 - 15; 6 

 

AMIRI MKUU WA JESHI LA BWANA ANAMWAGIZA YOSHUA:Yoshua 5:12-15;6:1-6 

Baada ya majuma kadhaa wana wa Israeli walipiga kambi yao Gilgali si mbali na Yeriko." Nayo mana ikakoma ambayo Mungu aliituma kwao kula kila siku walipokuwa jangwani". Wakati huo walikuwa wanakula chakula kizuri kilichotokana na mazao ya nchi ya Kanaani (Yoshua 5:12).

 

Waliweza kuziona kuta imara za Mji zikiwa zimepanda juu kupita miti ya michikichi. Hapa kulikuwa na jaribio la imani na ujasiri, kwa sababu hawakuwa na siraha nzito kama vile mitambo ya kubomolea, kuweka tundu katika kuta ndefu; lakini Yoshua alikuwa na uhakika wa ushindi na alikuwa na kila tumaini kuwa Mungu yuko pamoja naye. 

Hata hivyo,Yoshua aliamua kuharibu sana Yeriko, bila shaka kuuzunguka zunguka ilikuwa ndiyo njia ambayo Mungu angetoa mji na kuuweka katika mikono yake. Alipokuwa amekaribia alimuona mtu shujaa mwenye nguvu; akiwa na upanga mkononi mwake.Bila hofu yeyote, Yoshua alimkaribia na kumuuliza, "Je; wewe u upande wetu au upande wa wapinzani (yaani maadui)?". "Mimi ni amiri Jeshi wa BWANA" lilikuwa jibu lake. 

Huyu hakuwa askari wa kawaida, bali malaika wa Mungu aliyetumwa kumtia nguvu. Mbele ya mjumbe wa Mungu (malaika), Yoshua akasujudia hadi nchi na akamwuuliza; Mungu anataka nifanye nini ?Yoshua aliambiwa avue viatu vyake - "mahali hapo usimamapo ni pa takatifu" (mst 15). 

Malaika alianza ujumbe wake unaosisimua kwa maneno yafuatayo:- 

"Tazama, nimeutia Yeriko katika mkono wako na mfalme wake na mashujaa wake" (mst 2). Kisha aliendelea kumwambia Yoshua jinsi mji utakavyotwaliwa. Ulikuwa ni ushindi ambao ungepatikana kwa imani siyo kwa siraha za vita (mst 3-5). 

Ndani ya mji, watu walisubiri kwa hofu kubwa mno maana walitarajia kuvamiwa na Israeli. Lango kuu lilifungwa mchana na usiku. Baada ya kufungwa usiku tu.

Hakuna aliyetoka wala kuingia. Hawakuweza kufanya lolote ila kusubiri na kutegemea ugumu wa kuta za Yeriko na urefu wa kuta hizo ndizo zizokuwa kuwa ulinzi wao.Walitazamia kwa hofu kila mwenendo kutoka kambi ya Israeli, na ni lazima kuwa walikuwa wamefadhaishwa sana kwa yale waliyoyaona.

 

Mara moja kila siku kwa muda wa siku sita waisraeli wote walitoka katika kambi yao na kuzunguka Yeriko. Kwanza walitangulia watu wenye siraha za vita, makuhani saba walikuwa wakizipiga tarumbeta saba za pembe za kondoo dume; walifuatia makuhani waliochukua sanduku la Agano na mwisho walifuatia watu wote wa vita. Na walipomaliza kuzunguka walirudi kambini.

 

Kama kawaida siku ya saba walizunguka lakini waliendelea hadi mji walipouzunguka mara saba. 

 

UKUTA WA YELIKO UKAANGUKA KABISA- MJI UKATWALIWA Yoshua 6:1 

Masharti ya Mungu yliyotolewa na malaika kwa Yoshua yalitimia kwa ukamilifu kabisa na kila siku walienda sawasawa na jinsi walivyoshauriwa. Kwa muda wa siku sita watu walizunguka hali wakiwa kimya isipokuwa tu sauti za tarumbeta zilipigwa na makuhani. 

Waisraeli waliamriwa wasipige kelele ya aina yoyote hadi Yoshua atakapowaambia. Muda ungefika Yoshua angewapatia ishara nao makuhani wangezipiga tarumbeta kwa nguvu. Ndipo watu wote wangepiga kelele sana.Mafanikio ya kazi yote yalitegemea utii wao kabisa katika kuyatimiza maagizo ya Mungu. 

 

Mapema alfajiri siku ya saba walianza safari yao ya kuzunguka mpaka walipokuwa wamezunguka mji mara saba siku hiyo. Ndipo makuhani walipiga tarumbeta kwa nguvu na Yoshua akawaambia "Pigeni kelele kwa maana BWANA amewapeni mjii huu" (Mst6) 

Watu walipiga kelele sana, na Mungu akasababisha kuta za Yeriko kutikisika sana na kuanguka na kuacha nafasi kwa maaskari kwenda moja kwa moja kuchukua mji na kutekeleza hukumu ya Mungu kwa watu waovu (Kumb 7:24:2-5)

 

RAHABU ANAOKOKA YOSHUA 6:21 – 27 

Mungu alikuwa amemwambia Yoshua kwamba kila kitu katika mji kiangamizwe isipokuwa Rahabu na wote watakokuwa ndani ya nyumba yake wataokolewa kwa sababu yeye aliwaficha wapelelezi na alionyesha Imani katika Mungu wa Israeli.Rahabu alikuwa amekwisha kusanya familia yake yote ndani ya nyumba yake na kufunga kamba ya uzi mwekundu katika dirisha.

Kwa hiyo yeye na wote aliokuwa nao wakaokolewa kama wapelelezi walivyomwahidi. Watu wote waliobakia pamoja na wanyama waliangamizwa kwa upanga. 

 

Waisraeli walikuwa wameshaonywa wasichukue kitu chochote kuwa chao kwao. Maana wangesababisha laana katika kambi ya Israeli. Mji ulikuwa umewekwa wakfu kwa BWANA aliyewapatia ushindi na kwa sababu hiyo vyote vilivyokuwemo vilikuwa ni mali ya BWANA. 

Hii inamaana kwamba fedha, Dhahabu, Shaba na Chuma vitawekwa katika hazina ya BWANA na vitu vingine vitateketezwa kwa moto. 

Yeriko ndio ulikuwa mji wa kwanza katika kulaaniwa na kuchukuliwa; na ushindi ulikuwa ni wa BWANA. Kwa hiyo waisraeli walipaswa kujifunza kwamba hawakupaswa kujitwalia kile ambacho ni mali ya Mungu. 

 

FUNDISHO KWETU. 

Fundisho kwetu kuhusu kuharibiwa kwa Yeriko matokeo ya Imani na utiifu. Waisraeli walipaswa kuamini neno la Mungu na nguvu zake zilizowawezezesha kupata ushindi na kufanya kwa usahihi yale waliyokuwa wameambiwa na Mungu. 

 

UKUMBUSHO WA NYONGEZA. 

Katika waebrania 11:6 tunasoma "Lakini pasipo imani haiwezekani kumpendeza Mungu". Habari hii inatufundisha kuhusu somo hili waziwazi. Yoshua na wote walipaswa kuwa na imani ili Mungu aweze kuharibu Yeriko. Kwa imani kuta za Yeriko zikaanguka zilipozungukwa mara saba (‘Waebrania 11:30) Ilikuwa ni kazi ya Mungu. Mungu alisababisha kuta kuanguka chii. Lakini waisraeli walipaswa kuamini na kutiii kwanza. 

 

"Kwa imani Rahabu hakuangamia pamoja na hao waasi". Waebr 11:31 ni Mungu alimwokoa Rahabu wakati kuta zingine zilipoanguka kabisa hadi chini. 

 

Lakini tunaweza kuwa na imani kubwa namna hiyo? Paulo anatueleza kuwa imani chanzo chake ni kusikia neno la Mungu ( Rumi 10:17) kwa njia ya kusoma Neno lake ni jambo tunalopaswa kufanya ili tumpendeze Mungu. Hii inamaana tunapaswa kujifunza kumpendeza Mungu. 

Rahabu alikuwa amejifunza jinsi ya kumpenda Mungu na tunafahamu jinsi alivyofanyika mwisraeli kuwa mmoja wa mzazi wa zamani wa mfalme Daudi ( Mst 1:5). Na sisi tukiwa na imani kama Rahabu tunaweza kuingizwa katika tumaini la Israeli kwa njia ya ubatizo katika Kristo yesu Bwana. 

Ni kwa njia hii tunafanywa kuwa wana wa Ibrahimu na warithi sawa sawa na ahadi iliyoahidiwa na Mungu (Wag 3:29)

 

MASWALI 

MAJIBU MAFUPI 

1 . Je waisraeli waliweka kambi yao wapi baada ya kuacha Yorodani? 

2.  Ni maneno gani Yoshua alimwambia yule shujaa aliyekutana naya? 

3.  Yule shujaa alisema kuwa yeye alikuwa ni nani? 

4.  Ni mara ngapi waisraeli walizunguka mji kila siku kwa muda wa siku sita?

5.  Ni mara ngapi wana wa Israeli walizunguka mji siiku ya saba? 

6.  Je ilitokea nini kwenye kuta za Yeriko

7.  Je wana waisraeli walipaswa kufanya nini katika mji wa Yeriko?

8.  Je kuma watu waliookoka mji wa Yeriko ulipotwaliwa

9.  Je hazina za Yeriko zilikuwa ni mali ya nani? 

10.Hazina ya Yeriko zilipaswa zifanyweje?

 

MAJIBU YA KINA

1.Eleza habari jinsi mji wa Yeriko ulivyoharibiwa (eleza kwa kuamzia Israeli walifanya nini kila siku. 

2. Ni fundisho lipi muhimu tunalojifunza kutokana na kuharibiwa  kwa Yeriko?

 

 MASWALI NYONGEZA

3.Eleza kuhusu Joshua kuonana na malaika karibu na Yeriko. 

4.  a) Ni jinsi gani tunavyoweza kuwa na imani kama Rahabu   na Joshua?

     b) Ni jinsi gani tunavyoweza kuingia katika tumaini la waisraeli. 

10. KUSHAMBULIA AI

"Israeli wamefanya dhambi na wamelivunja agano langu"

 

Shabaha. 

Kuonyesha kwamba uasi wa Akani haukufichwa mbele za Mungu. Ni lazima aadhibiwe kabla ya Mungu hajawa pamoja na Israeli  tena.

Muhtasari

Waisraeli walikuwa wameona nguvu za Mungu alipoiangamiza Yeriko na akawaruhusu kushinda vita. Maana walimtumainia Yeye, Mungu akawapa ushindi. Huu ni mfano mwingine unoonyesha umuhimu wa kutii maagizo ya Mungu sawasawa. Huu ni mfano unohuzunisha  kwa sababu unoharibu furaha yote ya ushindi dhidi ya Yeriko.Yoshua 7na8 

 

SHAMBULIO LA KWANZA DHIDI YA AI JOSHUA 7:2-5 

Wakati Israeli walipingia Kanaani wakazi wake walikuwa ni waovu na waabudu sanamu. Mungu akasema ni "lazima waharibiwe kabisa". Wana wa Israeli walitiwa moyo na shambulio lao lililofanikiwa walipouteka Yeriko. Ilionekana kana kwamba mambo yao yangeendelea vizuri kuanzia hapo. Hali wakiwa na matumaini walitazamia kushinda mji uliofuata.

Mji wa Ai ulikuwa km 19 kutoka mji wa Yeriko. Ilikuwa ni muhimu sana kwa nchi ya Ahadi ya Israeli walitumaini sana wautwae urithi wao. Yoshua alituma wapelelezi waichunguze Ai,na taarifa ya wapelelezi walisema kwamba Ai ni mji mdogo. Wakashauri kwamba waisraeli maaskari wasiende wote lakini waende watu "elfu mbili au tatu" (mst 3) .Kwa hiyo watu wa vita walichaguliwa; nao wakaenda kushambulia. Kwa shangao waisraeli walifadhaishwa kwa kupigwa haraka na walifukuzwa na kurudishwa nyuma  na jeshi la Ai, hadi kwenye makambi ya wana waisraeli. 

Katika vita hivi waisraeli 36 walikufa. Kambi yote walishikwa na "hofu kuu ya ghafla ikawashika na mioyo ya watu ikayetuka ikawa kama maji" (mst5) .

 

SABABU YA KUSHINDWA JOSHIA 7:6-15 

Yoshua akiwa Mkuu wa jeshi la watu wake,Yosha alifadhaika na kuhuzunika. Akamwomba Mungu ili awambie sababu maana vinginevyo wangeshindwa na kuangamizwa na Wakanaani.  "Israeli wametenda dhambi" Mungu akasema "Mimi sitakuwa pamoja nanyi tena"(mst 12).Kuna kitu kimechukuliwa kutoka Yeriko na kufichwa katika vyombo vyenu ndani. Na hili lilikuwa limeshakatazwa (mst 11) vitu vyote vilitakiwa kuharibiwa kwa moto au kuwekwa katika hazina ya Mungu.Hili lilikuwa ni tatizo kwa Yoshua.Ilimpasa kumpata aliyetenda dhambi kati ya maelfu ya askari walioshiriki kuteka  Yeriko. 

Lakini  Mungu akamwambia awakusanye Israeli wote ili Mungu amwonyesha mwenye  kutenda dhambi. 

 

USHAURI WA KUMPONYA YOSHUA 7:16-26 

"Yoshua akaondoka asubuhi na mapema akawasogeza Israeli kabila na kabila" (mst 16) .

Bila shaka Mungu alijua aliyetenda dhambi na kuchukua vitu kutoka Yeriko na kuvificha.Yeye anajua yote tunayoyatenda yawe  ya kweli au makosa. Kabila la Yuda likatwaliwa yamkini kwa njia ya kura. Kutoka familia ya Yuda mtu mmoja aliyeitwa Akani alitwaliwa. Ilikuwa ni taabu sana na huzuni  kwa Wairaeli wote waliokuwa na majonzi wakisubiri zamu  Akani aliposimama mbele ya Yoshua na kukiri mambo aliyoyafanya "kweli nimefanya dhambi mbele za BWANA, Mungu wa Israeli" (mst 20). "Wakati nilipoona katika nyara joho nzuri ya Baberi na shekeli mia mbili za fedha na kabari ya dhahabu uzani wake shekeli hamsini basi NALIVITAMANI,,nikavitwaa;tazama vimefichwa machangani,katikati ya hema yangu na ile fedha chini yake (21mst).

Akani alikuwa amejitwalia mali ya Mungu iwe yake. Kwa uasi huu yeye na wote waliomsaidia waliuwawa kwa mawe, chungu kubwa la Mawe ikakusanywa juu ya waliokufa na mahali hapo paliitwa "Bonde la Akori" maana yake "taabisha". 

 

FUNDISHO KWETU 

Ilikuwa ni vigumu kwa Israeli kujifunza ya kwamba Mungu alikuwa ana maana kwa kila neno alilosema. Akani alitakiwa kufahamu hili na kumpatia Mungu utukufu; kwa kutii neno lake. Jina Akani maana yake taabisha na tunaona jinsi dhambi ya mtu mmoja ilivyosababisha Israeli wote wakataabika sana. 

 

Akani alivunja amri ya kumi "Usitamain" Akani alitenda dhambi ile na aliiba kitu kile alichotamani ;kwa hiyo akawa amevunja amri ya nane "Usiibe", dhambi moja hukuongonza kutenda nyingine na Akani aliiba vitu ambavyo ni mali ya Mungu(Yos 7:11).

Yesu anatuambia kuhusu amri mbili ambazo tukizitii tutaweza kumpendeza Mungu. Zisome katika Math 22:37-39 "Mpende Bwana Mungu wako kwa moyo wako wote na kwa roho yako yote na kwa akili yako yote. Hii ni amri iliyo kuu tena ni ya kwanza. Na ya pii ya fanana na hiyo Umpende jirani yako kama nafsi yako". 

 

UKUMBUSHO WA NYONGEZA KUTWALIWA KWA AI: Yoshua 8

Baada ya dhambi ya Akani kuondolewa Mungu akamwambia Yoshua,"Usiogope ...Mimi nimemtia mikononi mwako huyo mfalme wa Ai ,nawatu wake na nchi yake "(mst1).    Shauri moja rahisi la kushambulia liliweza kuwapatia ushindi ulio kamili.

Yoshua aliwatoa watu wa vita 5000 usiku wakajificha nyuma ya mlima upande wa Magharibi kati ya Betheli na Ai. Mapema asubuhi waliongoza watu wa vita wapigane maaskari 25,000 ya Ai upande wa kaskazini ndipo wa Ai wakatoka ili kupigana ,na Israeli wakafanya kana kwamba wameshindwa wakawakimbia nao adui wakawafuatia kama walivyofanya mwanzo.

Watu wa Betheli wakawafuatia wakiungana na wale wa Ai hakusalia mtu yeyote ndani ya Ai au Betheli asiyewafuatia Israeli waliacha mji wazi bila walinzi. Mungu akamwambia Yoshua "unyoshe mkuki ulionao mkononi kuelekea upande wa Ai" (mst 18) hii ilikuwa ni ishara ya watu 5000 wajitokeze. Waliukimbilia mji ulioachwa wazi bila walinzi na kuutia moto. 

Ndipo watu wa Ai walipouona moshi wakaanza kukimbia kurudi kwao mjini wakiacha kuwafuatia Israeli, wakakimbia wakirudi mjini kwao hao waliokuwa wakiwafuatia kukutana na wale maaskari  waliokuwa wamejificha. 

Jeshi lote la Yoshua wakawageukia na hivyo wakawa wameingia katikati ya mtego wa makundi mawili ya waisraeli.

Yoshua alisimama kwenye kilele cha kilima hali mkuki wake akiwa ameuonysha kama alivyokuwa amefanya mwanzo. 

 

Israeli wakaendelea kushinda vita kwa hiyo hata mji  wa pili ukaangamizwa. Israeli waliambiwa wawaangamize watu wote wa Ai, isipokuwa mifugo na mali zote waliruhusiwa wachukue kuwa mali zao. 

Kwa hiyo mji  ukateketezwa kabisa kwa moto. Baadaye Yoshua alijenga madhabahu katika mlima Ebali akamtolea  BWANA dhabihu hapo. 

Kisha Yoshua akakutanisha Israeli wote,  nusu  ya makabila yote  aliwaweke katika mlima Gerizimu na nusu iliyobakia aliwaweka katika mlima Ebali ;alisoma maneno yote ya baraka na laana ilivyoandikwa katika kitabu cha Torati kama Musa alivyoagiza kabla ya kufariki (Yoshua 8:35, Kum 27:1-3).

 

 MASWALI MAJIBU MAFUPI

1. Baada ya Yeriko kuangamizwa ni mji upi uliofuatiwa kushindwa

2. Ai ilikuwa sehemu gani?

3. Ni waisraeli  wangapi waliokwenda kupigana na Ai. 

4. Ni jambo gani liliwatokea Israeli walipokwenda kupigana kwa mara ya kwanza na Ai? 

5. Ni kwanini waisraeli walishindwa katika vita na Ai?

6. Ni njia ipi Yoshua alitumia kumpata mtu aliyetenda dhambi?

7. Je Akani aliadhibiwaje gani? 

8. Ni amri ipi Akani aliivunja? 

MAJIBU YA KINA 

1. Israeli waliposhambulia Ai kwa mara ya kwanza walishindwa 

a. Ni kwanini walishindwa? 

b. Yoshua alifadhaika sana. Alifanya nini?

 c. Yoshua alitumia njia gani kumpata mwenye dhambi?

 2. a. Eleza dhambi ya Akani ilikuwa ipi?

 b. Aliadhibiwa namna gani? 

c. Ni fundisho gani tunalipata kutokana na tamaa ya Akani? 

 

MAJIBU YA NYONGEZA.

3. Ni jinsi gani Akani alivunja amri Mungu. 

4. Eleza ni  jinsi gani Waisraeli walivyowashinda watu wa Ai mwishowe.

11. YOSHUA ANASHINDA MIJI YA KUSINI

"BWANA akampigania Israeli".

Shabaha 

Kuonyesha jinsi Yoshua alivyofanikiwa kushinda miji ya kusini pale alipomwomba Mungu amwongoze. 

Muhtasari 

Yeriko ulipotwaliwa na kuharibiwa ;watu wa Kanaani waliamini kuwa Yoshua na jeshi lote la Israeli watawavamia na kuwaharibu wao pia. Wafalme watano wa kusini waliamua kuungana pamoja kupigana na Israeli, isipokuwa Gibeoni walifanya shauri jema. 

HILA YA WAGIBEONI KWA ISRAELI. Yoshua 9 

Wakati Ai ilipokuwa imeangamizwa Yoshua aliwaoongoza Waisraeli upande wa kusini. Wagibeoni walikuwa upande wa kusini wa njia iendayo Yerusalemu. 

Wenyeji wa Gibeoni waliamini kuwa mji wao yamkini utakuwa ndio utakaofuata katika mpango wa kushambuliwa wa Yoshua. Kwa hiyo badala ya wao kuungana na wafalme ambao walikuwa majirani zao walifanya mpango ambao waliufikiria kuwa ungeweza kumhadaa Yoshua na wanawaisraeli kufanya mapatano. 

Walitumwa baadhi yao kwenda kambi ya Gilgali, walivaa nguo zilizo kuu na zilizo chanika na walivaa viatu vilivyotoboka. Mkate ulokuwa ndani ya gunia lao ulikuwa umekauka na kuota koga magunia yao yote ni makuu kuu viriba vya divai vilikuwa vikuu kuu vilivyo raruka na kutiwa viraka .Watu hawa walifika kwa Yoshua wakamwambia sisi tumetoka nchi ya mbali sana basi kwa hiyo fanyeni agano pamoja nasi. Yoshua alikuwa amekatazwa asifanye mapatano yoyote na watu wa Kanaani. Mungu alisema "usifanye agano nao” (Kumb 7:2) kwa hiyo alipaswa kuchukuwa tahadhali. Yoshua aliwauliza wale watu wametoka wapi,nao walimwambia kuwa wametoka nchi ya mbali sana " kwa sababu ya jina la BWANA, Mungu wako; kwa kuwa sisi tumesikia sifa zake na habari ya hayo yote aliyoyafanya huko Misri” (mstari wa 9).Wakamwonyesha Yoshua nguo zao zilizochanika, viatu vyao vilivyotoboka kama uthibitisho wa safari yao ndefu. Walimwonyesha mkate uliokauka ulio na koga na viriba vilivyo raruka raruka ambavyo walisema vilikuwa vipya walipoanza safari yao. Yoshua na wakuu wa Israeli walidanganyika kabisa wakafanya agano nao la amani ili waachwe hai. Hili lilikuwa kosa kubwa; hawakumwuliza kwanza Mungu lakini waliamua kwa mawazo yao wenyewe kwa kufuata yale waliyosikia kwa wale watu “wala wasitake shauri kinywani mwa BWANA” (mstari wa 14) .Waisraeli wakasafiri wakaifikia miji ya Gibeoni baada ya siku ya tatu. Ndipo walipofahamu kuwa wageni wale "waliotoka nchi ya mbali sana" hakika walikuwa ni wenyeji wa nchi ile. Waisraeli wakakasirika sana walipofahamu kuwa walidanganywa. Hata hivyo kwa kuwa walikwisha waapia wasingevunja agano. Kwa hiyo watu Wagibeoni waliachwa hai lakini walifanywa watumwa kama adhabu kwa sababu  ya kumdanganya Yoshua na waisraeli wote. Wakawa wapasua kuni na wenye kuteka maji wa mkutano wote wa Israeli. Lakini kwa kuwa maisha yao yalibbokolewa wale Wagibeoni hawakujali (mistari ya 25-27) 

VITA VYA BETH- HORONI: YOSHUA 10:1-14 

Muda vita vilipokuwa vinaendelea Yoshua alifanikiwa sana, maana Kanaani ya kati yote ilikwisha kuwa mikononi mwake. Lakini wafalme watano wa kusini walioongozwa na Adon - zedeki ,Mfalme wa Yerusalemu ,alikusanya nguvu kupigana na Israeli. Kwanza,waliazimia kushambulia Wagibeoni,kwa kuwa wenyeji wa mji huo walikuwa wamefanya mapatano na Israeli.Aliongoza jeshi kubwa sana, wafalme wa Waamori walikwea na kuweka kambi yao mbele ya mji ,na Gibeoni wakatuma taarifa haraka kwa Yoshua kuomba awasaidie. Yoshua kwa wakati huo aliomba kwanza uongozi wa Mungui.“Usiwache watu hao”,Mungu alisema;"kwa kuwa mimi nimekwisha kuwatia mikononi mwako hakuna mtu awaye yote miongoni mwao atakaye simama mbele zako” (mstari wa 8) Yoshua aliamua kuwashangaza maadui. Yeye na jeshi lake walisafiri usiku kutoka Gilgali hadi Gibeoni ndipo siku ya pili mapema asubuhi ghafla wakalifikia jeshi la wale wafame watano. Jua lilipopambazuka miale ikawa mikali sana machoni mwa Waamori , hata ikawa vigumu kwao kuweza kupigana. Kitambo kidogo tu vita ikaisha na hao waliosalia hai wakiwa katika hofu wakakimbilia kilele cha  mlima kuelekea Beth-horoni.Jeshi hilo lililokuwalimetawanyika likafika hadi penye kilele cha mwamba wakiwa wanatelemka kwenda upande wa pili wakiamini kuwa wangejiponya mikononi mwa Israeli ,Mungu akawapigania watu wake.BWANA akatuma dhoruba na mawe makubwa yaliyogandamana na barafu yaliyoua watu wengi sana kuliko wale waliokuwa wameuawa katika vita. Yoshua alipoona siku inakaribia kuisha alihofia kuwa baadhi ya maadui wangepona. Hivyo aliomba jua lisimame kimya nao mwezi utulie "hata hilo Taifa lilipokuwa limekwisha jipatikiza juu ya adui zao. Kwa hiyo jua likasimama kimya katikati ya mbingu,wala halikufanyaharaka kuchwa kama muda wa siku nzima.Haikuwapo siku nyingine mfano wa siku hiyo katika siku zilizotangulia mbele yake wala katika hizo zilizoandama baada yake; hata kale ikawa yeye  BWANA kuisikia sauti ya binadamu;kwa kuwa BWANA alipiga vita kwa ajii ya Israeli” (mistari ya 12 - 14). Huu ulikuwa ni muujiza wa ajabu sana na furaha  ya ushindi wa vita  wa Yoshua ambaye kwa imani na maombi aliweza kuwashinda maadui zake. 

FUNDISHO KWETU 
Somo hili linatufundisha kwamba mawazo yetu kila wakati yaongozwe na neno la Mungu. Mara nyingi tunaona kuwa tuwenye hekima katika macho yetu na kutohitaji msaada wa mtu yotote kwa yale tunayotaka kutenda.Ni rahisi pia kuongozwa katika kutenda mabaya kwa sababu ya kukubaliana na yale tunayoyasikia  kwa mwingine anapoyazungumza. Sulemani mtu mwenye hekima alisema "Usiwe mwenye hekima na machoni pako;mche BWANA na ujiepushe na uovu (Mithari 3:5-7)

MASWALI 

MAJIBU MAFUPI 
1. Gibeoni ilikuwa wapi? 

2. Ni kwanini watu Wagibeoni walihitaji kumdanganya Yoshua? 

3. Je Mungu alikuwa amesema nini kuhusu kufanya mapatano na watu wa nchi ile? 

4. Ni jambo gani liliwafanya wale Wagibeoni waonekane kama watu waliotoka nchi ya mbali sana?

 5. Ni wakati gani Yoshua alipogundua kuwa wamedanganywa? 

6. Je Joshua aliwapa adhabu gani Wagibeoni kwa ajili ya udanganyifu wao? 

7. Ni watu gani waliokwenda wapigane na Israeli walipokuwa wamedanganywa na Wagebioni?

 8. Ni jinsi gani Mungu alivyomsaidia Yoshua kuwaangamiza Waamori?

 9. Ni muujiza gani uliotokea ili kuwaangamiza Waamori wote? 

10. Ni mahali gani vita kati ya Israeli na Waamori ilifanyika? 

MAJIBU YA KINA 

1. Wakati Yoshua alipowaangoza waisraeli kwenda kushinda na kumiliki Kanaani baadhi yao walianza kuogopa?

  Eleza Wagibeoni walitotumia mbinu gani hata Yoshua akawafanya mapatano nao? 

MAJIBU YA NYONGEZA 

2. Baada ya Yoshua kufanya mapatano na watu wa Gibeoni, Waamori walikutana pamoja kupigana na Waisraeli.

 Eleza jinsi waamori walivyoshindwa pale Beth – horoni? 

12 .YOSHUA ANAELEKEA KASKAZINI.

"Nayo nchi ikatulia isiwe  na vita tena.

Shabaha

       Kuonyesha kwamba tunapaswa kuwa na bidii katika kutii amri ya Mungu kama tunatamani kuingia katika ufalme .

Muhtasari

     Kama vile Mungu alivyowaongoza salama Waisraeli walipokuwa na Musa jangwani,na vivyo hivyo Mungu sasa alivyokuwaakiwaongoza  kwenda Nchi ya Ahadi wakiwa na kiongozi wao Yoshua.

 Ilikuwa ni lazima mataifa saba ya Kanaani yaangamizwe kabla Israeli hawajaanza kukaa katika nchi ambayo Mungu aliwapatia . Wakanaani walikuwa ni maadui wenye nguvu sana lakini baada ya miaka sita ya vita ,kampeni ya mwisho ya kutwaa nchi ilikuwa imekwisha fanyika na Yoshua “akaitwaa hiyo nchi yote sawasawa na hayo yote BWANA aliyokuwa amemwambia Musa” (Yoshua 11:14 na 18:1-10)

DALILI ZA KUTISHA KUTOKA KASKAZINI :Yoshua 11:1-5

 Yoshua alishafanikiwa kuangamiza miji ya kusini na ile ya Kanaani ya kati bado alikuwa amebakiza sehemu ya kaskazini ambayo alikuwa hajaishinda. Wakati Yabini mfalme wa Hazori alipopata habari, naye ndiye alikuwa kichwa cha hizo falme alituma ujumbe kwa wote ili wakusanyike pamoja kupigana na Israeli. Lilikuwa ni kusanyiko la jeshi kubwa mno kama mchanga ulio ufuoni mwa bahari kwa wingi pamoja na farasi na magori mengi sana (msitari wa 4) wakapanga mahema yao pamoja hapo penye maji ya Meromu. Hili lilikuwa jeshi kubwa mno kuliko majeshi yote aliyowahi kupigana nayo Yoshua. Na siyo tu kwamba walikuwa jeshi  kubwa mno lakini pia walikuwa na farasi na magari wakati jeshi la Israeli walikuwa wote wanatembea kwa miguu. Bila msada wa Mungu, Waisraeli wasingethubutu kujongelea jeshi la namna hiyo .

MUNGU ANAMTIA NGUVU JOSHUA Joshua 11:6
Kabla hawajaingia Kanaani Musa aliwaambia Israeli wasiogope watakapo kuwa wanaenda vitani, hata kama maadui wataonekana wenye nguvu sana kuliko wao " kwakuwa bwana Mungu wako yu pamoja awe kwenda kuwapigania juu ya adui zenu, ili kuwaokoa ninyi (Kumb 20:21) Yoshua alifahamu kuwa Mungu yu pamoja na Israeli na imani yake ilitiwa nguvu na maneno ya Mungu yenye faraja. Usiwache wewe kwa ajili ya hao kwani kesho wakati kama huu nitawatoa hali wameua wote mbele ya Israeli (mst 6) 

SHAMBULIZI LA KUSHTUKIZA LA JOSHUA: Joshua 11:7-9 

Majeshi ya Yabini walipiga mahema yao karibu maji ya Maromu upande wa kaskazini. Nchi ilikuwa ya tambalare hivyo ilikuwa sehemu zuri kwa kutumia farasi na magari. Na wakati huo yamkini Yoshua alikuwa huko Gilgali umbali wa km 100 kutoka kusini. Aliamua kuwashtukiza maadui zake kama alivyofanya kule Gibeoni.
Na hivyo jeshi lake likaelekea upande wa  Kaskazini haraka sana na kuwafikia  Wakanaani,ambao hawakuwa wamejiweka tayari kukakabiri aina ya yoyote ya mashambuluzi kwa wakati huo.Hawakuwa na nafasi ya kukutumia magari yao wakiwa katika hali ya kuchanganyikiwa wakatawaanyika, “BWANA akawatia mkononi mwa Israeli ,nao wakawapiga na kuwafukuza hata na  hata wasiwasaze hata mtu mmoja aliyesalia”(mstari wa 8).Farasi wakaharibiwa na magari yakateketezwa kwa moto kama  Mungu alivyokuwa amewaagiza.Waisraeli hawakupaswa kuweka tumaini katika vitu hivyo,bali walipaswa kukumbuka  kuwa Mungu ndiye aliyewapatia ushindi(soma Zabri33:16-22)

WAKANAANI WANASHINDWA –KISHA  NCHI INATULIA:Yoshua 11:10-23

   Baada ya kushinda jeshi la Yabini,Yoshua aliitwaa miji ya wafalme hao waliokuwa wameungana jeshi la Yabini na kuwaangamiza wenyeji waovu wa miji hiyo,kama vile Mungu alivyomwamru Musa.Yoshua alikuwa amemshinda mfalme mwenye nguvu sanawa Wakanaani na hivyo nchi ikatulia “isiwe na Vita tena”(mstari wa 23)

KUGAWANYWA KWA NCHI:Yoshua 18

 Kabla ya kuingia nchi ya Kanaani makabila ya Rubeni,Gadi na nusu ya kabila la Manase walikuwa wamemwuliza Musa kuhusu nchi iliyokuwa upande wa Mashariki wa Yordani,maana ilikuwa nchi nzuri kwa ajili ya mifugo na sehemu hii walikuwa wamepewa(Yoshua12:6).Kwa sababu hiyo Mungu alimwgiza Yoshua kuigawa nchi ya Kanaani kwa njia ya kura kwa makabila tisa na nusu yaliyokuwa yamesalia.Kumbuka kuwa yalipatikana makabila mawili kwa Yusufu;Efraimu na Manase(Yoshua 14:4).

 Lakini Walawi hawakupewa fungu lolote katika nchi kuwa urithi wao,“kuwa huo ukuhani wa BWANA ndiyo urithi wao”(Yoshua 18:7) Walawi walipewa miji 48 katika nchi yote,kila kabilalilitoa miji kadhaa,kwa kuwa Mungu alikuwa ameamru kwamba wapewe miji wakae,ikwa ni pamoja na maeneo ya kuchungia mifugo yao(Yoshua 21:1-3).Walipaswa wakae katika ya watu ili kuwafundisha njia za Mungu na sheria zake.

FUNDISHO KWETU 

Yoshua aliendelea kuwa mwaminifu katika hazi aliyopewa na Mungu aifanye. Hata pale alipokaliliwa na la Yabini alikuwa shujaa na mkweli. Alifahamu kuwa angetumainia Msaada wa Mungu. “Hawa wanataja magari na hawa wanataaja farasi; bali sisi tutalitaja jina la BWANA, Mungu wetu” (Zab 20:7). Mungu aliyemsaidia Yoshua ,ndiye  Mungu  ambaye atatusaidia sisi katika taabu zetu leo. Tunayomatumaini ya kuishi katika Nchi hiyo milele, muda umekaribia. Kwa hiyo tumaini la Yoshua ndilo tumaini letu pia na anaweza kuwa mfano kwetu. Ilichukua miaka mingi kuweza kuiteka Nchi yote, hata hivyo hakusita wala hakupoteza tumaini lake kwa Mungu. 

MAELEZO YA NYONGEZA. 

KALEBU - MTU MWENYE IMANI: Yoshua 14. 

Baada ya makabila kupewa  sehemu zao katika Nchi, waliambiwa waende wakae katika sehemu zao na kumiliki hiyo Nchi. Walipaswa kwenda na kuishi huko kabisa na Wakanaani. Wengi wao walikosa imani na ujasiri wa kufanya hivyo, bali alikuwepo mtu mmoja aliyeonyesha imani kubwa kabisa. Ilikuwa kama miaka 45 iliyopita, kalebu alikuwa kati ya wale wapelelezi wawili waaminifu waliorudi kwa Musa wakiwa na taarifa nzuri ya Nchi ile. Kwa sababu ya uaminifu wake, Mungu alimwahidi Kalebu kumpatia wake Urithi wa kwake katika Nchi ya Kanaani (Yosh 14:9 Kumb 1:1-36). Tunasoma kuwa  “Yoshua akambarikia, akampa Kalebu, huyo mwana wa Yefune, Hebroni kuwa urithi ”  (mstari wa 13).Akiwa na miaka 85,hakusita kwenda  kumilki urithi wake. Kazi ilikuwa ngumu bali alitegemea msaada wa Mungu na kufanikisha (mstari 12) “ Hata sasa mimi nina nguvu zangu hivi leo kama nilivyokuwa siku hiyo Musa aliyonituma; Kalebu alisema yumkini BWANA atakuwa pamoja nami, nami nitawafukuza watoke nje” (mstari (11,12). 

MASWALI 

Majibu Mafupi. 

1. Yabini mfalme wa Hazori alifanya nini aliposikia kuhusu ushindi wa Yoshua ?

2. Jeshi la Yabini liliweka kambi wapi?

3. Ni kwa jinsi gani jeshi la Yabini lilikuwa tofauti na jeshi la Israeli?

4. Ni mbinu gani Yoshua aliyoitumia kushambulia jeshi la Yabini ?

 5.  Yoshua aliwatenda vipi farasi na magari ya Yabini?

6.Yoshua alipokwisha kuwashinda Wakanaani alifanya nini baadaye? 

7.Ni makabila mangapi yaliyopata sehemu kuwa urithi wao katika Nchi ya Kanaani ? 8.Walawi walipewa nini badala ya sehemu ya Urithi wao katika Nchi?

 9.Ni fundisho gani tunalopata kutokana na habari ya Yoshua kulishinda jeshi kubwa mno la Yabini ? 

Majibu ya Kina. 

1. Vita ya mwisho ya Yoshua ilipiganiwa eneo la Kanaani ya Kaskazini.

 a)Tofauti ilikuwa ipi kati jeshi la Yoshua na jeshi la Yabini mfalme Hazori?

 b) Ni nani aliyeshinda vita hiyo na kwa njia gani?. 

2.Wakati Yoshua alipowashinda Wakanaani; kazi iliyofuata ilikuwa kuigawanya nchi. a)Ni makabila mangapi yaliyopata sehemu katika Kanaani? b)Ni jinsi gani Mungu alivyowatunza Walawi? 

Majibu ya Nyongeza. 

3. Kalebu alikuwa ni nani,na ni jinsi gani alivyoonyesha  imani yake na ushujaa wake ?

13. YOSHUA ANAFARIKI

"Lakini mimi na nyuma yangu tutamtumikia BWANA"

Shabaha

   Kuonyesha  jinsi Yoshua kwa uaminifu aliwahimiza watu wamtumikie Mungu,lakini baada ya kufariki kwake watu walisahau  kielelezo alichowachia na wakageukia kuziabudu sanamu.

Muhtasari 

Hata ikiwa baada ya siku nyingi Mungu alipokuwa amekwisha kuwapa  Israeli raha  mbele ya maadui zao pande zote,ndipo; Yoshua alipowaita Israeli wote ili kuwapatia maonyo kabla ya kufariki. Alikuwa Mzee na mwili wake ulikuwa hauna nguvu kwa ajili ya umri hata hivyo alipenda kuwapatia Israeli  maneno  ya  kuwatahadharisha na  kuwatia moyo kwa kuwaimarisha  kwa ajili ya siku za mbele.Yoshua 23 na 24.

MAONYO YA YOSHUA KWA ISRAELI: Yoshua 23. 

Katika maneno yake ya mwisho kwa wana wa Israeli,Musa aliwaagiza kwamba, watakapokuwa wameingia katika nchi  nilazima wawaangamize  Wakanaani wote .Na wala wasifanye agano nao wala wasioane nao. (kumb 7:1-4). Musa aliwafahamisha vizuri kabisa ,kuwa mwisho wa  kila mapatano  kati ya Wakanaani na Israeli ni watu wa Mungu kuabudu miungu ya mataifa . 

Mwishowe Israeli walikaa katika katika Nchi ya Ahadi, naye Yoshua akiwa mzee, akawakumbusha jinsi Mungu alivyowafukuza Wakanaani mbele yao; kama Mungu alivyokuwa ameahidi. Yoshua alifahamu kuwa ilikuwepo njia moja tu ya wao kuweza kujitenga na kuendelea kupokea baraka za Mungu katika nchi nzuri waliyokuwa wamepewa na Mungu. Walipaswa kufanya kama vile Yoshua alivyokuwa akifanya - Walitakiwa wasome nenola Mungu kila siku na kulitii (angalia Yoshua 1:8). 

"Basi,iweni mashujaa sana kuyashika  yote yaliyoandikwa katika kitabu cha Torati ya Musa  na kuyatenda yote , usiiache kwenda mkono wa kuume wala  mkono  wa kushoto;Msiingie kati ya mataifa haya, yaani haya yaliyobaki kati yenu, wala msitaje majina ya miungu yao wala kuwaapisha watu kwa majina yao, wala kuitumikia, wala kujiinamisha mbele yao; bali shikamaneni na BWANA, Mungu wenu, kama mlivyotenda hata hivi leo" (mist 6-8). 

Yoshua aliwambia Israeli "kama mtashikamana na mataifa haya yaliyobaki kati yenu, na kuoana nao,jueni ya kuwa hakika BWANA Mungu hatawafukuza tena mataifa haya mbele ya macho yenu; bali watakuwa mtego kwenu……kisha itakuwa kama yalivyowafikilia yale mambo mema yote BWANA, Mungu aliyowaahidia ninyi. Kadhalika BWANA atawafikilizia mabaya yote, hata atakapokuwa amewaangamiza katika nchi hii njema, BWANA, Mungu wenu aliyowapatia" (mist 12-15). 

Utii ungeweza kuleta baraka na furaha lakini uasi ungesababisha Mungu kukasirika na kuwaadhibu. Hivyo basi lilikuwa chaguo lao, kuchagua kati ya mema au mabaya. 

AGANO LINAFANYWA UPYA HUKO SHEKEMU: Joshua 24 

Yoshua aliwakusanya makabila yote ya Israeli na viongozi wao kule Shekemu ili waweze kusikiliza wosia wake. Maneno yake yaliwachochea kwa kuwakumbusha. Aliwakimbusha jinsi Mungu alivyo baba yao, Abrahamu , kutoka katika mji wenye sanamu wa Ur na kumleta hadi katika nchi hii; ambapo alimwabudu Mungu wa kweli mmoja tu. Aliwaambia kuhusu Isaka na Yakobo na Waebrania wote waliotoka Misri utumwani wakiongozwa na Musa. 

Kwa hiyo aliwaambia Historia ya familia yao, akionyesha jinsi Mungu alivyowabariki wazazi wao wakwanza kwa kadri walivyomtumainia. Na kwa sasa amewapatia nchi nzuri , Zabibu na Mizeituni iliyositawi sana ambayo hawakuipanda wao na miji ilikuwa tayari kwa ajili yao ambayo hawakuijenga. Yote haya Mungu aliwapatia. " Halikuwapungukia hata neno moja katika mambo mema yote" ambayo Mungu awaahidi ( Yoshua 23:14). Ili kuonyesha shukurani zao kwa Mungu kwa ajili ya baraka hizi zote walitakiwa wamtumikie Mungu peke yake "Kwa unyoofu wa moyo na kwa kweli." 

"Chagueni hivi leo mtakayemtumikia", Yoshua aliwaambia, "Lakini mimi na nyumba yangu tutamtumikia BWANA" (mist 15). 

Kisha watu wote waliongozwa na maneno ya Yoshua na wakakiri kwamba hawatageukia sanamu kamwe. " Hao watu wakajibu wakasema , Hasha! Tusimwache BWANA, ili kuitumikia miungu mingine; BWANA, Mungu wetu ndiye tutakayemtumikia , na sauti yake ndiyo tutakayoitii" (mistari ya 16,24). 

Basi Yoshua akafanya agano na wale watu na "akayaandika maneno haya katika kitabu cha torati ya Mungu; kisha akatwaa jiwe kubwa , akalisimamisha huko, chini ya ule mwaloni uliokua karibu na patakatifu pa BWANA"(not 26). Yoshua akawaambia watu "Tazama jiwe hili litakuwa shahidi juu yetu…msije mkamkana Mungu wenu"(mstari wa 27).

Lile jiwe lilikuwa liwe ukumbusho wao wa ahadi waliyoahidi ya "kumtumikia BWANA" 

KIFO CHA YOSHUA: Yoshua 24:29-30 

Yoshua alikuwa amemalizakazi yake ya kuwaleta wana wa Israeli katika nchi ya ahadi. 

Na sasa wakati ulikuwa umefika na yeye "kwenda njia ile waiendayo watu wote wa ulimwengu"(Yosh23:14;)Yoshua alikufa akiwa na umri wa miaka 110, alikuwa mvumilivu na hodari alifuata nyayo za Musa , na alizikwa katika urithi huko Timnath-sera. 

FUNDISHO KWETU. 

 Kwa mfano,tunaweza tukapenda kucheza mchezo. Hili linaweza kuwa zuri, kwa ajili ya afya- lakini kupenda mchezo inawezekana  kabisa ikawa  ni jambo tunalolifurahia sana wakati wote. Na tusipokuwa waangalifu, tunaweza kulisukumia mbali Neno la Mungu Upesi na kuliweka nafasi ya pili katika maisha yetu. 

Kujisomea Biblia, semina ya Biblia, kusaida wengine wote wale wasiku nyingi katika kweli na wachanga katika Ekklesia kwa matendo ya wema au barua za Kirafiki - haya yote ni mambo ambayo Mungu anataka sisi tuyafanye. Haya ni mambo yanayojenga tabia zetu, yakitufanya kuwa watenda mema na watumishi waaminifu kwa mfano wa Yoshua. Na kama, tutakuwa na muda wa ziada basi kila tulifanyalo ni lazima lifanyike katika njia inayompendeza Yeye kwamba ni kwa kufanya kazi au tunayoyatenda tukishirikiana na marafiki zetu. 

MASWALI 

Majibu Mafupi

 1.Ni kwa nini Waisraeli wakupaswa kufanya mapatano yoyote na Wakanaani?.

 2.Ni jambo lipi ambalo lingewasaidia kujitenga na Wakanaani? 

3.Wakati Yoshua alipozeeka, aliwaita Waisraeli wakusanyikie pamoja.

 Ni Sehemu gani waliyokusanyikia kusikiliza Ujumbe wake wa mwisho kwao. 

4.Malizia maneno ya Yoshua - “Lakini mimi …”

 5.Pale Shekemu, Waisraeli waliahidi kufanya nini ?

 6.Ni kwa nini jiwe kubwa liliwekwa pale Shekemu? 

Majibu ya Kina 

1) Yoshua aliwapatia Waisraeli onyo la kujitunza kwa kujitenga na Wakanaani. (a)Ni jinsi gani wangeweza kujilinda kwa kujitenga?

(b)Alisema ingetokea nini kama wasingefanya hivyo? 

Majibu ya Nyongeza 

2). Waisraeli walikuwa wameonywa kuhusu kuabudu sanamu.

 a)Je, unaweza ukafikiria njia nyingine ambayo tunaweza tukaabudu sanamu siku hizi?. b)Je,badala yake  tunapaswa kufanya nini?

14.DEBORA NA BARAKA.

Kikainuka kizazi kingine nyuma yake ambacho hakikumjua BWANA.

Shabaha.

 Kuonyesha kwamba matatizo yaliyowapata wanawa Isaraeli nyakati za waamuzi siyo tofauti na matatizo yanayotupata leo. 

Muhtasari.

 Ingawaje Waisraeli waliendelea kutokuwa waaminifu na watiifu, hata hivyo Mungu aliendelea kuwa  mwenye rehema na kuwasamehe. Walipokuwa katika taabu na wakamgeukia Yeye, aliwaokoa mikononi mwa adui zao. 

Waamuzi 2,4 na 5

WAKATI  KILA   MTU ALIPOFANYAYALIYOKUWA MEMA MACHONI PAKE MWENYEWE.

Historia ya wakati wa Waamuzi inafupishwa na mstari wa mwisho katika Kitabu cha Waamuzi : “Na katika siku hizo hapakuwa na mfalme katika Israeli ;kila mtu alifanya yaliyokuwa ni mema machoni pake mwenyewe” 

Ni wakati ambapo watu hawakujali Neno la Mungu na wakazifuata njia zao wenyewe ,mwishowe wakajiletea wenyewe taabu.Na hivyo ndivyo  taabu ilivyowapata Israeli.

  Siku zote za Yoshua,na siku zote za viongozi waliokuwa wamechaguliwa na Yoshua ;Israeli walimtumikia BWANA.Lakini kizazi kingine ambacho hakikuona ishara na maajabu ya BWANA,kikamwacha Mungu wa baba zao nao wakaabudu Baali na Ashtorethi,miungu ya mataifa yaliyokuwa yamewazunguka(Waamuzi 2 :7-13).Na hili lilikuwa sawa na onyo ambalo ambalo Yoshua alikuwa ameshawatahadharisha(Angalia Yoshua 23 :12-13).Hili lilimkasirisha sana Mungu. 

  Ikawa badala ya amani na furaha ambayo Mungu aliwaahidi kuwapatia ikiwa watamtii, wakateseka katika mikono ya watu wa Mataifa kwa sababu Mungu hakuwapigania Waisraeli. 

KILICHOSABABISHA WAISRAELI WATESEKE: Waamuzi  2

Jinsi walivyoweza kusahau mapema ahadi walipokuwa na Yoshua:"Tutamtumikia BWANA, Mungu wetu na sauti yake ndiyo tutakayoitii" (Yoshua 24:24). 

Wakawa wamejifunza njia za watu waovu wa nchi zile na hata na waisraeli wakawa siyo toauti watu hao kwa kutenda maovu. 

Na ikawa Waisraeli walipoicha njia ya Mungu, Mungu naye akawaacha ,walijikuta "hawawezi tena kusimama mbele ya maadui zao" (mstari wa 4). Maadui wao wakazidi kuwa na nguvu juu yao, na Israeli wakawa dhaifu kwao. Wakanaani wakawatendea jeuri, na ndipo Waisraeli walipomkumbuka Mungu wao nao wakamlilia iliawaokoe. Mungu akawa mwenye rehema akawapatia waamuzi (viongozi) ambao kupitia wao Mungu aliwaokoa Waisraeli.Nawakati wa uhai wamwazi huyo ndipo waisraeli walipomtumikia Mungu na wakaokolewa kutoka kwa maadui wao lakini mwamuzi alipofariki wakarudi  nyuma haraka katika matendo yao maovu .Haya yalitokea mara nyingi sana kwa sababu ya kumwacha BWANA,Mungu akasema hatawafukuza tena mataifa mbele yao,ilikwamba awathibitishe(au kuwapa mtihani ) Israeli ilikuona kama wataifuata njiayake (mistari 18-22),tukisoma kitabu chote cha waamuzi tutaona…..hili Israeli wakimtenda Mungu dhambi,na hili ndilo lililowaletea mateso juu yao,walipotubu na kumrudia Mungu,Mungu aliwaokoa kutoka  katika mikono ya adui zao. .

· Dhambi huleta MATESO

· Kumtafuta Mungu huleta WOKOVU

DEBORA NABII MKE: waamuzi 4:1-9. 

Israeli waliishi maisha ya furaha wakati wa uhai wa Ehudi aliyekuwa mmoja wa waamuzi wao,lakini alipofariki watu wakayasahau  yote BWANA aliyowatendea na haraka wakazirudia njia zao mbaya.Ndipo wakati huo Mungu akawaadhibu kwa kumruhusu Mfalme wa Kanaani kuwatawala. Wakanaani walikuwa na mkuu(amiri mkuu wa jeshi mwenye akili jinalake aliitwa  Sisera, lakini kilichowatisha zaidi ni kwamba alikuwa na magari ya chuma mia (kenda) tisa, Sisera " akawaonea kwa nguvu wana Waisraeli" miaka ishirini na katika taabu yao Waisraeli wakamrudia BWANA,akakisikia kilio chao na kuwapatia msaada -safari hii aliwapatia msaada kupitia kwa mwanamke. Debora,nabii mke, aliyekuwa akiishi sehemu iliyokuwa katikati ya Betheli na Rama. Neno la Mungu kupitia Debora likawajia Israeli. 

Alikuwa mwanamke mwaminifu, aliyejaribu kuwaongoza watu katika njia ya haki, na wana wa Israeli walimwendea ili awaamue. Neno la Mungu lilifunuliwa kwa Debora, ya kwamba Baraka ndiye atakayeongoza waisraeli ili kumshinda Sisera. Kwa hiyo Debora alimwita Baraka na kumwambia yale ambayo Mungu alitaka Baraka afanye. 

Alitakiwa aende kuelekea Mlima wa Tabori akiwa na waisraeli 10,000,kisha Sisera jeshi lake wangetiwa mikononi mwake.Ndipo Baraka akasema,"kama utakwenda pamoja na mi ndipo nitakwenda bali kama huendi pamoja nami,mimi siendi". Debora alikubali kwenda lakini alimweleza Baraka ya kuwa siyo yeye atakaye pata heshima ya ushindi, kwa kuwa Mungu "atamwuza Sisera mikononi mwa mwanamke" (mstari wa 9) 

JINSI SISERA ALIVYOSHINDWA: WAAMUZI 4:10-24:5:20-22 

Ndipo Debora na Baraka wakatuma ujumbe kwa makabila yote ya Israeli kuja ili kuwa jeshi moja la kupigana na Sisera. Wote kwa pamoja walikuwa wanaume 10,000 waliokusayika pamoja na wakaongozwa na Baraka kuelekea Mlima Taboli ili kukutana na jeshi la Sisera. Lakini Sisera alikuwa amekwishaonywa na mtu aliyeitwa Hebeli; kuhusu kukalibia kwa jeshi la Israeli na hivyo akafanya haraka kukusanya jeshi kubwa pamoja na magari yao yote ya chuma mia tisa. 

Debora akamwambia Baraka aliongoze jeshi lake watelemke chini ya mlima, akamwambia, "Haya! Inuka maana siku hii ndiyosiku ambayo Bwana amemtia sisera katika mkono wako" (msari wa 14). Hii ilionekana kuwa ni jambo mbaya kulifanya kwa kuwa sehemu ya tambalale (nyika) chini ya mlima, ingekiwa rahisi kwa Sisera kuweza kuendesha magari yake kuwakabili Israeli, ambao wote walikuwa wakitembea kwa miguu. Kwa kweli angelikuwa na uhakika wa ushindi wa vita. 

Lakini Debora alikuwa sahihi kabisa, kwa kuwa Mungu alikuwa katika Uweza wake. Alikuwa akiwapigania Waisraeli.BWANA alituma wimbi kubwa lililosababisha mto Kishoni kujaa na kumwaga mafuriko eneo lote tambalale hata farasi na magari yakazama ndani ya matope. Na hivyo wana wa Israeli wakaweza kuwashinda Wakanaani hata hakusalia "Hata mtu mmoja" ( mstari wa 16). 

Hata hivyo, mtu mmoja aliweza kutoroka -Sisera aliyekuwa amiri wa jeshi lililoshindwa . Alishuka katika gari lake akakimbia kwa miguu. 

Alikuwa amechoka sana na alitaka ajifiche ili Baraka asimwone. Kwa hiyo alikimbia mpaka akaifikia hema ya Yaeli, mkewe Hebeli  akamwuliza kama anaweza kumhifadhi katika hema yake. Alimkaribisha ndani na akampa maziwa akanywa. 

Sisera kisha akalala, naye Yaeli akamfunika blanketi. Sisera akamwambia , Simama mlangoni pa hema na mtu yeyote asijue kama yupo pale. Kisha akasinzia , maana alikuwa amechoka sana. 

Ingawa mmewe alikuwa rafiki wa karibu na Sisera , Yaeli aliwaonea huruma Israeli waliokuwa wakitendewa jeuri, chini ya utawala wa Waakanaani . Akitumia kigingi cha hema na nyundo, Yaeli alimwendea polepole Sisera alikuwa ameshikwa na usingizi alikitia kipingi katika kipaji chake akampiga pigo la kutisha kichwani pake lililomuuma . 

Kwa hiyo adui huyu wa Israeli akawa ameondolewa na heshima ya kushinda kwake Baraka iliondelewa kwake akapewa mwanamke, kama Debora alivyokuwa ametabiri ( mstari wa 9) 

WIMBO WA USHINDI WA DEBORA:Waamuzi 5 

Kushindwa kwa wakanaani kulisababisha furaha kubwa sana katika Israeli na ushindi ulisherehekewa kwa maneno ya wimbo wa Debora na Baraka, msifuni BWANA ambaye aliwapigania na kuwaokoa kutoka katika mikono ya watesi wao. 

Na Baada ya vita hivi, "nchi ikastasrehe miaka arobaini" (mstari wa 31) 

FUNDISHO KWETU 

Nyakati za waamuzi, "kila mtu alifanya yaliyokuwa mema machoni pake". Wakati watu walipofuata njia ya Mungu, mambo yote yalikwenda sawa lakini uovu na mateso yalitokea wakati Israeli walipomsahau Mungu na kufuata njia zao. Na watu katika dunia siku hizi "wanafanya yale yaliyomeme  machoni pao" na hiki ndicho chanzo cha uovu na fujo nyingi kila mahali ni lazima tujitenge na haya yote na kutafuta uongozi wa Mungu, kwa kuwa tunafahamu Biblia inavyosema kwamba "ninajua ya kwamba njia ya mwanadamu haimo katika nafsi yake kuelekeza hatua zake" (Yer 10:32). 

Kama tulivyojifunza kutoka katika kitabu cha waamuzi:Dhambi huleta mateso lakini 

kumtafuta Mungu huleta wokovu. 

MASWALI

Majibu Mafupi.

1.Ni kwa nini mabaya yaliwapata Israeli wakati wa Waamuzi? 

2.Malizia Sentesi: ”Katika siku hizo hapakuwa na Mfalme  katika Israeli…”

3.Wakati wa Waamuzi ni jinsi gani Mungu alivyowaadhibu Israeli?

4 Mungu alifanya nini wakati Israeli waipomlilia kumwomba msaada?

5.Debora alikuwa ni nani?

6.Ninini kilitokea kwa magari ya Sisera?

7.Ninani aliyemwua Sisera,amiri jeshi mkuu wa jeshi la Wakanaani?

8.Katika Wimbo wa Debora,ninani aliyemsifia kwa ajili ya ushindi?

Majibu ya Kina.

1 a).Baada ya Yoshua kufariki palitokea nini?

  b).Mungu aliwasaidiaje,Waisraeli walipomlilia?

  c).Ni jambo gani tunalokuta rikijirudiarudia tena katika Kitabu cha Waamuzi?

2.Eleza jinsi Debora na Baraka walivyosaidia kuokoa Israeli?

Majibu ya Nyongeza

3.Ni somo gani tunalojifunza kutoka katika Kitabu cha Waamuzi?

4.Ni jinsi gani Mungu alivyowaokoa Israeli walipomlilia kutoka katika mikono ya maadui zao? 

15.GIDEONI

"Upanga wa Bwana na wa Gidioni".

Shabaha 

Kuonyesha kuwa Mungu wakati wote aliwatunza wana wa Israeli. Walipomgeukia Mungu aliwapatia viongozi wa kuwaongoza. 

Muhtasari. 

Kufuatia ushindi juu ya jeshi la Mfalme wa Kanaani,nchi ikastarehe miaka arobaini (Waamuzi 5:31). Lakini katika wakati huo wa amani, Israeli walisahau upesi yote Mungu aliyowafanyia siku za nyuma na kugeukia tena kwenye ibada ya uongo na njia za uovu za Wakanaani. 

Kwa kuwaadhibu, Mungu aliwatia mikononi mwa Wamidiani waliowatesa kwa muda wa miaka saba. Waamuzi 6 na 7. 

WAMIDIANI: 

Wamidiani walikuwa watu wapendao vita ambao waliiteka nchi ya Israeli kama jeshi la nzige, waliharibu mimea ya chakula na makundi ya wanyama wafugwao ambacho kilikuwa ni chakula cha Waisraeli ,hivyo kuleta hofu kati ya watu. Matokeo yake, Waisraeli walikimbilia mashimoni na mapangoni kwenye milima, ambako walijaribu kujificha kutoka kwa adui zao. 

Katikati ya hofu na fadhaa yao walimkumbuka Mungu wao na kumlilia kwa msaada. Alimchagua mtu mwenye mwaminifu katiyao kuwa mwamuzi wao, ambaye angewarejesha kwa Mungu wao na kuwasaidia kupata ushindi mkuu dhidi ya Wamidiani. 

KUITWA KWA GIDEONI: Waamuzi 6:11-12

Gideoni aliishi Ofra na ingawaje baba yake Yoashi na watu wa mjini mwake walikuwa waabudu wa Baali, bado Gideoni alibakia mwaminifu kwa BWANA, Mungu wa Israeli. Alikuwa amefanikiwa kuokoa kiasi cha ngano kutoka kwa Wamidiani,naye alikuwa akiipepeta kwa siri siku moja .Ghafla aliisikia sauti nyuma yake ikisema, "BWANA, yu pamoja nawe, ewe shujaa" (mstari wa 12). 

Gideoni aliinuka kwa mshituko na kumwona mtu (ambaye kwa kweli alikuwa malaika) alikaa chini ya mwaloni uliokuwa karibu. Gideoni alisema kwake, Ee Bwana wangu, ikiwa BWANA yu pamoja nasi, mbona basi haya yote yametupata?" (mstari 13). Kwa kweli Gideoni alikuwa akitumaini muujiza kutokea kuiokoa Israeli, kama alivyowahi kuwaokoa siku za nyuma. Alielewa vyema sana ni kwa nini matatizo yalikuwa yamekuja. 

Waisraeli walikuwa wakiteseka kwa sababu walikuwa wamemwacha Mungu na kuabudu sanamu hata nyumba ya baba yake mwenyewe ilikuwa kituo cha ibada ya Baali. 

Akimwangalia kwa makini Gideoni, malaika alimweleza kuwa yeye ndiye ambaye Mungu angemtumia kuwaokoa Waisraeli. Gideoni alishangaa na kuuliza, Nitawaokoaje Waisraeli?” naye akaambiwa, Hakika nitakuwa pamoja nawe, nawe utawapiga Wamidiani kama mtu mmoja”(mstari wa 16). 

Gideoni hakuamini kiurahisi kwamba yeye angeweza kuwakusanya Waisraeli na kuwaongoza kwenye ushindi mkuu kama huo. 

Gideoni aliomba ishara ,ikiwa ujumbe huo ulitoka kwa Mungu naye akamwomba malaika kumngojea hadi atakapomtayarishia sadaka. Mara ilipokuwa tayari akamletea mwana mbuzi,mikate isiyotiwa chachu na mchuzi na kumwandalia malaika, ambaye alimwambia akiweke chakula kile juu ya mwamba na kumwaga mchuzi hapo.Malaika aligusa zawadi hizo kwa ncha ya fimbo yake, na mara hiyo moto ulitokea mwambani na kukiteketeza chakula kile kisha malaika akapotea machoni pa Gideoni. Na ndipo Gideoni alipotambua kwamba ni kweli malaika ndiye aliyesema naye. Mungu alikuwa amempatia ishara ambayo alikuwa ameomba lakini Gideoni aliogopa sana kwa maana aliamini kuwa amemwona malaika wa Mungu “Uso kwa uso” (mstali wa 22). 

Mungu akasema “Usiogope, hutakufa”,(mstari wa 23).Kwa hiyo Gideoni akaanza kujiandaa kwa kazi kubwa ya kuwaongoza watu wa Mungu kwa ajili ya ushindi dhidi ya maadui zao. 

MUNGU AMPATIA GIDEONI ISHARA: Waamuzi 6:34-40 

Wamidiani wakajikusanya na kuwa jeshi kubwa lenye nguvu na kuweka kambi yao kwenye bonde la Yezreeli. Gideoni alikuwa amepeleka ujumbe kwa makabila ya Manase, Asheri, Zabroni na Naftali ili wajiunge naye katika vita dhidi ya adui zao. 

Kisha ndipo alimgeukia Mungu kwa sala na kuomba apewe ishara ili apate kujua kuwa Mungu yu pamoja naye katika jitihada za kuokoa Israeli. 

" Tazama nitaweka ngozi ya kondoo sakafuni, na iwapo umande utakuwa kwenye ngozi tu, na iwapo ardhi izungukayo itakuwa kavu, hapondipo nitatambua kuwa utawaokoa Waisraeli mkononi mwangu kama ulivyosema". (mstari 37) 

Asubuhi Gideoni aliona kuwa ndivyo lilivyokuwa, na usiku uliofuata ishara ikafanyika kinyume kipande cha ngozi kilikuwa kikavu ambapo sakafu ilijaa umande. Sasa Gideoni aliridhika kwamba angeweza kuongoza Waisraeli hadi ushindi na kuwaonyesha kuwa nguvu yao ilikuwa imetoka kwa Bwana, na siyo kwa Baali. 

UPANGA WA BWANA NA WA GIDEONI:Waamuzi 7 

Kwa jumla watu 32,000 waliungana na Gideoni, wakiwa tayari kufanya vita juu ya Wamidiani, lakini Mungu alisema kwamba wa 32,000 walikuwa ni wengi mno. Wamidiani walikuwa na jeshi la watu 135,000 (Waamuzi 8:10)-jeshi kubwa mno! Walakini Mungu angewapa Waisraeli ushindi naye hakutaka waseme ,“mkono wangu mwenyewe  ndio ulioniokoa” (mstari wa 2).               

Hivyo akamwambia Gideoni kuwaeleza watu waliokuwa naye, Yeyote anayeogopa na kutetemeka na aondoke mapema,” na watu 22,000 walirudi nyumbani, sasa walikuwepo watu 10,000 waliobaki kulikabili jeshi la Wamidiani 135,000. Hata hivyo idadi hii ilikuwa kubwa mno kwa kusudi la Mungu; ndipo Mungu alipomwambia Gideoni kuwapeleka mtoni ili wanywe maji, na Gideoni ilibidi awaangalie jinsi walivyokunywa. Watu kadhaa walichota maji kwa viganja vyao na kuyatupia kinywani kama anywavyo mbwa; wengine walipiga magoti na kunywa moja kwa moja yale maji. Wale waliokunywa kama mbwa, waliwekwa upande mmoja nao wakafikia watu 300. walipokuwa wakinywa namna hiyo, waliweza kuangalia kuona yaliyokuwa yakitokea pande zote(kuwazunguka). Hakuna shaka hii ndiyo ilisababisha hawa wawekwe kando. Walikuwa watu waangalifu, ambao wasingeweza kuvamiwa na maadui ghafla. Mungu alisema kwa hawa watu 300 angewapa Waisrael ushindi juu ya Wamidiani. Watu wengine walibaki makambini mwao(mstari wa 7). 

Usiku ule Gideoni alitiwa moyo na mazungumzo aliyoyasikia ndani ya kambi ya Wamidiani(mistari 9-15), ambayo yalimfanya atambue kwamba Wamidiani walikuwa wakiwahofia kiasi Waisraeli(angalia maelezo ya ziada). Hivyo aliwagawa askari wake katika vikosi vitatu vya watu 100 na kumpa kila mmoja tarumbeta na mwenge uliofichwa ndani ya mtungi usiokuwa na maji(namna ya chungu kilichofinyangwa kwa udongo). Muda wa mashambulizi ungekuwa mwanzo wa zamu ya kati”(kati ya saa 4 usiku hadi saa 7 usiku). Wakitumia giza Waisrael waliizunguka kambi ya Wamidiani. Kwa ishara ya Gideoni watu wake walipiga tarumbeta wakavunja mitungi, wakainua mienge na kupiga kelele kwa sauti kuu;“upanga wa BWANA na wa Gideoni”(mstari wa 20). Jeshi la Wamidiani likiwa limeamshwa na kelele yote hiyo,waliona moto wa mienge ya wanaume wa Israeli iliyokuwa imezingira  kambi yao yote. Wakifikiri wamezingirwa na jeshi kubwa, askari walitaharuki na kuanza kukimbia. Ilikuwa vigumu kutambua nani rafiki na nani adui ndani ya giza. Waliogopa kila aina yoyote ya mwenendo nao wakaishia kupigana panga zao wao kwa wao. Hivyo Gideoni na kikosi chake cha askari walipata ushindi mkuu, kwa sababu walifuata amri za Mungu na kuweka imani kwake. 

FUNDISHO  KWETU: 

Gideoni aliendelea kumwabudu Mungu ,wakati wengi wa Waisrael na nyumba ya baba yake, walimwabudu Baali. Malaika aliposema naye.Ni wazi kuwa alifikiria mambo ambayo Mungu alikuwa amewatendea Waisraeli katika enzi zilizopita akamwomba Mungu ili aonyeshe nguvu zake kwa kuwaokoa kwa mara nyingine tena. Inatupasa kuwa hivyo pia. Tunaweza kuona pia jinsi Mungu alivyo mwema kwetu siku zilizopita, katika kutuonyesha kweli iliyo ndani ya Biblia na kutubariki na mibaraka ya kila siku. Kutoka kwenye Biblia tunajifunza kwamba Mungu hivi karibuni ataonyesha nguvu zake duniani kwa mara nyingine tena. Atatuokoa pia, ikiwa tunamtii Yeye,kutokana na uovu wa dunia inayotuzunguka. Hili ndilo tumaini kuu tulilowekewa mbele yetu. Inatupasa kujifunza juu ya tumaini hili na kulitazamia kila siku. Kisha, Kristo ajapo,tutakuwa na  furaha ya ajabu! 

MAELEZO YA ZIADA. 

Siku ile ambayo Mungu alimwelekeza Gideoni jinsi ya kuwachagua wanaume ambao wangekwenda naye, Mungu alisema naye usiku akisema,Amka, nenda ndani ya kambi ya Wamidiani; kwani nimewatia mikononi mwako” (mstari wa 9). Mungu aliuelewa ujasiri mkuu uliotakiwa kwa watu 300 kwenda kinyume na jeshi lile kubwa na kuwa na uhakika wa ushindi. Hivyo alimwambia Gideoni kuwa, kama alikuwa na hofu alipaswa kwenda na mtumishi wake,Pura na kufanya upelelezi ndani ya kambi ya Wamidiani. Huko angesikia kitu fulani ambacho kingempatia moyo wa ujasiri wa kwenda na kuwashinda Wamidiani. 

Walinyemelea kwa kutambaa katika giza la usiku, nao hakika kabisa walimsikia askari mmoja akimwambia mwenzake juu ya ndoto ya kutisha aliyokuwa ameota.Tazama mkate wa shayiri ulianguka katika kambi Wamidiani, ukafika hata hema moja, ukaipiga hadi ikaanguka nao ukaipindua, hata ikalala chini". (mstari wa 13). Jibu la mwenzake lilimshangaza Gideoni ."Hakuna jambo lingine ila ni upanga wa Gideoni... kwa kuwa mkononi mwake Mungu amewatia Wamidiani na jeshi lote".(mstari wa 14). 

Akiwa ametiwa moyo sana na maneno haya ya kushangaza, Gideoni aliharakisha kurudi kwa watu wake 300 na kusema, “Inukeni,kwa kuwa Bwana amewatia mikononi mwenu jeshi la Wamidiani”.(mstari wa 15). Sasa Gideoni alihisi uhakika wa ushindi na kumtukuza Mungu kwa kumsaidia kwa njia hii. 

MASWALI: 

Majibu mafupi: 

1.Nani alichaguliwa kuwaokoa waisraeli kutoka mikononi mwa Wamidiani? 

2.Kwa nini tunaambiwa kwamba Wamidiani "walifananishwa na panzi?" 

3.Gideoni alikuwa akifanya nini siku moja wakati aliposema na malaika ghafla? 

4.Maneno yapi ya malaika yalikuwa ya kwaza kwa Gideoni wakati Mungu alipomwita kuwaokowa waisraeli kutokana mikononi mwa  adui zao? 

5.Ni ishara mbili zipi ambazo Mungu alimpatia Gideoni wakati malaika alipo sema naye? 

6.Ni ishara mbili zipi Gideoni alimwomba Mungu kuonyeshwa kupitia ngozi ya kondoo? 

7.Ni watu wangapi Mungu aliwachagua mwishoni kwenda na Gideoni? 

8.Jinsi gani Gideoni na watu wake walivyowashangaza maadui zao? 

Majibu ya kina: 

1.Gideoni hakuamini kikamilifu kwamba Mungu alimtaka yeye awaongoze Waisraeli dhidi ya wamidiani. 

(a)Eleza jinsi malaika alivyosema naye na kumpatia ishara 

(b) Ni ishara zipi nyingine mbili alizoomba Gideoni? 

2. Mungu alimwambia Gideoni kwamba watu 32,000walikuwa wengi mno kupigana na Wamidiani. 

(a)Kwa nini? 

(b)Jeshi la Gideoni lilichaguliwaje ? 

3."Upanga wa Bwana na wa Gideoni” Eleza habari za vita ambapo kelele hii kubwa ilitekelezwa . 

Majibu ya ziada: 

4.Eleza jinsi Mungu alivyomtia moyo Gideoni kwa mazungumzo aliyoyasikia katika kambi ya Wamidiani. 

16. SAMSONI

Ataanza kuwaokoa Waisraeli kutoka mikononi mwa Wafilisti.

Shabaha.

  Kuonyesha kwamba nguvu za samsoni zilitoka kwa Mungu.

Muhtasari:

Mara nyingi Mungu aliwaokoa watu wake kutoka kwa maadui wao kwa kuwainua Waamuzi kuwaongoza. Wakati wa uhai wa kila mwamuzi waisraeli walimtumikia Mungu lakini mwamuzi alipokufa kwa mara nyingine tena waligeukia kuabudu sanamu. Onyo la mwisho la Yoshua ( Yosh 213:6-7) lilikuwa limesahauliwa, na Mungu aliwaadhibu watu wake kwa kuyaruhusu mataifa mengine kuwatesa. Waamuzi 13:1-7;16

WAFILISTI

   Kwa miaka arobaini Waisraeli walitaabishwa na Wafilisti, walioishi katika ukanda wa nchi iliyo pwani ya  Kusini mwa Kanaani. Walikuwa ni watu wenye nguvu, waliopenda vita ambao hawakushindwa wakati Waisraeli walipoingia na kuimilki Kanaani chini ya uongozi wa Yoshua. Miji yao mikubwa ilikuwa Gaza, Gathi, Ashkeloni, Ashidodi na Ekroni. Kila mmoja wa miji hii ulikuwa na mtawala wake na hawa  waliitwa  Mabwana watano wa Wafilisti, wakati walipokuwa chini ya ukandamizaji wa Wafilisti, Waisraeli hawakuweza kuunda mapanga au mikuki (1 Samweli 13:19-20).Hivyo bila  ya msaada wa Mungu hawakuwa sawa na madui zao waliowajia wakiwa na  silaha hizi.

Samson Anazaliwa: Waamuzi 13:1-7

Manoa na mkewe waliishi mji wa Sora katika nchi ya Wadani, ambayo ilikuwa jirani na nchi ya Wafilisti. Walikuwa Waisraeli waaminifu, lakini hawakuwa na watoto. Siku moja Mungu alimtuma malaika kwa mkewe kumwambia kuwa wangepata mtoto mwanamme!Angekuwa mtoto ni mtoto wa pekee kwani angekua na kuwa ndiye “angelianza kuwaokoa waisraeli kutoka mikononi mwa Wafilisti”( mstari wa 5). Mama yake angechukua uangalifu wa kipekee kabla hajazaliwa.   Mama huyo asingeruhusiwa kunywa divai wala kinywaji chochote kikali, wala asile kitu chochote kilichoelezwa katika sheria za Musa hapo ndipo mimi,nitakuwa dhaifu,nitakuwa kama wanadamu wenzangu.Delila angeona kuwa wakati huu sasa  Samsoni alikuwa amemwambia mtu wa Delila.“Kitu kilichonajisi” (mstari wa 4)?

Mwanaye angekuwa  “mnadhiri” ( tazama Hesabu 6) inayomaanisha kwamba maisha yake yote yangetumika katika kazi ya Mungu. Kama ishara ya hilo, nywele zake hazingekatwa kamwe, asingekunywa mvinyo au kinywaji chochote kikali wala “kula chochote kilicho najisi” (mstari wa 5).

SAMSONI  MWAMUZI : WAAMUZI 16:1:3

Samsoni alipokua, roho ya  Mungu ilimsukuma  kujaribu kuwasaidia watu wake. Wafilisti walishaanza kumwogopa kwa sababu alikuwa na nguvu sana na katika matukio mengi aliua  wengi wao. Nguvu hizi nyingi alipewa na Mungu kwa ajili ya kazi maalumu ambayo alipaswa aifanye, ambayo ilikuwa    “kuanza kuwakoa Waisraeli kutoka mikononi mwa Wafilisti”

Samsoni alifanya ziara za kawaida ndani ya nchi ya Wafilisti. Wakati mmoja alipokuwa Gaza, wafilisti walimvizia usiku kucha penye lango la mji. Usiku wa manane lango lilikuwa limetiwa komeo (au lilikuwa limefungwa) hivyo aliung`oa mlango na makomeo yake kutoka kwenye ukuta na kuvibeba vyote mabegani mwake hadi kwenye kilima kilicho kwenye barabara iendayo Hebroni. Wafilisti walishikwa na mshangao mkuu wa  nguvu zake kubwa na kuhangaika jinsi  wangaliweza kwa yakini kumshinda

Samsoni na Delila: Waamuzi 16 :4-20

Ikawa siku zile, Samsoni alimpenda mwanamke wa kifilisti aliyeitwa Delila. Mabwana wa Wafilisti hatimaye walifikiria mpango mzuri  ili kugundua siri ya nguvu kubwa za Samsoni. Walimhonga Delila kiasi kikubwa cha fedha  ili kumshawishi Samsoni na kuona nini asili ya nguvu zake  (mstari wa 5) alikubali kuwasaidia kwani hilo lingemfanya  awe tajiri.

Basi Samsoni alipokwenda kumtembelea alisema  “Niambie, tafadhali ni nini asili ya nguvu zako?” (mtari 6) .Samsoni alijifanya kumweleza mara tatu, na kila mara wafilisti wakaona kwamba ana nguvu kama kawaida yake. Kila siku Delila alimbembeleza  amwambie siri yake naye hatimaye alimweleza“siri ya moyoni mwake” (mstari wa 17) .Alikuwa mnadhiri tokea kuzaliwa kwake na nywele zake hazikuwahi kamwe kunyolewa, ikiwa ndiyo alama ya kutengwa kwake kuwa tofauti na  watu wengine. “Nikinyolewa alisema ndipo nguvu zangu zitanitoka”,Delila haraka aliwaita mabwana wa Wafilisti waende  na wajiandae kumchukua Samsoni. Alingojea hadi Samsoni alipokuwa usingizini naye hapo alimwambia mtu kumnyoa kichwa chake  - “na nguvu zake zikamtoka” (mistari wa 19)

Msifikirie kwamba nguvu kubwa za Samsoni zilikuwa kwenye nywele zake.  Nywele zake zilipobakia kuwa ndefu ilikuwa ni ishara ya utii wake wa amri  za Mungu (Waamuzi 13:5) na Mungu alimpatia nguvu hizo kwa ajili ya kazi ya  kuwapinga Wafilisti. Lakini nywele za Samsomi zilipokatwa kiapo cha mnadhiri kilivunjika; Samsoni alikuwa ameacha sheria ya Mungu na Mungu naye akaondoa nguvu zake.

KIFO CHA SAMSONI:WAAMUZI 16:21-31

Sasa Wafilisti ilikuwa  ni rahisi kwao kumshinda Samsoni. Walimng`oa macho yake na kumpeleka, Gaza hali wakimfunga kwa  minyororo ya shaba na kumtia katika kazi, akisaga ngano gerezani, Wakati Samsoni alipokuwa akifanyakazi gizani alikuwa akifiria juu ya mambo ya kijinga aliyokuwa ameyafanya, Mungu alikuwa amemwadhibu kwa kutotii kwake. Nywele zake zilianza kukua tena na muda ukawa umefika wa kufanya upya nadhiri yake kwa ajili ya kumtumikia Mungu.

Wafilisti walifikiri mungu wao alikuwa amemweka Samsoni mikononi mwao. Hivyo walikusanyika kutoa sadaka kwa Dagoni, mungu samaki, Samsoni aliletwa mahali walipokusanyika, pengine ndani ya hekalu la Dagoni mungu wao kucheza mbele zao ili wamdhihaki. 

Alimwaomba kijana aliyemwongoza ili aziguze nguzo zilizoshika jengo lote ili aziegemee, kisha akamwomba,”Ee BWANA, Mungu unikumbuke nakuomba, unitie nguvu” (mistari wa 28). Akizishika nguzo zile akasema “achanife pamoja na wafilisti” (mistari wa 30) Alikusanya nguvu zake zote alijikaza kwenye nguzo zile nazo zikaangukia na kufanya jumba lote kuanguka. Watu wote pale wakiwamo Mabwana wa Wafilisti, wakafa. Mungu alisikia sala ya Samsoni nao aliowaua wakati wa kifo chake walikuwa wengi zaidi kuliko aliowaua katika uhai wake.(mstari wa 30)

Imeandikwa kwambaa Samsoni alikuwa Mwamuzi wa Waisraeli kwa miaka ishirini naye ingawaje hakuishi kila wakati  kwa kufuata njia za Mungu, alitekeleza kazi ya “kuanza kuwaokoa waisraeli kutoka mikononi mwa wafilisti”.

FUNDISHO  KWETU 

Samsoni alisalitiwa na mwanamke aliyeonekana mrembo sana, lakini aliyekuwa na  roho ya  uovu alijifanya anampenda, lakini  nia ilikuwa kumwangamiza tu. Samsoni angemtii Mungu, asingekuwa na lolote la kufanya naye, na asingeteseka na kufa kama ilivyotokea kwake.

Samsoni alikuwa na nguvu kwa kadri alivyotunza kiapo chake, yaani  kumtumikia Mungu, Upendo wake kwa Delila ulimpofusha hadi akatenda uovu wa kuvunja ahadi yake. Wafilisti walipomng`oa macho yake naye akawa kipofu halisi, hapo ndipo alipoweza kuona waziwazi jinsi alivyo mpumbavu. 

Na tuwe na hekima tumtii Mungu wakati wote.

MAELEZO YA ZIADA:

Samsoni alikuwa  ni mfano sawa sawa  kabisa na Taifa la Waisraeli.Wakiwa Taifa walitazamiwa kujitunza  wenyewe wakijitenga  kwa ajili ya Mungu ,kama waalivyoapa kuwa  wamepa kufanya (Tazama Jushua 24:24)

Samsoni alikuwa mnadhiri tangu kuzaliwa kwake, lakini alivunja kiapo chake (Waamuzi 16:17)

Waisraeli walikatazwa kuoa au kuolewa na Wakanaani (Yosua 23:12-23) lakini walitenda hivyo, naye Samsoni alitenda hilohilo. Mungu alisema wangepotoshwa na   miungu ya mataifa yale kama wangechanganyikana nao na hivyo ndivyo ilivyotokea, kama tuonavyo mara nyingi katika kitabu cha Waamuzi (Angalia Waam 2:11-13) wakati Samsoni alipompenda Delila, alimwondolea nguvu zake kwa kumshawishi kuvunja kiapo chake. Ndipo wafilisti walifikiri mungu wao Dagoni alikuwa amepata ushindi juu ya BWANA. Hivyo Samsoni alililetea aibu kubwa jina la Mungu.

Alipopofushwa hatimaye aliweza kuona waziwazi akilini mwake ,ajabu iliyoje ya   kiwango cha kutisha cha uovu alioufanya! Alimlilia Mungu, kama Israeli walivyokuwa wakifanya nyakati za shida, na Mungu alisikia sala yake na kumwokoa (Tazama waamuzi 4,1,3,23:6:1,6-8,1,5). Ndipo BWANA alipoonyesha Nguvu zake kuu katika kumpatia Samsoni nguvu za kuua wafilisti wengi kiasi kile na kuangamiza hekalu la mungu wao.

Katika Waebrania 11:32 Samsoni anahesabiwa kati ya wenye imani yenye thamani sana. Alijifunza kushinda udhaifu wake na kumwamini Mungu mwishoni. Yapasa tujifunze kwa kupitia  maisha ya Samsoni, kwamba ni lazima tuzitii sheria za  sheria za Mungu  na ni lazima tujitenge na ulimwengu ikiwa tunataka kumpendeza Yeye.

MASWALI

Majibu Mafupi

1.Nani alikuwa baba yake Samsoni?

2.Mungu alikuwa na kazi maalumu  ya kufanywa na  Samsoni angalipokua.Je ilikuwa kazi gani hiyo?

3. Mnadhiri ni nani? 

4.Kwa nini Samsoni alikuwa na nguvu hivyo?

5. Samsoni alifanya nini usiku mmoja alipofungiwa ndani ya mji wa Gaza?

6. Delila alikuwa nani?

7. Delila alitaka Samsoni amwambie nini?

8. Delila alifanya nini alipogundua siri ya Samsoni?

9. Wafilisti  walimtenda nini  Samsoni baada ya nywele zake  kunyolewa?

Majibu ya Kina.

1.Samsoni alichaguliwa kuishi   katika njia maalumu kwa ajili ya  Mungu.

      a)Unaweza kueleza jinsi Samsoni alivyokuwa tofauti na watu wengine?

b)Ni kazi gani  Samsoni aliyofanya  kwa ajili ya Mungu?

2. Eleza habari ya Samsoni na Delila.

Majibu ya Ziada.

3.Eleza yaliyomtokea Samsoni alipovunja kiapo chake kwa kuruhusu nywele zake kunyolewa na Delila.

4. Eleza jinsi Samsoni ilvyofanana na taifa la Waisraeli.

17. RUTHU

“Watu wako watakuwa watu wangu na Mungu wako atakuwaMungu wangu.”

Shabaha

Kuonyesha kwamba Mungu atawabariki wanofanya kazi kwa uaminifu.

Muhtasari

Kitabu cha Ruthu ni cha nyakati ambapo waamuzi walitawala. Ulikuwa wakati ambapo Israeli hawakuwa na mfalme na kila mtu alifanya lililoonekana kuwa jema machoni pake mwenyewe. (Waamuzi 21:25) .Walakini tunafahamu kwamba wapo kila wakati watu wachache walio waaminifu kwa Mungu hata wakati ambapo wengine wote ni waovu.

Katika kitabu cha Ruthu tunajifunza juu ya baadhi ya watu waliomtumikia Mungu hata nyakati za Waamuzi  ambapo wengi sana waliacha njia yake. Kitabu hiki kinaonyesha jinsi mwanamke mpagani alivyofanyika kuwa mmojawapo wa watu wa Taifa la Israeli, na kushiriki katika baraka zao. 

Ni jambo la kusisimua zaidi, kwa sababu Ruthu  alifanyika kilembwe (bibi wa bibi) wa mfalme Daudi  ni katika ukoo huu Yesu alizaliwa. Ruth 1:1-12; 4:9-22

RUTHU  MWAMAMKE MMOABU: Ruthu  1

Wakati wa njaa Elimeleki mtu wa Bethlehemu aliondoka nyumbani na kuvuka mto Yordani kwenda kuishi  Moabu. Alimchukua mke wake Naomi na watoto wao wa kiume wawili Maholoni na Kilioni.

Baada ya kukaa kwa muda fulani nchini Moabu, Elimeleki alifariki nao maholoni na Kilioni walioa  Ruth na Oripa, wanawake wawili wamoabu. Baada ya miaka kumi  wana wa Naomi wote wawili walikufa naye alibaki na wakwe wake wawili. Naomi aliposikia kwamba njaa iliisha katika nchi yake mwenyewe aliamua kurejea nyumbani kwake naye akaondoka na Ruthu na Oripa, ambao walimpenda sana. Walipoendelea kuelekea njia ya kwenda Yuda; Naomi aliwashauri wakwe zake kurudi kwa watu wao kwani hakuwa na chochote cha kuwapatia.Wote wawili walisema hawaangemuacha lakini baadaye Oripa alishaurika kurejea kwa jamii yake nchini Moabu. 

    

Lakini Ruthu aliendelea kumsihi Naomi ,usinisihi nikuachea au nirejee nisifuatane nawe maana wewe uendako ndiko nitakwenda,na wewe ukaapo nitakaa;watu wako watakuwa watu wangu na Mungu wako atakuwa Mungu wagu .(mtari wa 16 na 17). Hivyo Naomi alirejea pamoja na Ruthu mwanamke mmoabu, mkwe wake pamoja naye walirudi kutoka nchi ya Moabu nao walifika hadi Bethlehemu  mwanzo wa mavuno ya shayiri (mstari wa 22).

MUNGU AMWONGOZA RUTHU: Ruthu 2:1-12

Ruthu alitambua kwamba watakaporudi Bethlehemu itamlazimu kumtunza Naomi kwa sababu walikuwa maskini sana. Mungu kwa wema wake alikuwa ametayarisha namna ya kutunza  katika sheria za Musa kuwa watu maskini wangekusanya chakula cha kuwatosha kutoka kwao walio na  vingi (Kumbukumbu la Torati 24:19-21).Wavunaji walipaswa kuacha vitoshavyo mashambani kwa ajili ya maskini kujikusanyia – “usivune kabisa pembe  za shamba  lako,wala usiyakusanye masazo ya mavuno yako...uyaache kwa ajili ya maskani na mgeni” (Walawi 19:9-10).

Ruthu alimwomba Naomi amruhusu kwenda kuokota mabaki ya masuke ya ngano Mashambani (“kuokota mabaki”maana yake ni kukusanya ngano au masazo yaliyoachwa na wavunaji). Sasa  ilimtokea yeye kwenda kwenye shamba lake Boazi, aliyekuwa tajiri,ndugu wa ukoo wa Elimeliki.Boazi alikuwa mtu mwema aliyempenda Mungu na kutoa sadaka ya shukrani kwa ajili ya mavuno yake makubwa. Aliwauliza wavunaji wake kuhusu mwanamke kijana aliyekuwa akiokota shambani mwake. Aliposikia ni nani, alisema naye kwa wema na kumweleza kuwa asiende mahali pengine popote kukusanya. Ruthu alikuwa na shukrani sana, naye hakuelewa yote haya akizingatia kuwa alikuwa mgeni. Boazi alieleza kwa upole kwamba alikuwa amesikia yote aliyomfanyia Naomi na kuhusu maisha mapya aliyoyachagua pamoja na watu asiowafahamu.

Kwa neema alisema “BWANA  na akujazi kwa kazi yako nawe upewe thawabu kamili upewe na BWANA ,Mungu wa Israeli ambaye umekuja kukimbilia   chini ya mabawa yake”(mstari 12). Baraka za Mungu wa Israeli zilimshukia Ruthu na kuongoza hatua zake kwenye shamba la Boazi.

MWISHO  FURAHA- BOAZI AMWOA RUTHU : Ruth 4:9-22

Habari hii ilikuwa na mwisho wa furaha katika ndoa ya Rutthu na Boazi. Muda ulipwadia mtoto wa kiume alizaliwa, naye walimwita Obedi. Obedi baadaye alikuja kuwa baba wa Yese; ambaye alikuwa baba yake Mfalme Daudi (mstari wa 22).Mlolongo mrefu wa ukoo (uzao) waweza kufuatwa kuanzia hapo, na miaka mamia  baadaye mwanadamu mkuu kulito wote waliowahi kuishi alizaliwa katika ukoo huu. Jina lake, bila shaka alikuwa Yesu Kristo.

FUNDISHO  KWETU:

Hii ni taarifa njema, ambayo inaonekana kung`ara mithili ya nuru katika siku za giza za Waamuzi. Imejaa upendo na wema . Upendo wa jinsi hii tunauona ndani ya Bwana Yesu Kristo, aliyezaliwa kutoka kwenye ukoo wa Ruthu na Boazi.Aliutoa uhai wake ili sisi tuwe na uzima. Paulo anasema  kuhusu huu upendo katika 1Wakorintho 13. Huvumilia yote na hufadhili, hauhusudu kwa walivyo navyo wengine, hautakabari nao huwatanguliza wengine. Sifa  hizi ndani ya Ruthu , ndizo zilizomvutia Boazi kwake. Upendo  wa jinsi hii kwa mtu kwa mwingine, huundeleza  tabia ambayo Bwana Yesu Kristo anapenda kuiona.

MAELEZO YA ZIADA

Kwa mara nyingine tena,  Maagizo kuhusu huruma  kwa maskini na wajane ilioonyeshwa katika sheria ambayo Mungu alimpatia Musa.Iwapo mtu alikufa naye hakuwa na watoto, ndugu yake au jamaa wa karibu (katika ukoo) alipaswa kumuoa mjane wa marehemu ili kwamba watoto wazaliwe kuendeleza jina lake na urithi .Kwa njia hii jina la mtu huyo halingeweza kusahauliwa naye mjane angetunzwa (Kumbukumbu 25:5-6). Mungu ni Baba yetu wa mbinguni na ndiye tunayemtegemea (zaidi ya baba zetu wa duniani) kwa ulinzi. Wana  wa Israeli walikuwa watoto wa Mungu. Hivyo sheria za Musa ziliwafundisha kuwa waangalifu na wema kila mmoja kwa mwenziwe.

Waliokuwa maskini wangeweza kila wakati kutazamia msaada kutoka kwa ndugu  zao wa karibu ( Mkombozi wao).Utakuwa umekisia kwa sasa kuwa Boazi angeitwa “mkombozi” wa Ruthu na Naomi. Alikuwa ndiye ndugu yao tajiri, ambaye angeweza kuwasaidia kwa shida yao. 

Walakini, alikuwepo ndugu wa karibu ambaye alikuwa na haki  ya kumwoa Ruthu, lakini hakutaka kufanya hivyo. Hivyo haki ya kufanya hivyo alipewa Boazi. Alikuwa na uwezo mzuri wa kumwoa na kupata watoto ili kuwe na mtu mmoja  wa kuendeleza jina la ukoo. Katika Israeli, hii iliitwa sheria ya ukombozi. Boazi alizidi  kumpenda Ruthu nao wakaoana.

Hii ndiyo historia ya mwanamke  mmataifa,Ruthu ambaye alikuja kumpenda Mungu wa Israeli. Alitunzwa na kulindwa na mkombozi wake Boazi ambaye alikuja kuwa mume wake. Matokeo yake, walimtunza Naomi;ambaye alipata raha sana kwa mjukuu wake Obedi.

MASWALI.

Majibu   Mafupi

1. Kwa nini Elimeleki na familia  yake waliondoka Bethlehemu?

2 .Nini kiliwatokea Elimeleki na watoto wake katika nchi ya Moabu?

3. Nani alimbatana na Naomi aliposafiri kurudi nchini kwake?

4.  Ni wakati wa majira gani ya mwaka Naomi na Ruthu walirudi Bethlehemu?

5. Nani alikuwa mwenye shamba alikokwenda Ruthu kuokota masazo ya shayiri  iliyovunwa?

6. Nani aliyeongoza hatua za Ruthhu kwenye shamba lile?

7. Alifanya nini Ruthu shambani mwa Boazi?

8. Mtoto wa kiume  alizaliwa kwa Ruthu na Boazi  .Jina lake aliitwa nani?

9. Je unaweza kutaja  majina ya baadhi ya watu wakuu waliotokana na familia ya Ruthu na Boazi?

Majibu ya Kina

1.) a).Kwa nini Elimeleki na familia yake walikwenda  nchi ya Moabu?

    b).  Nini kiliwatukia walipokuwa kule?

   c). Kwa nini Naomi aliamua kurudi Israeli?

2). Ni maneno gani mazuri aliyoyasema Ruthu kwa Naomi baada ya Naomi kuwaambia Ruthu na Oripa kurejea kwao Moabu?

3) a). Ni jinsi gani Ruthu alimtunza Naomi walipowasili Bethlehemu?

b). Baozi alimfikiriaje Ruthu?

Majibu ya ziada

4 .Ni kwa jinsi gani sheria ya Mungu ili tosheleza mahitaji ya watu maskini kama Naomi na Ruthu?

5. Ni jinsi gani Boazi alikuja kuwa Mkombozi wa Ruthu?

[image: image10.jpg]



18. SAMWELI

“Nena, BWANA, kwa kuwa mtumishi wako anasikia”

Shabaha

Kuonyesha kwamba Mungu hufurahishwa na watoto waaminifu na watiifu, lakini atawaadhibu  wale wanaolidhalilisha Jina lake.

Muhtasari

Kuhani Mkuu wa Israeli, alikuwa na watoto wawili wanaume waovu, Hofni na Finehasi. Wakiwa makuhani walipaswa kushika sheria na kuonyesa mfano bora kwa watu, lakini walijichukulia sehemu ya dhabihu kabla haijatolewa kwa Mungu nao walitenda maovu mengine ambayo yalisababisha watu kutenda dhambi.

 Kwa ajili hiyo Mungu aliamua kuwabadilisha makuhani hawa waovu na mtu yule ambaye angetenda mapenzi yake Mungu (1 Samweli 2:35) 1 samweli 1:21;26;3 na 4

KUZALIWA KWA SAMWELI :Samweli 1:9-20

Hana, aliishi na mumewe Elikana katika mji wa Rama, umbali wa maili  chache kutoka Yerusalemu. Kila mwaka walikwenda hekaluni huko Shilo kuabudu na kutoa dhabihu zao kwa Mungu. Hana hakuwa na furaha  kwa sababu hakuwa na watoto ilimfanya Elikana kuhuzunika kwa kumwona mkewe akiwa mwenye majonzi. “Je mimi sio bora kwako kuliko watoto kumi?”Alisema.

Hivyo Hana alilipeleka tatizo lake mbele za Mungu kwa sala. Alisali kimya kimya asitambue kuwa Eli, kuhani alikuwa akimchunguza. Aliona midomo yake tu ikinena na baadaye akamwuliza, alimwambia kuhusu huzuni ya moyo wake na kufafanua sala yake. Alikuwa amesali kwa  moyo wa unyenyekevu kwa ajili ya kupata mtoto mwanaume naye akawa amemwahidi Mungu kwamba  kama angempata mtoto angemtoa kwa Mungu ili afanye kazi yake siku zote za uhai wake. Angekuwa Mnadhiri kama Samsoni, mtu aliyewekwa wakfu kwa kazi ya Mungu. Eli aliona kuwa Hana  alikuwa ni mwanamke mcha Mungu, hivyo akasema, Nenda kwa amani na Mungu wa Israeli akujalie haja yako uliyomwomba (mstari wa 17)

Basi ikatokea kwamba Hana alipata mtoto mwaname. Akamwita jina lake “Samweli” maana yake aliyeombwa kwa BWANA.Akaja kuwa mmojawapo wa watu muhimu sana katika historia ya Waisraeli naye ameorodheshwa katika Waebrania 11:32 kuwa mmoja wa watu wa waaminifu wa Mungu.

SAMWELI AENDA  KUISHI NDANI YA HEKALU: 1 Sam. 1:23-28

Hana alimnyonyesha Samweli nyumbani kwa muda, hadi alipokuwa amekua kiasi cha kutosha kumpelekwa Hekaluni. Hapo alikwenda Shilo pamoja na Elikana Mume wake na kumleta mtoto wake kwa Eli.

 Alikuwa tayari amejiandaa  kutimiza ahadi yake ya kumtoa mwanawe awe chini ya uangalizi wa kuhani mkuu  ili amsaidie katika  kumtumikia  Mungu. Alimwambia Eli ,“Ee Bwana wangu, kama iishivyo roho yako, mimi ndiye yule mwanamke aliyesimama karibu nawe hapa nikimwomba  BWANA.Naliomba nipewe  mtoto huyu; naye BWANA  amenipa dua yangu niliyomwomba. Kwa sababu hiyo mimi nami nimempa BWANA mtoto huyo wakati wote wa uhai wake amepewa BWANA”(mstari wa 26-28).

KAZI YA SAMWELI :I Sam  3:1-21

Samweli sasa aliishi na Eli kuhani mkuu ambaye alimfundisha mambo ya Mungu. Kila mwaka alivyoendelea kukua, Hana alimletea koti mpya  alipokuja hekaluni pamoja na mumewe kutoa dhabihu. Samweli aliuona mfano mbaya wa watoto wawili wa Eli, Hofni na Finehasi, lakini alifuata njia ya Mungu na kukua mwenye kupata kibali akimpendeza Mungu na watu (1Sam 2:26). Usiku mmoja, Samweli alipokuwa amelala aliamshwa na sauti, iliyokuwa ikiita Jina Lake. Akifikiri ni Eli, alikimbia kwake ili kujua nini alichotaka lakini Eli hakuwa amemwita.Hili lilipotokea mara tatu ilikuwa wazi kwa Eli kwamba BWANA, Mungu Aliye  juu sana alikuwa amesema na Samweli. Alimwambia kijana kurudi kitandani naye akisikia sauti tena ajibu,“Nena BWANA, kwa kuwa mtumishi wako anasikia” 

Katika ukimya wa Usiku, Mungu alinena na Samweli na kumpa ujumbe uliomhusu Eli na wanawe.“Nitaihukumu nyumba yake ( Eli) milele kwa uovu anaoujua kwa sababu wanawe walijichafua naye hakuwazuia”(mstari wa 13).

 Mungu hakuruhusu wana wa Eli kuwa wachungaji nyumbani mwake kwa ajili ya maovu yao.Lilikuwa  ni tatizo gumu  na la kuhuzunisha lililomfika Samweli kuweza kumwambia mwalimu wake aliyempenda ujumbe wa Mungu.

Kuanzia hatua hii na kuendelea mabadiliko makuu yalitokea katika maisha ya kijana huyu aliyetolewa kwa Mungu Samweli alikua, na Mungu alikuwa pamoja naye, naye hakuachia maneno yake kuanguka chini  nao Waisreli wote kutoka Dani hadi mpaka Beersheba wlitambua  kwamba huyo  Samweli amewekwa  kuwa  Nabii wa BWANA(mstari wa 19-20).

KIFO CHA ELI : 1 Samweli 14

Eli sasa alikuwa ni mzee sana mwenye umri wa miaka 98. kwa mara ningine tena, kulikuwa na vita dhidi ya wafilisti lakini safari hii maelfu ya waisraeli waliuawa.Kati ya wale waliouawa walikuwamo Hofni na Finehasi ambao walitoa sanduku nje ya Hekalu hadi katikati ya mapigano wakitumaini kwamba hili litamfanya Mungu kuwasaidia lakini Mungu asingewasaidia kwani hawakumtii Yeye, nalo sanduku lenyewe lilitekwa na Wafilisti. Mtu mmoja alipoleta habari hizi kwa Eli naye aliposikia kwamba sanduku lilikuwa limetekwa na wafilisti, Eli alishtuka mno hata ikiwa alianguka  chali kutoka kwenye kiti,“na shingo yake iliivunjika naye akafariki ”.

Samweli sasa akawa kiongozi na Nabii katika Israeli. Karne nyingi baadaye kazi  yake ilifananishwa na ile ya Musa. (Yeremia 15:1) alileta utaratibu katika kumwabudu Mungu katika Israeli, na wema alioutenda ulidumu miaka mingi.Alikuwa mwaminifu na mwenyekuheshimiwa ,naye;alitenda kwa ajili ya Waisraeli katika matoleo na dhabihu zao.

FUNDISHO KWETU 

Watu  ambao ni waovu hawana sehemu katika mpango wa Mungu na kusudi lake juu ya dunia. Biblia inatueleza jinsi tunavyoweza kumpendeza Mungu. (Waebrania 6:1-4) Tukiwa watoto tunarekebishwa na kuonyeshwa njia sahihi na wazazi wetu.Mara nyingi hili huonekana  kuwa  gumu;na wazazi hawapendi kuwaumiza watoto wao, lakini mtu mwenye hekima Selemani alisema:“Yeye ampendaye mtoto wake humrudi”(Mithali13:24) lakini alikuwa mpole mno kwa wanae wenye vichwa vigumu.  Eli alikuwa baba mpendwa lakini alikuwa mpole mno kwa wanawe wenye vichwa vigumu. 

Kwa ajili hii, Mungu alimkasirikia Eli. Na kuwa kataa Hofni na Finehasi. Lazima wote tuzifunze tunapokuwa watotoi ni lazima  tuwasikilize wazazi wetu na kuwatii ili kwamba tuongozwe katika njia ya Mungu.

MASWALI:

Majibu   Mafupi

1.Kwa nini Hana alisali Hekaluni

2.Nani alisema naye Hekaluni

3. Ni ahadi gani Hana aliyoitoa  kwa Mungu kuhusu mwanaye?

4. ”Samweli maana yake nini?” 

5.Samweli alikwenda kuishi na Eli. Nani alisema naye usiku mmoja ?

6. Ni jibu gani alilitoa Samweli wakati Mungu aliposema naye usiku?

7. Ni majina gani waliitwa wana waovu wa Eli kuhani?

8. Kwa nini Mungu alikuwa na hasira juu ya Hofni na Finehasi?

9. Ni habari gani za kutisha zililetwa kwa Eli kutoka vitani?

10.  Nani alikuw kiongozi katika Israeli baada ya  Eli kufariki ? 

Majibu ya Kina.

1.(a) Eleza  Hana alikiomba  nini na jinsi gani  Mungu alivyojibu sala yake ?

    (b) Je alitimiza vipi ahadi yake ?

 2.  (a) Kwa nini Mungu alikuwa na hasira juu ya Eli na wanaye?

      (b) Eleza walivyofariki

      Majibu ya Nyongeza

3. Ni ujumbe gani Mungu alimpatia Samweli usiku ?

19. MFALME KWA ISRAELI

"Mwoneni Mfalme ambaye mmemchagua"

Shabaha

Kuonyesha jinsi Waisraeli walivyotaka mfalme ili kuwa sawa na watu  wa mataifa waliowazunguka badala ya kuwa  na Mungu tu wa kuwatawala. 

Muhtasari

Wakati Samweli alipokuwa mwamuzi, watu wa Israeli  walistarehe katika sehemu walizorithi. Alitembea mwaka kwa mwaka nchi yote, akiwafundisha njia za Mungu na kuwahamasisha kumwabudu Mungu kwa mioyo yao yote. Sasa samweli alikuwa amezeeka na watoto wake hawakufaa kuchukuwa mahali pake. Watu walitaka mabadiliko, nao wakaja kwa Samweli na ombi lao . 1same. 8,9 na 10.

MUNGU ACHUKIZWA NA ISRAELI: SAMWELI 8.

Samweli aliwaamua Waisraeli kwa miaka mingi na wakati huo wote Wafilisti walikuwa wanashindwa kwa kuwa ‘‘mkono wa Mungu uliwainukia Wafilisti siku zote za Samweli’’ (1 Sam. 7:13) Wazee wa Israeli walikuja kwa Samweli huko Rama, alikoishi na kusema , ‘‘Tazama wewe umezeeka, nao wanao hawaendi katika njia zako. Sasa tufanyie mfalme wa  kuamua juu yetu kama ilivyo kwa desturi ya mataifa  yote’’, (mistari wa 5) walitaka mtawala mpya, sio tu kwa sababu wana wa Samweli walikuwa  waovu lakini kwa kuwa waliyaona mataifa yaliyowazunguka yakiongozwa na Wafalme kwenda vitani , katikati ya sherehe na safari zenye utukufu. Walitaka kuwa kama watu wengine walisahau kwamba Mungu aliwataka wawe tofauti kwani walikuwa watu wake.

Samweli alisikitika sana. Alikuwa na uhakika halikuwa wazo jema. Hivyo alimgeukia Mungu kwa sala. Mungu alisema,’’Isikilize sauti ya watu  hawa katika yote wayasemayo kwako, kwani hawa kukukataa wewe, lakini wamenikataa Mimi kwamba nisiwe Mfalme juu yao ’’. (matari wa 7) Mungu alikuwa mfalme wao akiwaongoza katika ushindi vitani  na kuwalinda lakini walitaka mfalme watakayemwona  ambaye watamhusudu na kuogopwa na adui zao. Mungu alimwambia Samweli, kuwaonya watu hao yatakayotokea ikiwa watapata mfalme, mfalme atachukua wana wao kuwa askari wake na watumishi wake na binti zao atawatwaa kuwa wapishi wake na waokaji mikate.Watampatia mfalme fungu la kumi(ushuru) kwa mazao na mifugo naye atatwaa mashamba yenu yenye rutuba na ardhi yenu nzuri na mizabibu.Mizabibu yenu atawapatia watumishi wake.Lakini watu walikuwa wameshaamua.Walimsikiliza Samweli kwa upole  na wakasema,’’Sivyo hivyoLa,lakini tutakuwa na mfalme juu yetu ;ili kwamba  sisi pia tuwe kama mataifa mengine ;na ili mfalme wetu aamue juu yetu na ,naye atoke mbele yetu na kupigana vita vyetu’’(mistari ya 19-20). 

Sauli alikuwa ni aina ya mtu ambaye watu wa Israeli walimtaka kuwa mfalme, kwani alikuwa mrefu na mwenye umbo zuri kuliko wote na alikuwa wa kabila la Benjamini na jina la baba yake aliitwa kishi. Jina “Sauli”linamaanisha “kilichoombwa”, naye alikuwa hasa kile watu walichokiomba.

Kwa mara ya kwanza tunamfahamu, Sauli alipokuwa akitafuta punda za baba yake waliokuwa wamepotea.Na hakuweza hakuweza kuwapata wanyama hao, aliamua kwenda Rama kuomba apate msaada kwa nabii Samweli. Mungu alikuwa amemwambia Samweli, kwamba Sauli alikuwa anakuja na Samweli anapaswa amfanyie jambo gani. 

Asubuhi iliyofuata Sauli alipowasili,Samweli alizungumza naye na kisha akachukua chupa (kiriba) cha mafuta na kumwagia Sauli kichwani Sauli. Huku kuliitwa “Kupakwa mafuta”na hili lilimaanisha kwamba Sauli alikuwa ametengwa na Mungu kuwa mfalme wa Israeli. Ndipo Samweli alipombusu Sauli na kusema,“Je,BWANA hakukutia mafuta kwamba uwe mkuu juu ya urithi wake; watu wake  Israeli?”

Watumishi wote maalumu wa Mungu walitiwa mafuta. Kuhani mkuu na makuhani, na wafalme wa Israeli walitengwa kutoka kwa watu kuonyesha walikuwa na majukumu maalumu kufanya. Kijana Sauli alirejea nyumbani kwa baba yake akishangazwa na maneno ya Samweli na kwa yale ambayo yangemtokea siku za mbele.

SAULI ATAMKWA KUWA MFALME MBELE YA WATU WAKE: 1Samweli 10:17-25

Mkutano Mkuu uliitwa huko Mizipa. Samweli aliwakumbusha tena watu juu ya upumbavu wao katika kumkataa Mungu, ambaye alikuwa amewaokoa katika matatizo yao. Hata hivyo, aliyaita makabila yote kusogea, akaliteua kabila la Benjamini na kumtafuta Sauli mwana wa Kishi, lakini hakuonekana. Huyo mwenye aibu mwana asiyejulikana wa mkulima alilemewa na utukufu wa uteuzi wake kuwa mfalme wa Israeli, naye alikuwa amejificha. Hatimaye, alipatikana na kutambulishwa kwa watu “Mwoneni yeye ambaye BWANA amemchagua”, Samweli alisema (mstari wa 24) Mungu alielewa ni mtu wa aina gani waliyemhitaji na watu walifurahi wote wakapiga kelele wakisema “Mfalme na aishi”.   

FUNDISHO KWETU: 

Waisraeli, waliona ugumu kuamini juu ya Mungu aliye hai; kwa sababu walikuwa hawamuoni. Tunapaswa kuwa na imani kuu zaidi kuliko ile. Yatupasa kuwa na imani sawa na Samweli ambaye daima  alimwomba Mungu  msaada  na kuwa amwongoze. Alimjua kuwa ndiye Mungu wa kweli na aishiye ingawaje hakuweza kumwona. Ni lazima na sisi tuwe hivyo. Ni lazima tumwamini na kujifuza kuchagua njia za Mungu ambaye hatuwezi kumwona  kuliko njia  za wale tuwaonao wanaotuzunguka. Tukiweka imani yetu kwake na kuingojea kwa subira huruma yake atatuongoza  salama ,na kwa hakika Mungu anafahamu tunachohitaji kuliko vyote. Anafahamu kilicho chema kwetu .Hata majaribu ya namna gani  yajayo yakitupata mwishowe tutafikishwa kwenye ufalme mtukufu wa Mungu hapa duniani. Mungu ana tutaka tumwamini na tumtegemee.Inamaanisha sisi tujitenga kutokana na watu wanao tuzunguka kwani njia zao sio njia zake Mungu.Tunahitaji kutembea katika njia za Mungu, hivyo inatubidi kufuata yote yaliyo mema na kweli,kwa kadri tunavyojifuza kutikaBiblia.Dunia haitatuelewa lakini Mungu wa mbinguni atatuona na kupendezwa nasi. 

MAELEZO YA NYONGEZA: 

Mafuta yaliyotumiwa kwa  kumpaka mtu yalikuwa mafuta maalumu kabisa “mafuta matakatifu ya upako”.Matayalisho yake yanapatikana katika Kutoka 30:22-33.Lakini wana Israeli walikatazwa kuyatengeneza au kuyatumia- Yalikuwa kutumika tu kwa 

kuwapaka makuhani (“Haruni na na wanawe”Kutoka 30:30); na wafalme ( “makuhani walichukuwa pembe yenye mafuta kutoka kutaaaaHekaluni (madhabauni),na kumpaka Sulemani (I Wafalme 1:39) na manabii (“Elisha..utampaka mafuta awe nabii”Wafalme 19:16) 

Yalikuwa mafuta matakatifu, yaliyowaweka wakfu kwa kazi maalum ya Mungu (tulijifunza mwaka jana kuwa mtakatifu au takatifu  maana yake “kilichotengwa” kwa ajili ya Mungu, kwa mfano Biblia Takatifu
- kitabu Mungu alichokitenga kutoka Vitabu vingine vyote kwa sababu ni maneno yake na mawazo yake). 

Mafuta haya matakatifu,yaliyotengenezwa kwa maagizo ya Mungu,yalielekeza kwa Roho mtakatifu ambaye  Yesu alipakwa katika ubatizo wake.“Roho Mtakatifu alishuka kutoka mbinguni katika umbo la  hua juu yake, na sauti ilitoka mbinguni ikisema wewe ndiwe mwanangu, mpendwa wangu ;ninayependezwa naye”(Luka3:22).Neno “kristo” maana yake “mpakwa mafuta” katika ubatizo wake akawa Yesu  Kristo. Yesu aliyepakwa mafuta na Mungu ili awe ndiye wakuwaokoa watu wote waaminio na kuitii Injili. Tutaona somo la upako wa mafuta katika somo linalofuata wakati Daudi alipochaguliwa na Mungu kuwa  Mfalme mpakwa mafuta wa Mungu badala ya Sauli. 

MASWALI

Majibu Mafupi. 

1)Kwanini watu walitaka Mfalme awatawale? 

2)Kwanini watu hawakutaka wana wa Samweli kuwa waamuzi juu yao? 

3)Ninani Mungu alisema watu walimkataa walipoomba wawe na Mfalme? 

4)Je Mungu aliwaruhusu watu kuwa na Mfalme? 

5)Saul alikuwa akifanya nini Samweli alipompata? 

6)Ninani ambaye Samweli alimpaka  mafuta kuwa Mfalme? 

7) Nini ni “kupakwa mafuta?”

8)Jina “Sauli maana yake?”   

9)Kwanini watu walifikiri Sauli angekuwa mfalme mzuri? 

10)Watu walisemaje wakati Samweli alipowaambia Sauli atakuwa mfalme? 

11)   Tunajifunza somo gani kutokana na habari hii ya waisrael kumwomba Samweli  awapatie  Mfalme? 

Majibu ya Kina. 

1) A)Malizia fungu lifuatalo:

a)Kamilisha sentensi ifuatayo-“Hawakukukataa wewe, bali…” 

b)Ni nani alimwambia maneno haya  Samweli? 

c)Ni jambo gani lililosababisha Samweli kuhuzunika? 

2)Watu wa Israeli waliomba wawe na Mfalme: 

a)Alikuwa nani? 

b)Alionekanaje? 

c)Eleza jinsi Samweli alivyomtambulishal kwa watu. 

Majibu ya Nyongeza

3)Samweli aliwaonya watu juu ya mambo ambayo yangetokea watakapokuwa na mfalme. 

Ni mambo gani hayo? 

4)Sauli alipakwa mafuta na Samweli 

a)Kupakwa  mafuta maana yake ninini? 

b)Ni akina nani katika Israeli walipakwa mafuta? 

c)Ni jinsi gani Yesu Kristo  alivyopakwa mafuta? 

20.MUNGU AMKATAA SAULI:

“Kutii ni bora zaidi kuliko sadaka"

Shabaha

Kuonyesha kwamba Mungu anataka  wakati wote utii kwa amri zake.

Muhtasari

Sauli alikuwa mkulima mwenye aibu na asiyejulikana ambaye ghafla alijikuta amechaguliwa kuwa Mfalme wa kwanza kutawala watu katika Israeli (Samweli 13:8-14 na 15).

MFALME SAULI  ANACHUKUA WAJIBU WAKE

Haukuwa muda mrefu kwa  Sauli, kutambua kwamba  ilimpasa kuwaongoza watu wake vitani, dhidi ya adui zao na kuacha  kazi  ya baba yake ya shamba. Akiwa mkuu wa Jeshi la Israeli, Sauli alianza vyema kwa kuwaongoza watu katika ushindi. Haikuchukua muda mrefu, hata hivyo ilikuwa ilikuwa dhahiri kabisa kwamba Sauli hakuwa mtu  wa imani kama  wakuu waliotangulia kabla yake (mfano:Yoshua,Gideoni, nakadhalika). Hakuonyesha kuelewa, kwamba jeshi lake lilikuwa Jeshi la Mungu na kuwa Mungu angeleta  ushindi, iwapo tu wangemtii na kumtegemea. Wakati mmoja Samweli alimwambia Sauli kumgojea Gilgali siku saba hadi atakapofika. Ndipo Samweli angetoa dhabihu kwa Mungu kwa ajiri ya watu kabla ya kuanza vita.

 Lakini kadri Wafilisti walivyozidi kuwakaribia,Sauli alipata hofu na kutokuwa na subira kwa sababu Samweli alikuwa bado hajafika. Akatoa dhabibu  mwenyewe  na mara Samweli akatokea. Samweli alikasirika sana alipoona kwamba Sauli hakumtii."Umefanya upumbavu”.Samweli akasema “sasa ufalme wako hautadumu" (1Sam.13:13-14). Mungu angeudumisha ufalme katika nyumba ya Sauli lakini atajitafutia "mtu aupendezaye moyo wake... ili awe mkuu juu ya watu wake"(mstari wa 14). Na baadaye  hilo ndilo lililotokea .

 Hata hivyo Sauli aliendelea kushinda mapigano dhidi ya adui za Israeli  naye akaunda Jeshi kubwa na baraza la mfalme la kutawala sawasawa na yale ya wafalme wa mataifa yalivyofanya.

AMALEKI   NI   LAZIMA WAANGAMIZWE:I Sam.15:19.

Samweli aliendelea  kujaribu kumfundisha Sauli somo rahisi la kusikiliza kwa uangalifu na utii.”Bwana alinituma kukupaka mafuta uwe Mfalme juu ya watu wake, juu ya Israeli,sasa kwahiyo sikiliza sauti ya maneno ya Bwana”(mstari 1).

Karibu miaka mia nne kabla,Amaleki waliwahi kuwatendea ukatili na kuwatia woga  kwa kuwashambulia Waisraeli walipokuwa wakitaabika kuvuka jangwa  lielekealo Sinai(tazama kutoka 17:8). Mungu, hakuwahi kusahau hilo-“ninakumbuka yale Amaleki waliyowatenda  Israeli” yalikuwa maneno ya Mungu kwa Sauli “sasa nenda ukawapige Amaleki na kuwaangamiza kabisa na vyote walivyonavyo,usikiache hata kidogo"(mstari 2,3).

Hapa palikuwa na nafasi kwa Sauli kujionyesha kama mmoja  ambaye angeweza kutii amri ya Mungu, na kujidhibitishia kuwa mwaminifu. Lakini kama tutakavyoona, hakufanya yote ambayo Mungu alimwagiza. Sauli alianza mara moja kuwakusanya watu kwenda vitani.

Shambulio lilifanikiwa na  Sauli naye aliua watu kwa makali ya upanga(mstari 8) lakini- Agagi, mfalme wa Amaleki, alichukuliwa akiwa hai na kondoo wazuri,ng`ombe na wanakondoo walichukuliwa na kuwekwa na kutunzwa(mstari wa 9). Hakufaulu jaribio (Mtihani). Hakuwaangamiza kabisa Amaleki.

SAULI  AKOSA KUMTII MUNGU :1 Samweli 15:13-23.

Samweli alipofika kwenye eneo la tukio na kuwaona wanyama ambao hawakuwa wameangamizwa, na akamtaka Sauli aeleze hilo lilimaanisha nini.Sauli alishangaa sana.Alidhani kuwa alikuwa ametenda kadri  Mungu alivyotaka. Hakika wanyama walikuwepo lakini Sauli aliwalaumu watu kwa ajiri ya hilo,watu waliacha kondoo wazuri na ng’ombe kwa ajiri ya dhabihu kwa Mungu.(mstari wa 15) hili halikuwa udhuru. Sauli hakufanya yote ambayo Mungu aliyahitaji, naye Samweli akamwambia :“Je! BWANA huzipenda sadaka  za kuteketezwa na dhabihu sawa sawa  na kuitii sauti ya BWANA? Angalia kutii ni bora kuliko dhabihu,na kusikia   kuliko mafuta ya beberu”(mstari wa 22). Mungu hataki dhabibu kwa wale wanaomwasi katika roho zao na wale wasio tii amri zake. Anataka utii wa  kweli na moyo wa uaminifu.

MUNGU AMKATAA SAULI: 1sam:15:35

Kutokea wakati huo  na kuendelea , Mungu hakuwa na Sauli naye Samweli hawakuwa na lolote la kufanya naye. Samweli alisikitika sana,  lakini Sauli alikuwa ametenda  lililokuwa sahihi machoni pake , Sauli hakumtii Mungu.

FUNDISHO   KWETU.

Mungu atoapo amri anatazamia itekelezwe kikamilifu. Kila wakati Mungu humaanisha kabisa analolisema, “angamiza kabisa usiache chochote” alimaanisha hivyo hakika.Na mara nyingi sisi huwa sawa kabisa na Sauli. Haitoshi kutii sheria kadhaa za Mungu na kufikiria nyingine siyo  muhimu. Sisi, kama Sauli nilazima tujifunze kwamba utii kamili ndiyo Mungu anaouhitaji,pamoja na uaminifu na  tabia ya  unyenyekevu. 

 Ni muhimu sana kukumbuka maneno haya :“Ninyi watoto, watiini wazazi wenu katika mambo yote; maana jambo hili lapendeza katika BWANA”(Wakolosi 3:20). Tukijifunza kuwa watiifu kwa wazazi wetu basi, tutakapokuwa na kuwa wanaume na wanawake, tutaweza kutoa utiifu kwababa yetu wa mbinguni.

MAELEZO YA NYONGEZA

Samweli alimwambia Sauli kwamba Mungu alikuwa amemkataa kuwa mfalme(mstariwa 26). Polepole Sauli alianza kuona makosa aliyokuwa amefanya.Alitubu dhambi yake nakumbembeleza Samweli kumwabudu Mungu pamoja naye.

  Alipokuwa anafanya hilo, Sauli aliishika kanzu ya Samweli nayo ikararuka mikononi mwake. Samweli akasema kwake:“Leo BWANA amekurarulia ufalme wa Israeli,naye amempa jirani yako,aliye mwema kuliko wewe”(mstari 28). Sasa Sauli alitambua waziwazi matokeo ya kutokutii kwake, lakini badala ya kutubu na kubadili njia zake, alijionyesha kuwa mwenye wivu na muasi kwa Mungu. Alijisikitikia lakini siyo kwa toba ya kweli, au angebadili njia zake. 

 Sauli alibakia kuwa mfalme kwa muda kadhaa, lakini Mungu hakuwa naye tena, Na Samweli alipelekwa Bethlehemu kumpaka mafuta Daudi,mtoto wa mwisho kuzaliwa kati ya wana wa Yese, ili  baadaye awe Mfalme wa Israeli  badala ya Sauli.

MASWALI

Majibu Mafupi

1.
Ni kwa muda gani Samweli alimwmbia Sauli kumngojea kabla hajaenda vitani?

2.
Samweli ilikuwa afanye nini akifika kwa watu hapo Gilgali?

3.
Kwanini Sauli alitoa dhabihu badala yake?

4.
Ni amri gani Mungu alimpa Sauli kuhusu Amaleki?

5.
Je jeshi la Sauli liliwashinda Amaleki?

6.
Je Sauli aliwaangamiza kabisa Amaleki kama Mungu alivyoagiza?

7.
Jina la mfalme  wa Amaleki lilikuwa lipi? 

8.
Sauli aliwalaumu akinanani kwa kutunza wanyama waliotekwa kutoka kwa Amaleki?

9.
Samweli alimwambia Sauli  ni kipi “kilicho bora kuliko dhabihu?”

10.  Adhabu kwa Sauli  kutokana na kutotii kwake ilikuwa ni ?

Majibu ya Kina.

1. Mungu alipomwamrisha mfalme Sauli kupigana dhidi ya Amaleki alimwagiza awaangamize kabisa.

a) Nikwanini Mungu alimwambia Sauli  awaangamize kabisa Amaleki?

b) b)Ni kwa njia gani Sauli hakutii amri hii?

2.Sauli alisema kwamba watu walitaka  wanyama wa Amaleki wawatoe  dhabihu.

             a)Kwanini Mungu hakulifurahia hilo?

             b)Ni fundisho gani tunajifunza kutokana na tukio hili?

Majibu ya Nyongeza

3.Sauli alipotoa sababu ya  kuwaacha wanyama wa Amaleki,Samweli alisemaje? 1Samweli:15:22 

4 a)Nini kilitokea wakati Sauli alipojaribu kumsimamisha Samweli asimwache?

b)Eleza Samweli alisema nini?

c)Je maneno ya Samweli yalimfanya Sauli atubu?

21. MUNGU AMCHAGUA DAUDI

“Mungu amejitafutia mtu aupendezaye moyo wake”

Shabaha

 Kuonyesha kwamba Mungu huangalia moyo naye hahukumu kwa kufuata    sura ya nje ya mtu anavyoonekana.

Muhtasari

Sauli hakudhibitisha kuwa mfalme mwaminifu . Hakuamini kwamba Mungu alimaanisha kila alilosema. Hivyo Mungu akamchagua mtu mwingine kuwa mfalme badala yake-mtu aliye mpenda Mungu na kumtii.1Samweli 16:1-13

MUNGU HUCHAGUA MFALME ANAYEFAA

Kwa kuwa Israel,i walitaka kufanana na mataifa mengine, walikuwa wameomba Mfalme. Mungu aliwaruhusu  kupata walichoomba na akawapa Sauli. Alikuwa ni aina ya mfalme waliyemtaka- mrefu ,mwenye nguvu na mwenye sura mzuri .

 Kuonenekana kwake, kuliwapendeza watu sana.Lakini Mungu anayeangalia moyoni na  nia, aliona jinsi hasa alivyokuwa-mchoyo,  mwenye kiburi na mwasi.Makosa haya yaliyomfanya Sauli asifae kutawala watu wa Mungu; Kwahiyo Nabii wa Mungu,Samweli alimwambia , “Leo,BWANA amekurarulia ufalme wa Israeli,naye amempa jirani yako, aliye mwema kuliko wewe”(1samweli15:28). Haikuwa rahisi kwa Samweli kumwacha Sauli.Alikuwa ameshajaribu kumsaidia na akasikitika kwa ajili ya Sauli kushindwa.

Lakini sasa, Mungu alitaka ampake mafuta mfalme mpya. Ijaze pembe yako mafuta Mungu alisema,“uende,Nami nitakupeleka kwa Yese,Mbethlehemi,maana;Nimejipatia mfalme katika wanawe”.Yese kilembwe(mjukuu  wa mjukuu) wa Boazi na Ruthu mwanamke  Mmoabi,alikuwa wa kabila la Yuda.Alikuwa na wana wanane, ambaye kitinda mimba(mtoto wa mwisho kuzaliwa) wao alikuwa Daudi(Rutha4:21-22;1samweli 16:11).

MUNGU ALIMPELEKA SAMWELI BETHLEHEMU:1Samweli 16:1-12

Hivyo samweli alienda Bethlehemu  kutoa dhabibu  na akamwita Yese na wanaye kuja pia(1sam.16:2-5). Walipowasili Samweli alimwona  Eliabu mwana wa kwanza wa Yese na akaona kuwa alikuwa mrefu  na mzuri wa uso:“Yamkini Masihi wa BWANA yuko hapa mbele yangukwa hakika mpwakwa wa mungu yu mbele yangu”Samweli alifikiri(mstari 6). Lakini alikuwa amekosea. Mungu alimwambia Samweli,“Usitazame uso wake wala urefu wa kimo chake ;kwa maana mimi nimemkataa.BWANA haangalii kama binadamu aangaliavyo;maana wanadamu hutazama sura ya nje,bali BWANA huutazama moyo”(mstari wa 7).Wana sita  wa Yese  walipita mbele ya Samweli,mmoja mmoja lakini Mungu hakumchagua yoyote kati yao. Kwa asili,Samweli alitatizwa na akamwuliza Yese,“Je watoto wako wote wako hapa?” Mdogo  wao  ndiye anakosekana kwani alikuwa nje akichunga kondoo.Samweli akamwambia Yese tuma watu wamwite. Yese alipomlete Daudi, Samweli aliona kuwa ni kijana mwenye afya, mwenye macho mazuri,na umbo lake lilikuwa ni la kupendeza. Mara moja Mungu akasema “Ondoka, mpake mafuta maana huyu ndiye”(mstari wa 12).

MFALME MPYA APAKWA MAFUTA:1Sam 16:13

Daudi alikuwa kijana mdogo tu,mvulana mchungaji lakini Mungu alimwangalia akikua hadi kuwa mwaminifu, mwenye nia nzuri na aliyejaa ujasiri. Aliujua moyo wake na kumchagua, kwa sababu alikuwa na sifa  zitazomwezesha kuwa Mfalme bora na mwenye hekima. Hivyo,Samweli akainua  pembe ya mafuta naye  huku kaka zake Daudi wakiangalia; akampaka mafuta kuwa Mfalme wa Israeli atakayefuata. Roho ya BWANA  mara moja ikaja juu ya Daudi na kudumu pamoja naye kutoka siku ile. Hili lilionyesha walioshuhudia upako huo, kwamba Mungu alikubali alilolitenda Samweli.katika Matendo ya Mitume 13:22 Mungu anatuambia ni kwanini alimchagua Daudi badala ya Sauli.“Nimemwona Daudi mwana wa Yese, mtu anayeupendeza moyo wangu, atakayefanya mapenzi yangu yote” Daudi hakufanyika mfalme mara moja.

Miaka ilipita kabla ya kuanza kazi kubwa- ya kuwaongoza watu wa Mungu. Mungu alikuwa amemchagua na kumtenga kwa kazi ile kuu.?

FUNDISHO  KWETU

Ni fundisho mhimu sana lililoje  kwa Samweli- na kwetu sisi- kwamba Mungu “huangalia  moyo”.

Kwa kuwa Mungu anatutazama wakati  wote kama tulivyo, tunapokuwa katika mawazo mazito sana,lililo la  muhimu ni  kuhakikisha kwamba yale Mungu anayoyaona kwetu yampendeze.Tena Mungu yeye huyajua hata mawazo yetu yote ya moyoni mwetu hata kabla hatujayatamka(Zaburi 139:1-2;Zab.44:21). Kamwe hatuwezi kuficha mawazo yetu au  kumficha Mungu hisia zetu.Kama tutakuwa tunakumbuka hili wakati wote,itatusaidia sisi kuwa waaminifu na wakweli katika njia zetu zote.

Wakati Bwana Yesu Kristo atakaporudi duniani kuwa mfalme, atatuadhibu au kutupatia dhawabu kutegemea ama mawazo yetu na matendo yalikuwa mabaya au mema(1Korintho.4:5). Hivyo mambo tufanyayo,tunayoyasema na kuyafiria yote ni ya muhimu.Kama mawazo yetu ni mazuri hata maneno na matendo yetu yatakuwa mazuri pia(angalia Kitabu cha Mkufunzi Swali la 19).

Maelezo ya Nyongeza:

Katika somo la 5 tuliona jinsi maisha ya Musa yalivyofanana na ya maisha Yesu kwa namna nyingi. 

Na sasa tunaona, Daudi akichaguliwa kuwa mfalme,na kwamba maisha yake tangu mwanzo ni mfano wa maisha ya  Bwana Yesu Kristo.

Daudi alizaliwa Bethlehemu,wakabila la Yuda 1Samweli 16:1
Yesu alizaliwa Bethlehemu “mji wa Daudi” wa kabila Yuda (Luka 2:4:11)

Mungu alimtangaza Daudi kuwa mfalme juu   ya Israeli kwa kumpaka mafuta. (1 Samweli 16:13)
Mungualimchangua Yesu kuwa Kristo na kumpaka kwa Roho mtakatifu alipo batizwa (Yohana1:32;49)  

Daudi alikuwa mchungaji wa kondoo  (1Samweli 16:11)
Yesu alikuwa “mchungaji mwema”    (Yohana 10:11)

Daudi alikuwa mtu “aliyeupendeza moyowa Mungu” (matendo 13:22)
Yesu alikuwa“Mwana wa Mungu nipendezwaye naye”. (Luka 3:22)

Tunapata  mifano  mingi zaidi kama huukatika masomo yayofuata. Yanatusaidia kufahamu jinsi Mungu alivyowafundisha watu wake kumngojea wakati wote  Masihi ajaye. 

MASWALI:

Majibu Mafupi:

1.Ni nani alikuwa mfalme wa kwanza wa Israeli?

2.Ni mtu wa aina gani alichanguliwa baada ya Sauli kuwa mfalme?

3.Ni kwenye  nyumba ya nani  alikopelekwa  Samweli ?

4.Je,Yese alikuwa na wana wangapi ?

5.Ni mwana yupi wa Yese,Mungu alimchagua ?

6. Samweli alijuaje ni mtoto yupi wa Yese ampake mafuta ?

7. Samweli  alimpaka mafuta namna gani Daudi ?

8. Je, Daudi  alifanyika mfalme mara moja baada ya kupakwa  mafuta?

Majibu ya Kina

1. Eleza habari ya nini kilitokea wakati Mungu alipomtuma Samweli nyumbani kwa Yese?

2.      (a)Ni nini Mungu anachoweza kukiona ndani yetu  zaidi ya tunavyoonekana nyuso zetu kwa nje?

(b)Ni aina gani ya mawazo yatupasa kufikiri?      

3.  (a) malizia nukuu zifuatazo -“kwani BWANA haangalii kama mwanadamu aangaliavyo…”(1 Samweli 16:7).

(b)Ni fundisho gani kubwa tunalojifuza kutokana na somo hili?

Majibu ya Nyongeza

4)Ni kwa vipi maisha ya kwanza ya Daudi ni mfano wa maisha ya Bwana Yesu Kristo? 

[image: image12.jpg]



 “Ondoka,mpake mafuta; maana huyu ndiye”1Samweli 16:12

22. DAUDI NA GOLIATHI

“Vita ni ya Bwana”

Shabaha 

Kuonyesha jinsi Daudi alivyopata nguvu kwa njia ya kumwamini Mungu. 

Muhtasari 

Maisha ya mchungaji wa kondoo, wakati wa Daudi yalikuwa ya upweke 

na mara nyingine yalikuwa ya hatari. Ilimpasa kulinda makundi, yake dhidi ya wanyama wa porini na wakati huo huo kuwaongoza kwenye malisho mazuri. Siku moja simba alikuja na kuchukua mwana kondoo kutoka kundini mwa Daudi ;na wakati mwingine dubu naye alifanya hivyo hivyo (1samweli 17:34,35). Lakini Daudi alimwamini Mungu aliyemsaidia kuwaua wale wanyama wa porini na kuokoa kondoo wake. Mungu alikuwa mchungaji wa Daudi, kama vile Daudi alivyokuwa mchungaji wa kondoo wake (Zaburi 23).Mungu alimfundisha Daudi kumtegemea Yeye kwa ulinzi na ndiyo maana hakumuongopa hata Goliathi (ISamweli 17) 

CHANGAMOTO KALI KUTOKA KWA MFILISTI ALIYEKUWA JITU LA WAFILISTI:ISam.17:1-11

Wafilisti, walikuwa adui wa muda mrefu wa Israeli, katika siku ambazo Samweli alikuwa mwamuzi ,Mungu aliwasaidia Israeli dhidi yao nao walipigwa na kufukuzwa mbali na miji ya Waisraeli. Wakati fulani baada ya Samweli kumpaka mafuta Daudi, hawa wafilisti waliivamia Israeli tena. Kwa hiyo, Mfalme Sauli alikusanya jeshi lake kuwalinda watu wa Mungu dhidi ya adui zao. 

Jeshini walikuwamo wana watatu wakubwa wa Yese. Majeshi hayo mawili yaliweka kambi kwenye mitelemko ya milima miwili, yakikabiliana pembeni mwa bonde la Ela, ambalo lilikuwa katikati ya majeshi yote mawili. 

Mfilisti mkubwa sana kutoka kambi ya Wafilisti,Goliathi alijitokeza mbele ya jeshi la Waisraeli kuwatukana ,“Nayadharau majeshi ya Israeli leo” alipiga kelele. “Nipatieni mtu nitakayepigana naye" (mstani wa 10).Siku baada ya siku kwa siku arobaini alisema maneno yaleyale, lakini hakuwepo Mwisraeli aliye diriki kukabiliana na changamoto yake ili kupigana naye. Goliathi alikuwa  jitu kubwa karibu mita tatu kwa urefu. Alikuwa askari mzoefu(mistari ya 4,33) ambaye alifunikwa mavazi ya shaba tokea kichwani hadi vidole vya miguuni. Hata mfalme Sauli, aliyekuwa “kuanzia mabegani hadi kichwani alikuwa mrefu kuliko Waisraeli wote “ hakuwa jasiri kiasi cha kukubaliana naye. Karibu muda huo Yese alimtuma Daudi kuona maendeleo ya kaka zake watatu na kuwapatia chakula. Mara baada ya kuwasili Daudi, Goliathi alijitokeza, akipiga kelele kwa maneno ya changamoto yake ( mstari wa 23 ). Wakati waisraeli walipomsikia walikimbia “ kwa woga mkuu “ lakini Daudi alisikia maneno yake ya kujivuna, naye akawauliza askari kilichokuwa kinaendelea. DAUDI AKUBALI KUKABILIANA NAYE: ( Samweli 17: 32 - 40 ) Daudi aliposikia maneno ya Goliathi, aliweza kuona mara moja jinsi yalivyokuwa ni matusi kwa Mungu wa Israeli. Anadiriki vipi huyu mfilisti “ kuyadharau majeshi ya Mungu aliye hai!" ( mstari wa 26 ).Goliathi hakumjua Mungu wa Israeli. Hakumbua kwamba ni “ Mungu aliye hai, “ ambaye angewaokoa upesi sana waisraeli kutoka kwa maadui zao, iwapo wangekuwa na imani itoshayo kwake. Lakini hakuwepo hata mmoja ndani ya jeshi lote la Israeli, waliokuwa katika kambi ya jeshi katika bonde la Ela, aliyekuwa na imani ya kweli kwa Mungu, kwenda na kumkabili Goliathi. Hivyo Daudi, alikuwa amejaa imani, alimwendea mfalme Sauli na kusema,“Asizimie moyo mtu yeyote kwa ajili ya huyu;mtumishi wako atakwenda kupigana” naye huyu mfilisti. ( mstari wa 32 ). Akamweleza Sauli jinsi Mungu alivyomsaidia na kuwaokoa kondoo wake mkononi mwa Simba na Dubu. Angemwua huyu shujaa wa Wamfilisti , kama alivyowauwa wale wanyama wa porini. “ BWANA aliyeniokoa na makucha ya simba na makucha ya dubu ataniokoa mkono wa mfilisti huyu”(mstari wa 37). 

  Sauli alikubali alipoona imani kuu aliyokuwa nayo Daudi.Sauli alimshauri Daudi avae mavazi yake ya vita ili ajihami na Goliathi. Daudi hakuwa amezoea mavazi ya vita mazito. Alihitaji fimbo yake tu, kombeo na “mawe laini matano kutoka katika kijito cha maji”(mstari wa 40).Alimwamini Mungu ,kumlinda. 

KUPIGANA VITA VYA MUNGU KWA IMANI:  1Sam. 17: 41 - 52 

 Daudi,alikwenda moja kwa moja kukutana na Goliathi (mstari wa 40).

 Mfilisti, alishangaa kwamba hatimaye  mtu mmoja, alipata ujasiri kwenda kupigana naye, lakini alipomwona kijana mdogo tu akitokea kukabiliana naye, akiwa na fimbo na kombeo, alimdharau na kumkejeli Daudi “Je,mimi ni mbwa,” alinguruma,“hata umenijia na fimbo?” “Naye mfilisti huyo akamlaani Daudi kwa Miungu yake”(mstari wa 43). Na vita sasa vilikuwa ni vita kati ya Mungu wa Israeli na miungu ya wafilisti. Hivi ndivyo alivyoona Daudi pia, kwani alisema ,“wewe unanijia na Upanga, na mkuki, na ngao, lakini mimi nakujia katika jina la BWANA wa majeshi, Mungu wa majeshi ya Israeli, uliowatukana. Leo hii BWANA atakutia mkononi mwangu” ( Mstari wa 45 ). Daudi alitaka kila mmoja kujua kwamba haikuwa kwa minajili ya heshima yake binafsi, bali kwa ajili ya heshima ya Mungu wa Israeli kwamba alikuwa anapigana “ili kwamba dunia nzima wajue ya kuwa yuko Mungu katika Israeli.Nao jamii ya wote waliokusanyika hapa ( yaani, watu wote wa Israeli )wajue ya kwamba BWANA haokoi kwa upanga wala kwa mkuki ; maana vita ni ya BWANA, naye atawatia  ninyi mikononi mwetu”(mstari wa 46 - 47).

Bila shaka maneno ya ujasili ya Daudi yalimkasirisha Goliathi. Alisimama na kukimbia kuvuka bonde ndani ya mavazi mazito ya vita kuelekea kwa Daudi. Naye Daudi akakimbilia kuelekea kwa adui yake, akiweka jiwe ndani ya kombeo lake wakati anakwenda. Akalizungusha zungusha na kuliachia akimwamini Mungu kuliongoza. Na ndivyo Mungu alivyofanya, kuonyesha kwamba imani ya Daudi ilikuwa tegemeo bora zaidi kuliko kutumainia upanga na mkuki (mstari wa 47). Jiwe likavuma na kumpiga shujaa katika kipaji cha uso,naye akaanguka chini kwa kishindo. Kisha, kwa upanga wake Goliathi mwenyewe,Daudi akamkata kichwa yule jitu. Wafilisti walipoona kwamba shujaa wao amekufa walikimbia kwa hofu. Waisraeli waliruka, wakipiga kelele za shangwe. Daudi alikuwa ameshinda kwa imani na hili liliwapa moyo wote. Wakiwa wenye mori na hakika ya ushindi, waliwafuatia wafilisti mpaka kwenye malango ya Ekroni, huku wafilisti wengi walikuwawameuawa njiani. Ushindi wa Mungu ulikuwa umekamilika.Sasa  ili wote wajue kwamba “yupo Mungu katika Israeli”(mstari wa 46). Daudi alitukuzwa sana na mfalme Sauli ambaye alimweka jeshini mwake. Miaka mingi baadae, baada ya kufa Sauli, Daudi alifanyika mfalme wa Israeli.

FUNDISHO KWETU.

Ushindi wa Daudi juu ya Goliathi, unatufundisha moja ya masomo muhimu sana yayopatikana ndani ya Biblia :- Imani kwa Mungu wa kweli ina nguvu halisi. Mungu hatuelekezi sisi kumwua jitu, lakini anatutaka sisi kuonyesha imani sawa na Daudi. Daudi hakika alimwamini “Mungu aliye hai” naye aliweza kuonyesha hilo kwa ujasiri katika kupigana vita na adui za Mungu. Sisi tunaweza ,,kuonyesha imani kwa Mungu aliye hai katika yale tunayo yatenda na kusema kila siku. Kila wakati tukiamua kufanya linalompendeza Mungu, hapo tumeshinda vita - kwa kuwa tunapomwasi Mungu, tunakuwa adui zake. Hebu na tumtii Mungu na kujifunza kuwa na imani kwake sawa na alivyofanya Daudi.

MAELEZO YA NYONGEZA

Tunaweza kwa urahisi kabisa kuwa adui za Mungu sisi wenyewe, kama vile Goliathi. Siyo wazo zuri, au sivyo, kwa sababu ni kweli tunahitaji kumpenda Mungu. Amefanya mengi kwa ajili yetu. Lakini, tukiwa wakweli katika nafsi zetu, tutakubali kwamba mara nyingi tunafikiria mawazo yasiyo mema, tunafanya upumbavu au hatuwatii wazazi au walimu wetu. Nyakati zingine tunasahau kufanya mambo mema, ambalo hili ni baya vile vile. Kwa njia hizi tunafanyika adui za Mungu. Njia moja tu ya kuwa mwaminifu, kama Daudi , ni kujaza akili zetu na mawazo ya Mungu kutoka Biblia na kujifunza masomo kutokana na mifano ya wanaume na wanawake waaminifu, ambao tunawasoma humo. Hivyo ndivyo hasa hata Bwana Yesu Kristo alifanya wakati wote.

 Kamwe,hata mara moja hakuteleza na kumtenda dhambi Mungu. Hakuwahi kuwa na nia mwili, akitaka kujipendeza mwenyewe; alikuwa na nia ya  roho - mawazo yake wakati wote yalikuwa mawazo ya Mungu. Ilikuwa vita maisha yake yote, na kwa msaada wa Mungu, alishinda vita hiyo, naye sasa anaishi milele katika mkono wa kuume wa Mungu. Inatupasa tuyaone maisha yetu sawa na hivyo kabisa - vita ndani ya akili zetu kuhusu mawazo ya Mungu dhidi mawazo ya ubinafsi wetu. Mtume Paulo katika waraka wake kwa Timotheo alibainisha vitu vingi viovu alivyowahi kuviona watu wakivifanya na kumwambia Timotheo: “Bali wewe, mtu wa Mungu, uyakimbie mambo hayo; uka fuate haki, utawa, imani, upendo, saburi  na upole, piga vita vile vizuri vya imani; shika uzima ule wa milele, ulioitiwa” ( 1Timothy 6: 11 - 12 ). Kama tunaendelea kujaribu, Mungu atatusasidia na sisi pia tutapewa ile zawadi yenye utukufu ya uzima wa milele wakati Bwana Yesu Kristo atakaporudi.

MASWALI: 

Majibu Mafupi:

 1. Ni namna gani Daudi aliwalinda kondoo wa Baba yake ili wasishambuliwe na wanyama wa porini?

2. Ni nani waliokabiliana kwenye bonde la Ela? 

3. Je,Waisraeli walifanya nini walipomwona Goliathi?

4.  Je, Goliathi alionekanaje? 

5. Ni silaha gani Goliathi alikuwa nazo?

6. Ni silaha gani Daudi alichagua? 

7. Ni jinsi gani Daudi aliweza kumwua Goliathi?

8. Wafilisti walifanya nini walipomwona shujaa wao amekufa?

 Majibu ya Kina:

(a) Daudi alijihisi vipi aliposikia maneno ya Goliathi?

(b)  Daudi alifahamu vipi kwamba angeweza kumshinda Goliathi?

 2.(a) Goliathi alisema nini alipomwona Daudi?

(c) Je, vita hii ilikuwa kati ya Daudi na yule yule jitu? 

 3.Malizia nukuu ifuatayo: “ Wewe wanijia na upanga …” ( 1Samweli 17: 45 )

4.Je, Daudi alitaka nini

 (a) “Dunia yote ijue?” 

(b) “Watu wote wa Israeli wajue?”

 Majibu ya Nyongeza:

 5.Eleza tukio la vita kati ya Daudi na Goliathi. (Anzia na kufika kwa Daudi katika kambi ya Israeli kuwaona kaka zake ).

 6.Tuna vita akilini mwetu kila siku. 

  (a) Tunawezaje kuwa waaminifu, kama Daudi?

 (b) Ni nini Mungu atatupatia iwapo tutaendelea kujaribu kumpendeza? 

23: DAUDI NA JONATHANI

“ Jonathani alimpenda Daudi kama roho yake mwenyewe".

Shabaha

Kuonyesha upendo usio wa unafiki wa Jonathani na maana ya urafiki wa kweli.

Muhtasari 

Watu wote wa Israeli walimpenda Daudi na kuimba nyimbo za kumsifu kwa sababu ya ushindi wake mkuu juu ya Goliathi. Walipoona jinsi yeye mwenyewe alivyokuwa akiingia na kutoka mbele ya wote walianza kumpenda ( Mstari wa 16 )Jonathani, mwanae Sauli, aliyekuwa mwaminifu kwa Mungu , mtu mwaminifu alimpenda sana Daudi; lakini Sauli alimwonea wivu Daudi na kuanza kumchukia ( 1 Sam. 18: 1 - 16; 20: 11 - 42; 24: 1 - 22 ) 

UPENDO MKUU WA KUDUMU WA DAUDI NA YONATHANI:1Sam: 18:1-4.

Kwa sababu alikuwa mwana wa kwanza kuzaliwa na Sauli,Yonathani alikuwa mrithi wa ufalme wa Israeli. Kila mmoja alitazamia atakuwa mfalme atakayefuata .Kuna hadithi nyingi katika kitabu cha kwanza cha Samweli juu ya imani na sifa na ujasiri waYonathani na Mungu angempenda kihalisi. Walakini Sauli alikuwa ameshakataliwa na Mungu kutokana na kutomtii ( tazama somo la 20 ). Mungu alikuwa amemchagua mtu mwingine kuwa mfalme,“mtu anayeupendeza moyo wake" -Daudi mwana wa Yese, wa kabila la Yuda.

Kutoka katika kabila lile Masihi ( yaani, Kristo ) angetokea, kweli kabisa akaja kupitia katika ukoo wa Daudi. Habari ya kwamba Mungu alikuwa amemchagua Daudi, pole pole zilienea kote nchini Israeli. Wakati Yonathani alitambua kwamba Daudi angekuwa mfalme hakuchukia wala kuona wivu ( 1 Samweli 23: 17 ). Tokea wakati walipoonana kwa mara ya kwanza, Daudi alipokuwa shujaa wa Israeli,Yonathani alianza kumpenda sana huyu mchungaji wa kondoo kijana, kwani Yonathani aliweza kuona alivyompenda mno Mungu. Ni wazi kuwa aliguswa sana na imani na ujasiri wa Daudi alipomkabili yule adui mkubwa wa Israeli, Goliathi, na bila woga alimwendea na kumuua. Kama alama ya heshima na upendo wake alivua joho lake la kifalme na mshipi na kumpa Daudi avae. Yonathani alikuwa askari shupavu, lakini alimpatia Daudi upanga na upinde pia kuonyesha jinsi alivyompenda mno ( Mstari wa 4 ).

CHUKI YA WIVU YA MFALME SAULI:1 Samweli 18: 5 - 16.

Haikuwahi kumtokea Yonathani kwamba Babaye angemchukia kijana aliyependeza kama Daudi, lakini haikuchukua muda mrefu kabla, matendo ya Sauli yalionyesha kwamba alikuwa na wivu na Daudi. Baada ya vita moja na wafilisti, Sauli alisikia nyimbo na michezo ya wanawake wa Israeli kwa furaha yao kwamba Israeli ilikuwa imeshinda. Angepaswa kufurahi lakini alisikia wimbo wao - “ Sauli ameua elfu zake na Daudi elfu kumi zake "( Mstari wa 7 ). Hili lilimchukiza sana Sauli naye akapanga mbinu ya kumwua Daudi. Siku iliyofuata Daudi alipomwimbia kwa kinubi kumtuliza, Sauli alimtupia mkuki akijaribu kumwua. Mara mbili, hili lilitokea na mara zote mbili Daudi alipona. Sauli alianza kumwogopa Daudi, kwani aliona kwamba Mungu alikuwa naye; lakini Mungu alimwacha Sauli kwa sababu ya roho yake ya uasi. Hivyo alifanya mipango, mara nyingi tu, ili kumwangamiza Daudi. 

Jinsi kila mpango ulivyoshindwa, Sauli alimchukia zaidi na zaidi(Mstari wa 29), hadi hatimaye mfalme akamwamrisha Yonathani na watumishi wake wote kumsaidia kumwua Daudi “ Lakini Israeli wote na Yuda walimpenda Daudi". ( Mstari wa 16). Yonathani alikuwa mwana mwaminifu sana, lakini alifahamu kwamba Mungu alikuwa amemchagua Daudi kuwa mfalme juu ya Israeli. Hivyo alimlinda Daudi hata wakati Sauli alipokuwa anafanya mipango ya kumwua. Ilisababisha Yonathani kuhuzunika sana, naye akamwonya Daudi,juu ya mipango ya uovu ya baba yake,kisha akarudi kwa baba yake kumbembeleza asilipe mabaya kwa Daudi kwa wema ambao Daudi aliokuwa ameutenda siku zote kwake. Maneno ya Yonathani yalikuwa ya upole na ya ukweli kiasi kwamba Sauli “akaisikiliza sauti ya Yonathani; naye Sauli akaapa( yaani hii, ni ahadi) kama aishivyo BWANA,yeye  hatauawa"  ( 1 Samweli 19: 4,6 ).

DAUDI AENDA MAFICHONI :1 Samweli 20: 11 – 42

Yonathani aliamini kabisa kwamba Baba yake alikuwa amebadili mawazo yake. Daudi aliletwa tena katika Ikulu ya mfalme, lakini tena Sauli alichukua mkuki kumtupia Daudi. Hivyo mara hii Daudi alitoroka kwenda kwa nabii mzee Samweli na kukaa naye huko Rama ( 1 Samweli 19: 10, 18 ). Basi siku moja Daudi na Yonathani walikutana kwa siri. Kwa sababu kila mmoja wao alimpenda mno Mungu, upendo kati yao ulikuwa ni mkuu sana. Walifanya agano pamoja shambani, ahadi ya kubaki waaminifu na wa kweli kila mmoja kwa mwenzake. Yonathani akamwapisha Daudi tena,naye akaahidi, kwamba atakapokuwa mfalme ataendelea kuitendea wema familia ya Yonathani.

Siku iliyofuata, wakati wa mwandamo wa mwezi, kulikuwa na sherehe, lakini Daudi alikuwa bado amejificha katika mashamba na hakuja kula mezani pa Sauli.

Mwanzoni, Sauli alijidai kutokujali, lakini siku ya pili alimwuliza Yonathani ; kwa nini “mwana wa Yese hakuja kwenye sherehe?" Yonathani alimwambia baba yake kwamba alikuwa amemruhusu Daudi  kwenda kujiunga na familia ya baba yake Bethlehemu kwa ajili ya dhabihu. Sauli aliweza kuona kwamba Yonathani alikuwa akimlinda Daudi, kwani alielewa kulikuwa na uhusiano wa nguvu wa urafiki kati yao. Sasa hasira za Sauli ziligeukia kwa Yonathani, mwanaye mwenyewe mwaminifu. "kwa maana wakati mwana wa Yese akiwa hai juu ya nchi wewe hutafanikiwa, wala ufalme wako. Basi sasa peleke ukamlete kwangu, maana hakika yake atakufa huyu" ( mstari wa 31 ).

Yonathani alipojaribu kumtetea Daudi, Sauli alikasirika mno kiasi cha kumfanya amtupie mkuki wake ili kumchoma.Yonathani aliweza kuona kwamba maneno yake yalikuwa hayafai tena. Akiwa amepofushwa na wivu, Baba yake hangeweza kupumzika mpaka amwue Daudi .“Hivyo Yonathani akaondoka pale mezani mwenye hasira kali … kwani alikuwa amehuzunika sana kwa ajili ya Daudi,kwa sababu Baba yake alikuwa amemwaibisha"(Mstari wa 34).Yonathani alikuwa amepanga kabla ya kukutana na Daudi mashambani na kumweleza iwapo hasira za Sauli zilikuwa zimemalizika au la. Kwa masikitiko sasa wakaagana, kwani haikuwa salama kwa Daudi tena. Inambidi kukimbia kwa kuokoa uhai wake. Yonathani akamwambia kijana rafiki yake ;“Enenda kwa amani,” Yonathani akamwambia kijana rafiki yake “BWANA atakuwa kati ya mimi na wewe, na kati ya uzao wangu na uzao wako milele ( mstari 42 ).

DAUDI ARUDISHA WEMA KWA UOVU: 1 Samweli 24 . 

Sauli sasa anamwinda Daudi mithili ya kuwinda mnyama. Akiwa na kundi dogo la wafuasi, Daudi alijificha katika majangwa na milima. Wakati Sauli akimfuatia, Mungu alimlinda, wakati mwingine alimtahadhalisha jinsi ya kumtoroka Sauli(1 Sam.23:9 - 12). Siku moja Sauli alikuja kupumzika ndani ya pango ambamo Daudi na watu wake walikuwa wamejificha. Askari wote 3,000 wa Sauli walikuwa nje ya pango na Sauli alikuwa peke yake. Watu wa Daudi walimnong’oneza kwamba sasa ilikuwa fursa  yake kumwua mfalme, lakini Daudi hakufanya hivyo kwani Sauli alikuwa mpakwa mafuta wa Mungu.

 Lakini alimnyemelea polepole Sauli aliyekuwa amelala usingizi, na kukata kipande cha upindo wa nguo yake, mara alipotambaa tena kurejea kwa watu wake akiwa na kipande cha nguo ya Sauli mkononi mwake,Daudi alisikitika kwa kufanya hivyo.Sauli alipoamka kutoka usingizini na kuondoka kutoka kwenye pango, Daudi akamfuata nje na kumpigia kelele kumwita,“Bwana wangu,mfalme"(mstari wa 8 ), na kuinama uso wake hadi nchi,na kumsujudia. Alimwambia Sauli jinsi alivyotiwa moyo na watu wake amwue pangoni, lakini alimwachia uhai wake.

Kuthibitisha jinsi alivyokuwa karibu naye akamwonyesha Sauli kipande cha vazi lake. Daudi alimsihi sana Sauli ili amwamini na kuona kwamba hakumfanyia dhambi yoyote;  je, ni kwa nini mfalme amwinde ili achukue uhai wake? Mfalme Sauli alisukumwa na wema na uaminifu wa Daudi na kuyaonea aibu maovu yake.“Wewe u mwenye haki kuliko mimi"Sauli akamwambia Daudi, “maana wewe umenitendea mema,nami nimekutenda mabaya.Na sasa, angalia, najua ya kuwa hakika  utakuwa mfalme ; na ufalme wa Israeli utafanyika imara mkononi mwako"( mstari wa 7 - 20 ).

Akamwomba Daudi, kamwe asimdhuru yeyote katika ukoo wake kama yeye alivyotaka kumdhuru Daudi. Daudi aliahidi kwa furaha kama alivyoomba Sauli na hivyo wakaachana Sauli akienda nyumbani lakini Daudi na watu wake wakarudi mapangoni na katika vilima vya Israeli. Kama kawaida,toba ya Sauli haikudumu kwa  muda mrefu.Haraka haraka hata muda haukupita akatoka nje tena kwenda kumtafuta ili kumwua Daudi, mpaka Daudi alilazimika kukimbilia katika nchi ya wafilisti. Alikaa kule mpaka Sauli alipokufa nao watu wa Yuda kwa haraka wakamwita arudi ili wamfanye mfalme.

FUNDISHO KWETU: 

Kwa sababu ya wivu na chuki, Sauli alijaribu kumzuia Daudi kuwa mfalme. Chuki yake ilimpeleka kwenye hasira na uongo na hata kujaribu kumwua Daudi. Mungu hangemsaidia mtu wa aina hii.

Kwa hiyo,Sauli, ni fundisho kwetu sisi dhidi ya wivu au chuki kwa wengine. Wivu haraka hugeukia kwenye chuki, na hiyo ni mbaya sawa na  kuua machoni pa Mungu ( 1 Yohana 3: 15 ). 

Daudi alihisi huruma tu kwa Sauli. Alirudisha wema kwa maovu na upendo kwa chuki. Bwana Yesu Kristo hutukumbusha sisi juu ya funzo hili muhimu: “Mimi ninawambia wapendeni adui zenu, wabariki wanaowalaani,wafanyie wema wanaowachukia, na waombeeni  wanaowaudhi, na wanaowatesa (Mathayo5:44).

Daudi na Yonathani wote walikuwa waaminifu na watii kwa Sauli - Daudi, kwa sababu Sauli alikuwa mfalme wake, naye Yonathani kwa kuwa Sauli alikuwa Baba yake. Mungu atapendezwa nasi pia ikiwa tutatenda kama walivyotenda. Yonathani alikuwa rafiki wa kweli kabisa. Daudi naye alikuwa hivyo hivyo pia. Upendo wao ulikuwa wa ukarimu na kamwe haukupungua.

 Wote ni mifano bora sana kwetu juu ya upendo usio na unafiki na hilo ndilo hasa Mungu anataka sisi tuonyeshe - Upendo kwa Mungu na upendo kwa ndugu wanaume na wanawake na katika Kristo na kwa watoto wao; bila kujifikiria sisi wenyewe, bali tukiwatanguliza wengine.

Waulize wazazi wako au Mwalimu akusaidie kufahamu maneno yanayopendeza ya Paulo kuhusu upendo katika (1Wakorintho 13: 4 - 8 ). Ni Bwana Yesu Kristo peke yake aliyetupenda namna hiyo.

 Yatupasa kujaribu kila siku kuonyesha upendo wa jinsi hiyo kwa wengine.

MAELEZO YA NYONGEZA:

SAULI NA YONATHANI WANAKUFA VITANI. 1 Samweli 31

Vita ya mwisho katika maisha ya Sauli ilipiganiwa juu ya mlima Gilboa. Waisraeli walikimbia mbele ya wafilisti na askari wengi wa Sauli waliuawa. Kwa huzuni kubwa kuliko zote, shujaa na mwaminifu Yonathani aliuawa pia. Sauli alijeruhiwa vibaya kwa mishale. Wafilisti walikuwa wanamkaribia wakati yeye na mchukua silaha zake walipokuwa wakikimbia. Sauli alikuwa akitaabika sana kwa kuwa alidhurika sana na asingeweza kupona. Asingeweza kutoroka,naye Mungu asinge msaidia hata  kama angemwomba  Alimwomba mchukua siraha zake kumwua, ili asiwe katika taabu na mateso makali kabla ya kufa na aibu ya kuuawa na wafilisti, lakini alipokataa, Sauli alichukua upanga wake na kujiua. Daudi alisikitika mno alipopata habari hizo. Huzuni yake ilikuwa juu ya Sauli na vile vile kwa ajili ya Yonathani ( 2 Samweli 1: 12 na 17 ). Jinsi ingekuwa rahisi kufurahia kifo cha adui yake. Lakini Daudi alikuwa mtii kwa mpakwa mafuta wa Mungu na msamehewa sana. Daudi alikuwa amejifunza jinsi zilivyo kuu rehema za Mungu kwake na jinsi anavyotaka sisi tuwe na rehema kwa wengine, hata kama hawastahili ( Math. 5: 43 - 48 ). Utaweza kusoma tanzia ya huzuni na maombolezo yake manzuri  ya kifo cha Sauli na Yonathani katika ( 2 Samweli 1: 17 - 27 ). Juu ya yote, Daudi alikuwa na huzuni sana kwa ajili ya kupotelewa na Yonathani, ambaye upendo wake kwake ulikuwa wa kina kirefu na mtamu kuliko  upendo wa mwingine yeyote ( 2 Samweli 1: 26 ). Daudi baadaye alionyesha upendo kwa Jonathani alipomtunza Mefiboshethi, mwana wa Yonathani ( 2 Samweli 9: 7 ). 

MASWALI: MAJIBU MAFUPI: 

1.Ni yupi katika wana wa Sauli alimpenda sana Daudi? 

2. Zawadi gani Yonathani alimpatia Daudi kumwonyesha pendo lake?

3. Mungu alipomchagua Daudi kuwa mfalme Yonathani alifikiria nini juu ya hilo? 

4.Ni wimbo gani ambao Sauli aliusikia ambao ulimfanya awe na wivu kwa Daudi? 

5.Sauli alifanya nini kwa Daudi siku moja Daudi alipokuwa anamchezea nyimbo laini? 

6. Daudi na Yonathani walipokutana shambani, Yonathani alimfanya aahidi nini? 

7. Wakati Yonathani alipomwambia Sauli kwa nini Daudi hakuwepo penye sherehe, Sauli alifanya nini? 

8. Wakati Sauli alipokuwa amesinzia ndani ya pango moja na Daudi, Daudi alifanya nini kwake? 

9. Watu wa Daudi walitaka amwue Sauli. Kwa nini hakuweza kumwua? 

10. Sauli alipoona jinsi ilivyokuwa rahisi kuuawa na Daudi kumwua ndani ya pango, Sauli alisemaje?

MAJIBU YA KINA. 

1. (a) Ni jinsi gani Bwana Yesu Kristo anatuambia tuwatendee maadui wetu?

b) Eleza jinsi Daudi alivyolithibitisha hili kwa Sauli. 

2. Sauli na Jonathani walitofautiana kabisa. Mmoja alikuwa adui wa Daudi na mwingine alikuwa rafiki yake.

(a) Ni jambo gani lililosababisha Sauli awe na wivu kwa Daudi? ( toa sababu mbili ) 

(b) Ni kwa nini Yonathani alimpenda Daudi? 

3   Eleza jambo lililotokea wakati Sauli alipopumzika katika pango ambapo Daudi naye alikuwa amejificha katika pango hilo hilo.

MAJIBU YA NYONGEZA.

4.  Eleza jinsi Sauli na Yonathani walivyokufa.

24. MFALME - DAUDI

“Ndipo kabila zote za  Israeli wakamwendea Daudi…wakamtia mafuta Daudi awe mfalme juu ya Israeli”

Shabaha

Kuonyesha jinsi ahadi ya  Mungu kwa Daudi kwamba atakuwa  mfalme ilivyotimizwa.

Muhtasari

Kwa muda wa miaka mingi Daudi alikuwa ni mtu siye na makao,akiwindwa na Sauli katika milima na nyika.Alikuwa na marafiki  wachache sana  na hasa wale waliokuwa wakiwindwa kama yeye mwenyewe.Kutokana na wema aliokuwa ameutenda kwa Sauli,lakini mfalme alimrudishia mabaya. Hizi zilikuwa nyakati za huzuni sana, hata hivyo katika taabu zake zote, Daudi alijifunza kumtegemea Mungu.Katika Zaburi aliandika jijnsi imani ilivyo msaidia kumngoja Mungu kwa uvumilivu ili  Mungu amwokoe(Baadhi ya Zaburi ni:34,54,57,59,63). Ni vizuri kwetu,kujifunza somo hili linalohusu imani kwa Mungu,na kwa kuzisoma Zaburi hizo itatusaidia  na sisi kufanya hivyo hivyo .2Samw2:1-4;5:1-10; I Nyakati 13.

DAUDI ANAVISHWA KUWA MFALME WA WAYAHUDI:2Samweli 2:1-4.

Sauli na Yonathani walikufa wote wawili  siku moja katika vita,walipokuwa wakipigana na Wafilisti katika Mlima Gilboa.Daudi akaomboleza  kwa ajili ya kifo chao,lakini alijua kuwa ni muda wake wa kurudi Israeli kuwa mfalme.

Ilikuwa ni desturi ya Sauli kufuata mawazo yake mwenyewe alipokuwa  mfalme,pasipo kuomba msaada  wala ushauri wa Mungu,lakini Daudi alikuwa ni mtu tofauti; maana alimtegemea Mungu kabisa kwa kila jambo.Alikuwa na umri wa miaka 30 alipoanza kutawala, na alikuwa amejifunza  mafunzo mengi muhimu, alipokuwa mchungaji kijana akichunga kondoo za baba yake; na baada ya hapo kama askari na kiongozi wa watu.

Ni Mungu,aliyempeleka Samweli ili amtie mafuta Daudi, kuwa mfalme  miaka kumi  kabla ya yeye kuwa mfalme.Na kwa hiyo, Daudi akamgekia Mungu na kumwomba ushauri:“Je niupandie mji wowote wa Yuda?” Alimwuliza Mungu, na Mungu akamwambia aende Hebroni. Na mwisho wa siku zake za kukaa uhamishoni  nje ya nchi  yake na vilima vya Bethlehemu,  aliokuwa akiupenda  kama  kijana,zikawa zimekwisha.

Kwa hiyo,Daudi akafika Hebroni akiwa pamoja na familia yake, na watu wake waliokuwa waaminifu kwake miaka yote aliyokuwa amemkimbia Sauli.Kule Hebroni watu walimtia mafuta ili awe mfalme wa Yuda.

 Mungu alikuwa amekwishaonyesha kuwa huyo ndiye mtu aliyekuwa amemchagua Yeye,wakati alipompeleka Samweli kumtia mafuta katika nyumba ya baba yake.Na sasa Yuda  walikuwa wamempata mfalme-aliye mcha Mungu na shujaa aliyejifunza imani,uvumilivu,utu wema na mwenye uongozi wa busara wakati alipokuwa katika miaka ya taabu  ya uhamisho wake.

Daudi alitawala  kabila la Yuda miaka saba na miezi sita wakati makabila mengine yalipokuwa yamemkataa asiwe mfalme wao.

Na mwisho  wa muda huo ndipo alipotiwa mafuta  kuwa mafalme wa Israeli(2 Samw 5:1-3).Na hatimaye,kwa uvumilivu wake wa kumngoja Mungu ili kutimiza mapenzi yake uliwadia.Na haikuchukua muda Mungu akampatia Yerusalemu, kuwa mji wa ufalme wake na wenye kuheshimiwa sana  machoni pa mataifa  yote yaliyowazunguka.

YERUSALEMU,MJI MKUU WA MFALME DAUDI:2Samw 5:6-10

Baada ya Daudi kutiwa mafuta ili kuwa mfame wa Israeli,alikwenda kuutwaa mji wa Yerusalemu(kwa wakati huo uliitwa Yebusi)kutoka kwa Wayebusi.Walikuwa ni miongoni mwa makabila ya Wakanaani,ambao Mungu alikuwa amewaambia Waisraeli kuwa wawaangamize kabisa.Hata hivyo mji huu, ulikuwa umelinajisi jeshi la Israeli kwa miaka 400 .

Yoshua alikuwa  ameshamuua mfalme wa mji  huu lakini  bado alikuwa hakuutwaa mji huu.Na miaka mingi kabla ya Yoshua , Melkizedeki,kuhani wa Mungu aliye juu,aliyembariki Ibrahimu ,aliishi katika  mji huu;ambao ulijulikana kuwa ni Salemu kwa wakati huo (Mwanzo 14:18-19).

Daudi aliuhitaji, ili uwe mji  mkuu wa ufalme wake na kwa ajili ya kulihifadhi sanduku la agano, ambalo wana  wa Israeli  walikuwa wakilibeba muda wao wote  walipokuwa wakizungukazunguka jangwani; miaka yote kabla  ya kuingia Nchi ya Ahadi.

Yerusalemu  ulikuwa umejengwa juu ya kilele cha mlima,  na ulilindwa kwa kuta ndefu zilizokuwa zimeuzunguka pande zote.Ndani yake,Wayebusi walijiona kuwa wako salama.Kwa hiyo walipowaona wanajeshi wa Daudi wakiwa wameuzingira mji waliwacheka na kuwadhihaki(mstari wa 6).

Naye Daudi aliahidi, kuwa mtu aliye hodari sana hata aweze kumtwalia mji huo ili uwe wake atamweka kuwa mkuu wa jeshi lake(mstari wa8). Na Yoabu mmoja wa mashujaa wa  jeshi la Daudi, alijifanyia njia kwa siri ya kuuingia mji akaingia kwa kupitia  chini ya mfereji uliotokea  kwenye chemichemi za mto Gihoni,  nje ya  mji,unaoleta maji ndani ya mji. Ulikuwa ni mfereji mrefu  ulioshia kwenye maporomoko  membamba kama kisima,yaliyoenda moja kwa moja  ndani ya ngome ya juu.Maji kisimani hapo yalichotwa  kwa kutumia ndoo na kupeleka mjini. Hakika lilikuwa jambo gumu sana  na la hatari lakini Yoabu alifauru na Daudi  akamweka kuwa mkuu wa jeshi lake. Mungu alikuwa  pamoja na Daudi, kama alivyokuwa naye hapo mwanzo; na jeshi lake likautwaa mji.Na tangu hapo na kuendelea mji ukaitwa “Mji wa Daudi”. Naye Daudi akaujenga kuwa mji mkuu wa ufalme wake hapo, na akajenga na majengo mengine.“Daudi akazidi kuwa mkuu ;kwa maana BWANA,Mungu wa Majeshi alikuwa pamoja naye”(mstari wa 10).

NI HATARI KUPUUZA NENO LA MUNGU:I Nya 13

Tangu  Sanduku  la Agano liliporudishwa kutoka kwa Wafilisti,halikuwa limerudishwa mahali  pake ndani ya Hema. Na hivyo akapenda aliweke mahali maalumu katikati ya Waisraeli wote katika Yerusalemu.Kwa hiyo alilitengenezea pazia jipya  katika Mlima Sayuni.Na kisha aliomba msaada wa  kwa viongozi wote wa Israeli, ili kulileta Sanduku Sayuni(mistari  ya 1,2). Gari jipya lilitengezwa kwa ajili ya kulibeba Sanduku.Na wana wa Abinadabu ,Uza na Ahio wakaliendesha gari hilo kutoka ndani  ya nyumba ya baba yao wakiendelea na safari  kwenda Yerusalemu. “Naye Daudi pamoja na waisraeli wote walicheza mbele zaMungu kwa nguvu zao zote,na kwa nyimbo na kwa vinumbi na kwa vinanda ;na kwa matari,na kwa matoazi,na kwa tarumbeta”(mstari wa 28).

Ghafla maksai waliokuwa wakilikokota gari, walijikwaa, na Uza akaunyoosha mkono wake ili kulitegemeza Sanduka lisianguke.Papo hapo Mungu akampiga , Uza akafa hapohapo kando ya Sanduku la  Agano. Unaweza ukafikiria jinsi kuimba na kucheza kulivyositishwa ghafla na watu wakagutushwa na kuogopa kwamba yawezekana jambo hilo likatendeka hata katikati yao wakiwa katika kufurahia. Daudi akashikwa na hofu sana. Ni jambo lipi baya, lililotendeka?Mungu alimpiga Uza, “kwa sababu alinyoosha mkono wake kuligusa Sanduku la Agano”(mstari wa 10).

Kufuatana na Sheria ya Mungu  hakuna mtu aliyekuwa anaruhusiwa kuligusa Sanduku isipokuwa watu wale waliokuwa wameteuliwa kufanya kazi hiyo  tu-wana wa Haruni (Hes 4:15). Katika juhudi yao ya kutaka kulileta Sanduku pale Sayuni,kila mmoja alikuwa amesahau mambo yaliyo muhimu-yaani kuuliza ushauri kwa Mungu.

Hawakuwa wamesoma Kitabu cha Torati, ili kufahamu yale ambayo Mungu anataka.Maana Mungu alikuwa ameshawapatia masharti kuhusu namna ya kuvichukua vyombo hivi vitakatifu sana  ambavyo ni samani za vyombo vya  hemani.Sanduku lisingebebwa na gari kamwe,wala gari jipya lisingetengenezwa kwa ajili ya kulibeba Sanduku. Mungu alikuwa amekwisha waagiza, kwamba miti miwili mirefu ya Mshita iwekwe katika vile vikuku vya Sanduku  na lilipaswa kubebwa  kwa namna hii tu na Walawi mabegani (Kut25:15). Kifo cha Uza, kilikuwa fundisho kwa wote; ilikujua umhimu wa kujifunza na kufanya  vyema  mapenzi ya Mungu. Daudi alifahamu hili kama tunavyojifunza kutoka I Nya15:11-13.

Katika jaribio la pili,lililofanyika miezi  mitatu baadaye; mambo yote yalienda sawasawa kwa kuwa walikuwa wamelitii Neno la Mungu.

Kwa kuwa wakati huu Walawi wana wa Kohathi walilibeba  Sanduku.Na lilipofikishwa Mlima Sayuni, na kuwekwa ndani ya hema aliyoiandaa Daudi kwa ajili hiyo,Waisraeli wote walishangilia  kwa kuimba  na kucheza.

FUNDISHO KWETU.

Nyakati za taabu, hutufundisha  jinsi tunavyomhitaji sana Mungu. Zinatufundisha  kumtegemea Mungu  kwa msaada na ulinzi.Na hii ndiyo maana tunaambiwa na Neno la Mungu ,ya kwamba “imetupasa kuingia katika ufalme wa Mungu kwa  njia ya dhiki nyingi” (Matendo 14:22).Taabu za namna hii hutufundisha “tumkabidhi BWANA njia zetu,na pia tumtumaini Yeye”,tukijua ya kwamba  mwisho atatupatia mema(Zab37:5-7).

Lakini siyo kwamba tumgeukie Mungu wakati wa taabu na huzuni tu.Tunapaswa kufurahia tunapofanya hivyo,kwa sababu  tunajua ya kwamba  Yeye ndiye anayetusaidia wakati wote.Lakini pia Mungu anapenda tumrudie nyakati za  furaha na shangwe.

Kama Daudi angeweza kuangalia Neno la Mungu mara ya kwanza,na akaweza kufahamu Mungu alitaka nini,msafara wao wa kuelekea Yerusalemu wakiwa na Sanduku ,safari yao hiyo ingekuwa yenye furaha njia  yao yote.

Na tukumbuke basi  kusoma Neno la Mungu,kila siku tujifunze ni yapi tunayostahili kufanya ili kumpendeza Mungu;na pia tutafute msaada kwake na nguvu na faraja.

MAELEZO YA  NYONGEZA.

Daudi alisubiri  miaka mingi tangu alipotiwa mafuta na hatimaye akawa Mfalme.Kwa njia hii alionyesha uvumilivu mkubwa , hata wakati maisha yake  yalipokuwa hatarini mara nyingi.Alikuwa akiamini kuwa Mungu atayatimiza yale aliyoahidi,lakini kwa wakati wake Yeye mwenyewe.Uzao mkuu wa Daudi ,Yesu Kristo,naye pia anasubiri kwa  muda mrefu, na kwa uvumilivu ili Mungu azitimize ahadi zake. Kabla ya kuzaliwa kwake,Mungu aliahidi  kwamba angechukua kiti cha enzi cha Daudi na kutawala Israeli(Luka 1:31-33).Yeye aliishi maisha ya ukamilifu na akayavumilia mateso,hata akafa pasipo kuipokea ahadi  iliyotimilifu. Yeye alimwamini Mungu, kuwa atamfufua  kutoka wafu, na kisha   kwa muda aliouweka Mungu atamtuma kutoka mbinguni kuja hapa  duniani ili apokee ahadi na kuujenga  tena ufalme wa Daudi (Matendo 3:20-21).

Daudi alifahamu kuwa Mungu alichagua Yerusalemu kuwa sehemu ya “kuweka Jina lake” (Kumb12:5). “BWANA ameichagua Sayuni,ameiitamani akae ndani yake” (Zaburi 132:13).Hii ilikuwa ndiyo sababu hasa ya Daudi, kufanya bidii kutwaa mji wa Yerusalemu  kutoka mikononi mwa Wayebusi; na kulichukua Sanduku la Agano na kulistarehesha hapo. Kisha Daudi akaufanya Yerusalemu kuwa mji mkuu ,na Yesu Kristo aliutaja baadaye kuwa “mji wa mfalme mkuu”(Math 5:35).Na kutoka hapo Yerusalemu,Bwana Yesu ataitawala dunia yote. Watu wa mataifa yote duniani watakwenda Yerusalemu kuabudu na kujifunza  sheria za Mungu(Isaya 2:2-4;Zaburi 48:1,2).Kurudi kwa Wayahudi katika ya Israeli na hasa Yerusalemu, inatukumbusha kwamba  wakati wa kurudi kwa Kristo umekaribia sana (Luka21:24-28)

Nifuraha kubwa iliyoje tunayopaswa kuwanayo,kama kuishi katika  ufalme wa Mungu hapa duniani pamoja na Bwana Yesu Kristo akiwa mfalme mwenye haki,akionyesha wema wake kwa watu wote. Zaburi ya 72,inatuelezea baraka zote za  ufalme huo.Kama tutamtii Mungu sasa ,na kuliamini Neno lake;hizo zitakuwa baraka zetu-uzima wa milele hapa duniani(Ufunuo 5:9-10;Rumi 2:7)

MASWALI

  Majibu Mafupi

1. Daudi alisubiri kwa muda gani tangu Samweli alipompaka mafuta hadi alitawazwa kuwa mfalme wa Yuda?

2. Kabla ya kwenda Hebroni Daudi alifanya nini baada ya kifo cha Sauli?

3.  Ni kabila lipi Daudi  alikuwa  mfalme wake  kwanza?

4. Ni kwa muda gani Daudi alikuwa mfalme wa Yuda?

5. Ni mji upi gani ambao Daudi aliutwaa  kutoka kwa Wayebusi?

6. Ni kwa njia gani Yoabu aliweza kuuingia mji?

7. Daudi alisahau kufanya nini kabla ya kuliondoa sanduku?

8. Ni kwa nini Mungu alimuua Uza?

9. Ni nani waliolibeba sanduku lilipofikishwa Sayuni salama?

        Majibu Ya Kina

1. Eleza jinsi Yerusalemu ulivyotwaliwa kutoka kwa Wayebusi

2. Eleza habari ya majaribio mawili ya kubeba na kulipeleka sanduku

3. Ni fundisho gani tunalupata kutokana  na huzuni nzito iliyotokea wakati  sanduku lilipobebwa mara ya kwanza

Majibu ya Nyongeza      

4.Ni kwa nini mji wa Yerusalemu ulikuwa ni wa mhimu sana kwa Daudi?

5.Ni jinsi gani Yerusalemu utakuwa  mhimu wakati Kristo atakaporudi?

6. Tufanye nini,kama tunataka kushiriki katika Ufalme pamoja na Daudi na Kristo?

25 AHADI YA MUNGU KWA DAUDI

“Ufalme wako utaimarishwa milele mbele yako”

Shabaha 

Kuonyesha kwamba ahadi alizopewa Daudi zitatimizwa na Bwana Yesu Kristo. 

Muhtasari 

Zamani za kale, Mungu alimwambia Musa nia yake  kwa dunia "Kama niishivyo,tena kama dunia hii nzima itakayojawa na utukufu wa BWANA" (Hesabu 14:21). Mungu atatimiza haya atakapomtuma Bwana  Yesu Kristo, kurudi tena ulimwenguni kutawala kama Mfalme katika kiti cha enzi cha Daudi. 2 Sam. 7: 1-17.

MAPENZI YAKE DAUDI  YANAKATALIWA: 2 Samweli 7:1-7 

Sasa, akiwa mfalme wa Israeli na Mungu akiwa amemstarehesha asiudhiwe na maadui zake, Daudi alitambua jinsi Mungu alivyo wa ajabu alivyombariki. Alitaka kufanya kitu fulani kumwonesha Mungu jinsi alinavyomshukuru. 

Ilimhuzunisha Daudi, kufikiri kwamba yeye hali anaishi ndani ya Ikulu nzuri; iliyojenga kwa mbao safi za mielezi bali sanduku la Mungu lilikaa ndani ya hema ambayo aliitengeneza juu ya mlima Sayuni.

Daudi alitamani kujenga hekalu kuu na nzuri ambamo angeliweka sanduku la “Mungu aliye hai” ambaye Daudi alimwabudu. 

Alimwambia Nathani Nabii, mapenzi yake. Nathani aliwaza kuwa lilikuwa jambo zuri na kumwambia Daudi aendelee,"Fanya yote yaliyomo moyoni mwako",Nathani alimwambia maana  BWANA yuko pamoja nawe (mstari wa 3). Lakini Nathani alikuwa amekosea.Ikawa usiku uo huo Mungu alisema na Nathani,na alimwambia kwamba Daudi hatamjengea Bwana hekalu.Daudi alikuwa mpiganaji na aliua watu wengi katika  vita vyake.Haikustahili kwamba mtu wa vita wa aina hiyo ajenge nyumba ya kumwabudu Mungu. Badala yake Mungu aliahidi kumpatia Daudi mtoto,ambaye atakuwa mtu wa amani na huyu mtoto atajenga nyumba ya Mungu(I Nyakati22:7-9).Lakini Mungu si kana kwamba hakupendezwa na Daudi,katika kutaka kumjengea Mungu hekalu ,hata hivyo alionyesha tena kwamba alikuwa "mtu aupendezaye moyo wa Mungu".Kwa jambo hili Mungu alimpenda(hata hivyo ,jina "Daudi linamaanisha mpendwa") na kumheshimu kwa kumpatia ahadi iliyo sisimua inayopatikana katika  2 Samweli 7. 

MWANA WA DAUDI AMBAYE NI MWANA WA MUNGU: 2 Samweli 7:12-17 

Kwa kuwa lengo la Mungu ni kuweka Ufalme,hakika anahitaji Mfalme.Kwa kuwa utakuwa ufalme wa Mungu,mfalme wake ni lazima awe safi na mwenye haki.Kwa hiyo;katika ahadi hiyo kwa Daudi,Mungu alizungumzia kuhusu mtu huyo ambaye angeweza kutawala katika Ufalme Wake.Ahadi kwamba mfalme atakuwa wa uzao wa Daudi moja kwa moja.

Mamia ya miaka ingepita, kabla ya Mfalme wa haki kuzaliwa; na Daudi kwa wakati huo angekuwa amekwisha fariki (mstari wa 12). Kitu kinachosisimua kuhusu ahadi hii ni kwamba hiki kizazi cha Daudi, pia atakuwa mwana wa Mungu. Hataweza kutenda dhambi lakini atateswa na kufa kwa ajili ya kuwaokoa wengine ambao wanafanya dhambi (mstari 2wa 14). Mungu aliahidi kumfanya huyu mfalme wa ajabu milele ili aweze kutawala katika ufalme wa Mungu milele (mistari ya 13, 16) itakuwa ni kazi ya huyu mfalme kujenga hekalu la Mungu pia. 

Haya mambo yote yatatimizwa katika Bwana Yesu Kristo. Malaika Gabrieli alimwambia hivi Maria, Mama wa Yesu kabla hajazaliwa,kuwa Yesu ni mwana wa Daudi aliyeahidiwa na pia ni mwana wa Mungu (Luka 1:32:35).

 Ni mfalme Mkuu wa Israeli atakayetawala ufalme wa Mungu milele (Luka 1:33). 

Hata hivyo yesu bado hajatawala kama mfalme wa Israeli, na bado hajakaa kwenye kiti cha enzi cha Daudi(Matendo 2:31). Na sasa amefufuliwa ,kutoka kwa wafu na kupaa, atakaa mbinguni mpaka muda utakapoamriwa wa kurudi kwake hapa duniani (matendo 3:20-21). Ni wakati huo tu atakapo kaa kwenye kiti cha enzi cha Daudi, na kutawala katika ufalme wa Mungu duniani. Mungu alisema ,"Uketi mkono wangu wa kuume,hata nitakapowaweka adui zako kuwa kiti cha kuwekea miguu yako" (Zab. 110:1). Kwa namna hiyo hiyo, Daudi naye alisubiri kwa muda mrefu katika nchi ya wafalisti kabla ya kuwa mfalme mpaka Sauli alipofariki. 

Ni muda mrefu tangu Bwana Yesu Kristo aende mbinguni, lakini muda wa kurudi kwake umekaribia (Zab. 102:13-18). Kama tulivyosoma katika somo la 24 (Maelezo ya Nyongeza) kurudi kwa Wayahudi katika nchi ya Israeli, ni ishara ya hakika kwetu kwamba kurudi kwake kumekaribia (Mungu aliwaondoa watu wake kutoka kwenye nchi ile zaidi ya muda wa miaka 1900 iliyopita kwa sababu walimuua Mwana wake. Ni katika muda wa maisha ya wazazi wako na mababu zako, ambapo Wayahudi wameanza kurudi katika nchi ile na sasa Israeli ni Taifa tena). 

Yesu atakaporudi ,kuwa mfalme wa Israeli; na kujenga hekalu la Mungu, Daudi baba yake mtangulizi utafufuliwa kutoka kwa wafu. Hii ni sehemu ya maana ya ahadi kwa kuwa  2Samweli 7:12 inaahidi kwamba ufalme wa Mungu, utawekwa baada ya kifo cha Daudi, mstari wa 17,unasema ufalme ulioahidiwa utawekwa milele daima mbele ya Daudi. 

Neno  “mbele” lina maanisha mbele ya macho yake Daudi hasa.

Ili hili litokee hivyo ni lazima Daudi afufuliwe kutoka kaburini (Zaburi 71:20). 

Natuchunguze mambo muhimu katika ahadi hii ambayo Mungu alimwahidi Daudi.

· Baada ya kifo cha Daudi mmoja kati ya wana  wake (wazao) atakuwa mfalme kwenye kiti chake cha enzi. 

· Atajenga nyumba kwa jina la Mungu, ambayo ni hekalu. 

· Huyu mwana maalumu wa Daudi atakuwa mwana wa Mungu,Bwana Yesu Kristo. 

· Hatafanya dhambi lakini atateswa na kufa kwa ajli ya kuwaokoa  wengine. 

· Daudi atafufuliwa kutoka kwa wafu  na kumwona Kristo aliyethibitishwa kuwa  mfalme mteule kwenye kiti cha enzi katika Yerusalemu. 

Fundisho Kwetu. 

Mungu alifanya ahadi za ajabu kwa Abrahamu, Isaka na Yakobo na pia kwa Daudi. Ahadi hizi zinaitwa "Tumaini la Israeli" (Matendo 28:20) na“ahadi baba zetu waliyopewa na Mungu”(Matendo 26:6). Ni tumaini la wayahudi kwa kuwa hawa watu wote walikuwa Wayahudi, lakini hata hivyo tunaweza kuwa watu wa mataifa Mungu amefanya hili liwezekane kwetu tushiriki katika tumaini hili, kwa njia ya ubatizo katika Kristo.Kwa yeyote anayeamini katika ahadi hizi (zilizoitwa katika Wagalatia 3:8"Injili")  na akiwa amebatizwa anaweza kushiriki  furaha ya uzima wa milele katika ufalme wa  Mungu (Wagalatia 3:26-29). 

Ni huruma ya ajabu ambayo Mungu ametuonyesha kwa kutupatia ahadi kuu na za thamani sana. Anatupa tumaini lile lile ambalo alimpatia Daudi – tumaini la uzima wa milele katika ufalme wake wa ajabu (2 Petro 1:2-4 Yohanne 3:16).

Ni lazima tujaribu kumpendeza Mungu, kwa mawazo yetu, kwa maneno yetu na kwa vitendo ; kama Daudi alivyofanya ili Mungu atufikirie sisi kama alivyomfikiria Daudi, kuwa "mtu anayeupendeza moyo wangu" Alitenda maovu hata fadhili za Mungu zikamwondokea(1Wafalme 11:9).Katika mambo haya yote,Sulemani hakutimiza  ahadi za Mungu huu ni uthibitisho kwamba utimilifu kamili utatimizwa na Bwana Yesu Kristo. 

MAELEZO YA NYONGEZA 

Sehemu ya ahadi zilizotekelezwa na Selemani, mwana wa Daudi, lakini zitaweza kutimizwa kwa ukamilifu na Kristo tu. Ingawaje,Selemani aliyetawala baada ya Daudi, alijenga Hekalu la Mungu ;hakuwa ndiye Mwana wa Mungu wa ahadi. Maana alikuwa mfalme wakati Daudi alipokuwa hai (1 Nyakati 29 :20-24). Na ufalme wake haukudumu milele (1 Wafalme 11:11). Alitenda dhambi na Bwana akomwondelea fadhali zake(1Wafalme11 :9).Ni katika mambo haya yote,Selemani hakuweza kutimiza ahadi,ni uthibitisho kwamba utimilifu wake kamili utaweza kutimizwa na Bwana Yesu Kristo.

MASWALI

  Majibu  Mafupi

1) Mungu alimwambia Musa kusudi lake kuu kuhusu dunia. Alimwambi nini ?`

2) Daudi alitaka amfanyie nini Mungu?

3)  Ni kwa nini Daudi litaka kujenga Hekalu?

4)  Ni kwa nini Mungu hakumruhusu Daudi kumjengea hekalu? 

5)  Je Mungu alifurahishwa na tendo la Daudi kutaka kujenga hekalu?

6)  Ni nani anayenenwa katika ahadi za Mungu kwa Daudi ambaye ni anatimiza yote kuwa Mwana wa Daudi na Mwana wa Mungu?

7)  Ni lini Yesu ataanza kutawala akiwa kwenye kiti cha enzi cha Daudi? 

8)  Itatokea nini kwa Daudi Yesu atakaporudi?

9)  Kama tunaziamini ahadi za Mungu kwa Daudi, ni mambo gani mengine tunayopaswa kufanya  ili tushiriki katika tumaini lake? 

Majibu ya kina.

1) Eleza mambo matano muhimu Mungu aliyomwahidi Daudi kuhusu uzao wake Mkuu.

2

 (a) Daudi alikufa na akazikwa. Ni jinsi gani "ahadi zitafanywa imara milele mbele zake ?"

  (b) Kwa sasa Kristo yuko wapi? 

 (c) Ni lini Kristo ataketi katika kiti cha enzi cha Daudi?

 3

  (a) Tumaini la Israeli ni lipi ?

   (b) Ni jinsi gani tunavyoweza kushiriki katika tumaini la Israeli ?

MAJIBU YA NYONGEZA 

4)Ahadi za Mungu kwa Daudi katika 2 Samweli 7  hazikumhusu kabisa Sulemani.

 Toa sababu tatu kwa nini Sulemani siyo mwana wa Ahadi.

